
Autorët e këtij vlerësimi dëshirojnë të shprehin mirënjohjen për kontributin e vlefshëm të punonjësve 
të institucioneve të qeverisë shqiptare, prokurorisë, gjyqësorit, qeverisjes vendore, përfaqësuesve të 
industrisë dhe shoqërisë civile. Pa kontributin, informacionet dhe pikëpamjet e tyre ky vlerësim nuk 
do të kishte qenë i mundur. 

I jemi mirënjohës Drejtoreshës së Përgjithshme të Autoritetit Kombëtar të Certifikimit Elektronik dhe 
Sigurisë Kibernetike (AKCESK) që ndihmoi dhe mundësoi komunikimin mes ekipit të vlerësimit dhe të 
gjithë aktorëve të përfshirë. 

Vlerësojmë kontributin e zëvendës Ministrave të Ministrisë së Brendshme, Ministrisë së Shëndetësisë 
dhe Mbrojtjes Sociale dhe Ministrisë së Infrastrukturës dhe Energjisë që ndanë me ekipin e 
konsulentëve informacione dhe të dhëna të Ministrive respektive. 

I jemi mirënjohës Prokurorisë së Përgjithshme jo vetëm për ndarjen e të dhënave me ekipin e 
konsulentëve, por edhe për lehtësimin e kontakteve me Prokuroritë e Rretheve Durrës, Lushnjë dhe 
Fier. 

Jemi mirënjohës për kontributin dhe ekspertizën teknike të përfaqësuesve të Ministrisë së Drejtësisë, 
Ministrisë së Infrastrukturës dhe Energjisë, Ministrisë së Brendshme, Ministrisë së Shëndetësisë dhe 
Mbrojtjes Sociale, Ministrisë së Arsimit, Sportit dhe Rinisë, AKCESK-ut, Njësisë së Krimit Kibernetik 
të Drejtorisë së Përgjithshme të Policisë, Autoritetit të Komunikimeve Elektronike dhe Postare (AKEP), 
Agjencisë Kombëtare të Shoqërisë së Informacionit (AKSHI), Institutit të Zhvillimit të Arsimit (IZHA), 
Agjencisë Shtetërore për të Drejtat dhe Mbrojtjen e Fëmijës (ASHMDF), Autoritetit të Mediave 
Audiovizive (AMA), Shërbimit Social Shtetëror (SHSSH), INSTAT-it, Prokurorëve të Prokurorive të 
Rrethit Gjyqësor Durrës, Fier dhe Lushnjë, Njësisë së Mbrojtjes së Fëmijëve të Tiranës, Lushnjës dhe 
Fierit, si dhe Gjykatës së Tiranës. 

Vlerësojmë gjithashtu kontributin dhe ekspertizën teknike të ALO 116 111 dhe isigurt.al, si dhe 
përfaqësuesve të OSHNI-ve të cilët na ndihmuan me informacione dhe këndvështrimin e tyre 
nëpërmjet intervistave dhe konsultimeve. 

Një falënderim i veçantë për të gjithë pjesëmarrësit e dy tryezave të punës, të mbajtura në kuadrin e 
këtij vlerësimi dhe për kontributin e vlefshëm veçanërisht në zhvillimin e gjetjeve kryesore. 

Dëshirojmë gjithashtu të falënderojmë ekipin e UNICEF-it të përbërë nga David Gvineria, Ina Verzivolli, 
Mersila Ballo dhe Elda Hallkaj për udhëheqjen e këtij procesi.  

Ky publikim u përgatit në kuadrin e programit “Internet i sigurt për fëmijët dhe të rinjtë në Shqipëri”, 
mbështetur nga Fondi për Ti Dhënë Fund Dhunës ndaj Fëmijëve. 



3Vlerësimi i kuadrit ligjor dhe gatishmërisë institucionale për trajtimin e abuzimit dhe shfrytëzimit seksual të fëmijëve në hapësirën kibernetike në Shqipëri

Tabela e lëndës 

FALENDERIME   2

SHËNIM   4

PARATHËNIE   5
 
AKRONIME DHE SHKURTIME   6

TERMINOLOGJIA   7

1. PËRMBLEDHJE EKZEKUTIVE   9

2. HYRJE  20

2.1 KONTEKSTI I PËRGJITHSHËM  20

2.2 KONTEKSTI NË SHQIPËRI  21

3 QËLLIMI DHE OBJEKTIVAT  23

4  METODOLOGJIA  24

5 KUFIZIMET  25

6  GJETJET  26

6.1 PËRGJIGJA LIGJORE NDAJ ASHSF-së  26
6.1.1 DREJTËSIA PENALE  27
6.1.2 VIKTIMA DHE SHOQËRIA  54
6.1.3 INDUSTRIA E INTERNETIT  62
6.1.4 MEDIA DHE KOMUNIKIMI  71

6.2 REAGIMI INSTITUCIONAL NDAJ ASHSF DHE      
 BURIMET NJERËZORE  72
6. 2.1 POLITIKAT DHE QEVERISJA  73
6.2.2  DREJTESIA PENALE  78
6.2.3  VIKTIMA  86
6.2.4 SHOQËRIA  92
6.2.5 INDUSTRIA  95
6.2.6 MEDIA DHE KOMUNIKIMI 100

BIBLIOGRAFIA 103

SHTOJCAT 106



1 Executive summary

4 WebFactor

Shënim

Gjetjet dhe interpretimet e shprehura në këtë dokument janë të autorëve 
dhe nuk reflektojnë domosdoshmërisht politikat ose pikëpamjet e UNICEF. 
 
Lexuesit nxiten të përdorin materiale të këtij raporti për publikimet e tyre. 
Si zotërues i të drejtës së autorit, UNICEF në Shqipëri kërkon njohjen dhe 
një kopje të publikimit. 
 
Citimi i rekomanduar për këtë publikim është: 
Bisha, E., Sulstarova, A., Shapo, Zh. dhe Ymeri, H., WebFactor: Vlerësimi 
i kuadrit ligjor dhe gatishmërisë institucionale për trajtimin e abuzimit 
dhe shfrytëzimit seksual të fëmijëve në hapësirën kibernetike në Shqipëri, 
UNICEF Shqipëri/Shapo Consulting, Tiranë 2019.

Për informacione të mëtejshme, ju lutem kontaktoni: 
 
Zyra e UNICEF në Shqipëri 
Rruga “Skënderbej”, Godina e OKB-së, kati i tretë
Tiranë, Shqipëri
Telefon: +355 4 45 48 400
Email: tirana@unicef.org 

Interneti dhe Teknologjia e Informacionit dhe Komunikimit 
(TIK) e cila po zhvillohet me shpejtësi kanë sjellë shumë 
ndryshime pozitive në jetët tona dhe në ato të fëmijëve dhe 
të rinjve, duke shpalosur një gamë të gjerë mundësish të 
reja komunikimi, edukimi dhe zhvillimi. Megjithatë, po këto 
zhvillime teknologjike kanë krijuar një sërë rreziqesh të reja 
të cilat mund të dëmtojnë realisht fëmijët, disa prej të cilave 
janë abuzimi dhe shfrytëzimi seksual online i fëmijëve, ndjellja 
e fëmijëve online (grooming), abuzimi seksual i fëmijëve në 
internet live (streaming), bullizmin online (cyberbullying), 
vjedhja e identitetit online, përhapja e propagandës dhe gjuhës 
së urrejtjes dhe radikalizmin. 

Gjatë viteve të fundit, UNICEF Shqipëri, është angazhuar në 
mënyrë aktive për t’i trajtuar këto rreziqe, me qëllim garantimin 
e të drejtës së fëmijëve për drejtësi dhe mbrojtje nga dhuna, 
abuzimi, shfrytëzimi e braktisja, si në hapësirën online ashtu 
edhe në atë offline. 

Raporti “Faktori Web” është rezultati i një vlerësimi kombëtar 
gjithëpërfshirës, i porositur nga UNICEF Shqipëri, që ka për qëllim 
të japë një analizë të thellë mbi mënyrën sesi sistemi shqiptar 
i mbrojtjes së fëmijës po trajton apo nuk po trajton sfidën e 
mbrojtjes së fëmijëve në shekullin e 21. Për këtë arsye, pres që të 
gjitha institucionet kompetente dhe aktorët në vend, të shqyrtojnë 
me vëmendje dhe të diskutojnë seriozisht gjetjet e këtij raporti. 

Në fakt, ky botim i rëndësishëm përkon me përvjetorin e 30-të 
të Konventës për të Drejtat e Fëmijëve të OKB-së gjë që përbën 
ndoshta një kujtesë se, për të garantuar një të ardhme më të 
ndritshme për fëmijët tanë, duhet të kalojmë nga e thëna në të 
bërë! 

PARATHËNIE 

Dr. Roberto de Bernardi, 
Përfaqësues, UNICEF Shqipëri

AKRONIME DHE SHKURTIME 

AKCESK Autoriteti Kombëtar për Certifikimin Elektronik dhe Sigurinë Kibernetike
AKDF Agjenda Kombëtare për të Drejtat e Fëmijëve
AKEP Autoriteti i Komunikimeve Elektronike dhe Postare  
AMA Autoriteti i Medias Audio-Vizive
ASHDMF Agjencia Shtetërore për të Drejtat dhe Mbrojtjen e Fëmijës 
ASHSF  Abuzimi dhe shfrytëzimi seksual i fëmijës 
ASHSF Online Abuzimi dhe shfrytëzimi seksual i fëmijës Online 
BE Bashkimi Evropian 
DG Diskutime në grup
IAK Intervista me Aktorët Kyç
IZHA Instituti i Zhvillimit të Arsimit
KDF  Konventa e Kombeve të Bashkuara për të Drejtat e Fëmijës 
KDPM  Kodi i Drejtësisë Penale për të Mitur
KiE Këshilli i Evropës
KKDMF Këshilli Kombëtar për të Drejtat dhe Mbrojtjen e Fëmijës 
Konventa e Budapestit  Konventa e Këshillit të Evropës për Krimin Kibernetik 
Konventa e Lanzarotës    Konventa e Këshillit të Evropës për Mbrojtjen e Fëmijëve nga Shfrytëzimi 

Seksual dhe Abuzimi Seksual e cila hyri në fuqi në vitin 2010
KP Kodi Penal
KPP  Kodi i Procedurës Penale
MASR Ministria e Arsimit, Sportit dhe Rinisë 
MRK Modeli i Reagimit Kombëtar
MSA Marrëveshja e Stabilizim-Asocimit midis Republikës së Shqipërisë dhe 

Komisionit Evropian
MSHMS Ministria e Shëndetësisë dhe Mbrojtjes Sociale 
NJMF Njësia për mbrojtjen e fëmijëve
OJF Organizatë Jo Fitimprurëse
OSHC Organizata të Shoqërisë Civile
OSHNI Ofrues i shërbimeve të Ndërmjetëm të Internetit 
PMF Punonjësi i mbrojtjes së fëmijës
POKDF    Protokolli Opsional i Konventës për të Drejtat e Fëmijëve në lidhje me shitjen e 

fëmijëve, prostitucionin me fëmijë dhe pornografinë me fëmijë
TIK Teknologjia e Informacionit dhe Komunikimit
UNICEF Fondi i Kombeve të Bashkuara për Fëmijët
VKM Vendim i Këshillit të Ministrave
ZV Zyrë Vendore

TERMINOLOGJIA

Fëmijë  Ky raport i referohet përkufizimit të termit fëmijë të përcaktuar 
fillimisht nga KDF dhe më pas nga konventat e tjera ndërkombëtare 
për mbrojtjen e fëmijës. Sipas këtyre konventave konsiderohet fëmijë 
çdo person nën moshën tetëmbëdhjetë vjeç përveç rasteve kur sipas 
legjislacionit kombëtar mosha madhore arrihet më herët. 

MASHSF  Materiale të abuzimit dhe shfrytëzimit seksual të fëmijëve është 
term i cili përdoret për t’ju referuar pornografisë së fëmijëve. Me 
marrëveshjen e komunitetit ndërkombëtar është rënë dakord 
përdorimi i këtij termi në vend të termit pornografi me fëmijët sepse 
konsiderohet më pak stigmatizues për viktimën. 

Vepra Penale të ASHSF  Dispozitat e kodit penal të cilat dënojnë lloje të ndryshme të abuzimit 
dhe shfrytëzimit seksual të fëmijëve.

Ndjellja / Grooming Është veprimtaria e vendosjes së kontaktit / nisjes së një marrëdhënie 
me një fëmijë, personalisht apo me anë të përdorimit të Internetit ose 
teknologjive të tjera digjitale, për të mundësuar kontaktet seksuale me 
fëmijën të cilat mund të ndodhin online ose në jetën e përditshme. 

Abuzimi seksual i fëmijëve 

në internet live /Streaming  Përfshin një sërë veprash të ASHSF të kryera me anë të teknologjive 
të komunikimit të tilla si prostitucioni, shfaqje pornografike, abuzim 
seksual etj. 

Mesazhe Seksuale / Sexting   Për qëllim të këtij raporti, termi “sexting” i referohet aktit të 
shkëmbimit të mesazheve apo imazheve seksuale, si dhe krijimit, 
ndarjes apo dërgimit të imazheve me kuptim seksual të cilat 
përmbajnë pamje të zhveshura apo gati të zhveshura nëpërmjet 
telefonisë celulare dhe/ose internetit, midis një të rrituri dhe një 
fëmije. Ky term nuk përfshin aktin e shkëmbimit të këtyre mesazheve, 
me vullnet të lirë  ndërmjet bashkëmoshatarëve të mitur. 

Shantazh Seksual / Sextortion Është shantazhimi i fëmijëve për qëllime seksuale nën kërcënimin 
e shpërndarjes tek miqtë dhe familja të imazheve seksuale të vetë 
gjeneruara ose nën çdo kërcënim tjetër. 

Teknologjitë e informacionit dhe komunikimit janë një mjet i rëndësishëm në 
jetën e fëmijëve që u mundëson të mësojnë, të shoqërizohen, si dhe të shprehin 
e të përmbushin të drejtat e tyre themelore. Interneti ofron një numër mundësish 
për rritjen, zhvillimin dhe edukimin e fëmijëve, por në të njëjtën kohë ai prodhon 
rreziqe që vijnë nga forma të reja të dhunës dhe lehtëson aktivitetet kriminale 
ndaj fëmijëve. 

Një nga këto rreziqe është lehtësimi i abuzimit dhe shfrytëzimit seksual të 
fëmijës që ndodh në hapësirën kibernetike (ASHSF online), që i jep abuzuesve 
mundësinë për të patur akses në një numër të madh fëmijësh, si dhe mënyrën 
për të mbajtur anonim identitetin e tyre. Për shembull, një studim i WeProtect 
Global Alliance i vitit 2018, tregon se një abuzues i vetëm kishte pasur mundësinë 
të kontaktonte me rreth 9.000 fëmijë nëpërmjet internetit1. Gjithashtu INTERPOL-i 
ka pohuar se “miliona imazhe të abuzimit seksual të fëmijëve qarkullojnë 
aktualisht online”2. 

“Vlerësimi i kuadrit ligjor dhe gatishmërisë institucionale për trajtimin e abuzimit 
dhe shfrytëzimit seksual të fëmijëve në hapësirën kibernetike” është pjesë e 
nismës që UNICEF Shqipëri ka ndërmarrë që në vitin 2017 për të mbështetur 
më tej reformat e sistemit të mbrojtjes së fëmijës, me fokus të posaçëm tek 
parandalimi dhe mbrojtja nga dhuna, abuzimi dhe shfrytëzimi i fëmijëve online. 

Qëllimi i këtij raporti është të japë një analizë gjithëpërfshirëse mbi mekanizmat 
e parandalimit dhe përgjigjes ndaj ASHSF online në Shqipëri, nëpërmjet 
vlerësimit të legjislacionit, institucioneve dhe burimeve njerëzore në dispozicion 
të trajtimit të ASHSF online. Kuadri i vlerësimit është një ndërthurje mes Modelit 
të Reagimit Kombëtar (MRK) të #WePROTECT Global Alliance dhe standardeve 
ligjore ndërkombëtare që rrjedhin si nga konventat ndërkombëtare të ratifikuara 
nga Shqipëria ashtu edhe nga legjislacioni i BE-së që rregullon disa elemente 
të ASHSF. Metodologjia e vlerësimit është një ndërthurje mes analizës dytësore 
(punë kërkimore) dhe parësore të të dhënave (intervista me aktorë kyç dhe 
diskutime në grupe). 

1  WeProtect Global Alliance – Global Threat Assessment 2018, pg. 15. 
 https://static1.squarespace.com/static/5630f48de4b00a75476ecf0a/t/5a83272c8165f5d2a348426d/1518544686414/6.4159_WeProtect+GA+report.pdf 
2   INTERPOL, ECPAT, Towards a Global Indicator on Unidentified Victims in Child Sexual Exploitation Material, Technical report, 2018 pg. 

20. 
 https://www.ecpat.org/wp-content/uploads/2018/02/Technical-Report-TOWARDS-A-GLOBAL-INDICATOR-ON-UNIDENTIFIED-VICTIMS-IN-CHILD-SEXUAL-

EXPLOITATION-MATERIAL.pdf

1 PËRMBLEDHJE EKZEKUTIVE 

Në këtë vlerësim legjislacioni shqiptar ju nënshtrua analizës krahasuese me 
standardet ndërkombëtare. Kjo analizë vuri në dukje se legjislacioni shqiptar 
i cili rregullon fusha të ndryshme të ASHSF-së jo gjithmonë përputhet me 
standardet ndërkombëtare. Gjetjet specifike janë të përmbledhura më poshtë.

Drejtësia Penale 

Disa nene të Kodit Penal (KP) shqiptar trajtojnë veprat penale të ASHSF-
së. Disa prej tyre nuk përputhen plotësisht me standardet ndërkombëtare, 
disa të tjera jo vetëm që përputhen me këto standarde por edhe e zgjerojnë 
fushën e tyre të zbatimit. Më konkretisht: 

	 Abuzimi seksual i fëmijëve trajtohet nga KP me anë të një sërë 
dispozitash në mënyrë të copëzuar. Këto dispozita i përfshijnë gati 
të gjitha elementet përbërëse të veprës penale të përmbajtura në 
standardin ndërkombëtar me përjashtimin e abuzimit seksual me anë 
të shtrëngimit dhe kërcënimit. Copëzimi krijon konfuzion, ndaj do 
të ishte e preferueshme një përqasje më sistematike me anë të një 
neni të vetëm që trajton abuzimin seksual, ashtu siç bën standardi 
ndërkombëtar. 

	 Korruptimi i fëmijës trajtohet nga KP dhe i përmban plotësisht 
elementet e standardit ndërkombëtar. 

	 Ndjellja e fëmijës për qëllime seksuale trajtohet nga KP dhe është 
plotësisht në përputhje me standardin ndërkombëtar. Për më tepër 
ky nen e tejkalon standardin ndërkombëtar duke e zgjeruar fushën e 
veprimit. 

	 Prostitucioni i fëmijës3 trajtohet nga KP por nuk është mjaftueshëm 
i rregulluar në Shqipëri. Ai nuk përputhet me standardin ndërkombëtar 
për shkak të mungesës së përkufizimit të prostitucionit të fëmijës 
dhe mungesës së një vepre penale specifike mbi prostitucionin e 
fëmijës, që të përmbajë të gjitha elementet themelore të standardit 
ndërkombëtar. Për më tepër KP-ja kriminalizon edhe fëmijët e moshës 
14 -18 vjeç të cilët ushtrojnë prostitucionin, pavarësisht se ata janë në 
fakt viktima të prostitucionit. 

	 Pornografia e fëmijës trajtohet nga KP por nuk përputhet me 
standardin ndërkombëtar për shkak të mungesës së përkufizimit 
të pornografisë së fëmijës. Për më tepër, disa elemente të veprës 
penale, të tilla si shitja dhe prokurimi i pornografisë së fëmijës, të cilat 
përfshihen në standardin ndërkombëtar, nuk përfshihen në veprat 
penale shqiptare. 

3 Gati të gjitha organizatat kryesore të të drejtave të fëmijës janë dakord të shmangin përdorimin e termave të tilla si prostitucioni 
i fëmijës, pornografia e fëmijës etj. Megjithatë, duke qenë se terminologjia ligjore ndërkombëtare dhe kombëtare nuk mund të 
zëvendësohen pa kryer ndryshimet specifike, ky raport përdor terminologjinë e kuadrit ligjor aktual. 

GJETJET KYÇE

REAGIMI LIGJOR NDAJ ASHSF 

Mungesa e përkufizimit të koncepteve të prostitucionit dhe pornografisë 
së fëmijës është një problem madhor, i cili cenon zbatimin e dispozitave të 
kodit penal dhe përbën një mospërputhje mes standardit ndërkombëtar dhe 
legjislacionit shqiptar. Për më tepër, mungesa e përkufizimit të pornografisë 
së fëmijës, cenon gjithashtu zbatimin e dispozitave të tjera ligjore, të tilla si 
Neni 27 i Ligjit për të Drejtat dhe Mbrojtjen e Fëmijës dhe Nenin 15 (e) i Ligjit 
për Komunikimet Elektronike.

Një pyetje tjetër thelbësore është përcaktimi i moshës së pjekurisë seksuale, 
çështje e cila në konventat ndërkombëtare lihet në diskrecion të shteteve. 
Mosha e pjekurisë seksuale në Shqipëri është si rregull 14 vjeç. Në përputhje 
me rekomandimet e Komitetit të KDF-së kjo moshë konsiderohet e ulët. 

Për sa i përket dispozitave të procedurës penale Shqipëria është kryesisht 
në përputhje me standardet ndërkombëtare, por ekzistojnë disa përjashtime 
domethënëse. Më konkretisht:

	 Shqipëria ka përfshirë në legjislacionin e brendshëm gati të gjithë 
elementet e Konventës së Budapestit mbi mbledhjen e provave 
online, me përjashtim të Nenit 20 në lidhje me ‘mbledhjen në kohë 
reale të të dhënave të trafikut’ dhe Nenit 21 në lidhje me përgjimin e 
komunikimeve elektronike të Konventës.

	 Kodi i Procedurës Penale në Shqipëri u lejon oficerëve të policisë 
gjyqësore, kryerjen e veprimeve simuluese dhe infiltrimin në grupe 
kriminale. 

	 Shqipëria është në linjë me standardet ndërkombëtare për sa i përket 
detyrimeve të kallëzimit penal. 

	 Në Shqipëri të gjitha veprat penale të ASHSF-së përveç njërës, ndiqen 
kryesisht (ex officio). Vepra penale e përjashtuar nga ky rregull është 
Neni 106 KP mbi marrëdhëniet seksuale ose homoseksuale me 
persona brenda gjinisë ose nën kujdestari. Si rrjedhojë Konventa e 
Lanzarotës i ka bërë thirrje Shqipërisë që në vitin 2015, të rregullojë 
këtë situatë, duke e përfshirë Nenin 106 CC tek veprat penale që 
ndiqen ex officio. 

	 Shqipëria nuk përputhet me standardet ndërkombëtare për sa i përket 
parashkrimit të ndjekjes penale. Standardi ndërkombëtar kërkon që 
parashkrimi të jetë i gjatë mjaftueshëm, sa t’i lejojë viktimës të bëjë 
kallëzimin penal, pasi të kenë arritur moshën madhore. Përkundrazi, 
parashkrimi i ndjekjes penale në Shqipëri, në pjesën më të madhe të 
rasteve është nga pesë deri në dhjetë vjet. 

Për sa i përket gjyqësorit miqësor ndaj fëmijëve, legjislacioni shqiptar ka 
bërë hapa të rëndësishëm përpara. Në vitin 2017 Shqipëria miratoi Kodin 
e Drejtësisë Penale për të Mitur (KDPM), i cili përfshin në legjislacionin 

kombëtar të gjitha parimet dhe standardet ndërkombëtare të gjyqësorit 
miqësor ndaj fëmijëve. Megjithatë, zbatimi i sistemit gjyqësor miqësor për 
fëmijët, kërkon një sërë ndërhyrjesh për sa i përket strukturave dhe burimeve 
njerëzore të cilat ende nuk janë finalizuar. Këto ndërhyrje janë: vendosja 
e seksioneve gjyqësore të posaçme për të mitur në çdo gjykatë rrethi; 
përdorimi i mjeteve TIK gjatë dhënies së dëshmisë në seancat gjyqësore; 
mjedise miqësore për fëmijët gjatë marrjes në pyetje në polici apo prokurori.

Legjislacioni në lidhje me Viktimën dhe Kujdesin Shoqëror 

Legjislacioni shqiptar i cili parashikon masat parandaluese, mbrojtëse dhe 
masat mbështetëse për viktimën e dhunës dhe të abuzimit, është kryesisht 
në përputhje me legjislacionin ndërkombëtar. Më konkretisht: 

		 Legjislacioni shqiptar në lidhje me masat parandaluese të tilla si 
ndërgjegjësimi, edukimi, trajnimi dhe rekrutimi i personelit, është në 
përpurthje me standardin ndërkombëtar të vendosur nga Konventa e 
Lanzarotës. 

		 Legjislacioni shqiptar në lidhje me masat mbrojtëse është mjaft i plotë 
dhe në përputhje me standardet ndërkombëtare. Masat mbrojtëse të 
parashikuara nga legjislacioni shqiptar janë: një sistem i integruar dhe 
ndër-sektorial i mbrojtjes së fëmijës; plan individual mbrojtjeje për fëmijën 
viktimë; shërbime të kujdesit shoqëror; ndihmë ligjore dhe psikologjike; 
linja këshillimi për fëmijët; detyrimin për të raportuar / referuar; mbrojtje 
nga materiale të dëmshme / të paligjshme online. Megjithatë zbatimi i 
të gjitha këtyre mekanizmave kërkon miratimin e akteve nën ligjore dhe 
procedurave të brendshme, një proces i cili ende nuk ka përfunduar. 

Është e rëndësishme të vihet në dukje se parimi i mbrojtjes nga materialet 
e dëmshme dhe të paligjshme online, kufizohet nga dy faktorë: (i) fakti se 
përkufizimi i termit ‘materiale të dëmshme’ është tepër i përgjithshëm duke e 
bërë të vështirë identifikimin e elementeve të përfshira nga ky term dhe duke 
i lënë hapësirë të gjerë të kuptuarit individual; (ii) mungesa e përkufizimit, të 
përmendur edhe më sipër, të konceptit të ‘pornografisë së fëmijës’ e bën të 
vështirë identifikimin e materialeve të paligjshme në kontekstin e ASHSF-së. 

Për sa i përket mjeteve të ankimit për viktimat e ASHSF-së duhet vënë në 
dukje se nuk ka një korsi preferenciale për kërkesat e shpërblimit të dëmeve 
për viktimat e ASHSF-së në Shqipëri. Megjithatë ka një korsi preferenciale për 
viktimat e ASHSF-së, për të marrë ndihmë ligjore falas edhe gjatë procesit 
gjyqësor civil për të përfituar shpërblimin e dëmit dhe për t’u përjashtuar nga 
tarifat dhe kostot gjyqësore. Ky sistem mjetesh ankimi mban në konsideratë 
të drejtat e fëmijës aq sa të konsiderohet në përputhje me standardin 
ndërkombëtar. 

Legjislacioni në lidhje me Industrinë 

Legjislacioni shqiptar i cili rregullon industrinë online është hartuar në 
përputhje me Direktivën e BE-së për tregtinë elektronike e cila është 
transpozuar në legjislacionin shqiptar me anë të ligjit për tregtinë 
elektronike4. Ky ligj, plotësisht në përputhje me Direktivën e BE-së për 
tregtinë elektronike, zbaton regjimin e përgjegjësisë së kufizuar të ofruesve 
të shërbimit të ndërmjetëm të internetit (OSHNI). Megjithatë në ndryshim 
me legjislacionin e BE-së, i cili parashikon disa udhëzime në lidhje me 
procedurat e njoftimit dhe bllokimit/heqjes, këto akte mungojnë në 
legjislacionin shqiptar duke e lënë këtë fushë të parregulluar. Gjithashtu, 
legjislacioni që lidhet me kompetencat e autoriteteve administrative për 
urdhërimin e bllokimit / heqjes së materialeve të paligjshme është i paqartë. 
Më konkretisht:

Në lidhje me përgjegjësinë e OSHNI-ve, zbatohen rregullat e mëposhtme: 

	 OSHNI-të e identifikuara si Transmetues të Thjeshtë (Mere 
Conduit) janë përgjegjës nëse provohet se kontrollojnë përmbajtjen 
e informacionit duke nisur transmetimin, përzgjedhur marrësin e 
transmetimit, ose duke përzgjedhur ose ndryshuar informacionin gjatë 
transmetimit. 

		 OSHNI-të e identifikuara si Ruajtësit e përkohshëm të informacionit 
(Caching) janë përgjegjës nëse provohet se kontrollojnë përmbajtjen 
e informacionit duke ndryshuar informacionin, duke ndërhyrë tek 
informacioni, duke mos hequr informacionin e hequr në burim, ose duke 
mos hequr informacionin pas urdhrit të një autoriteti kompetent.

		 OSHNI-të e identifikuara si Hosting janë përgjegjës, nëse provohet se 
kanë dijeni mbi përmbajtjen e paligjshme të informacionit dhe nuk heqin 
këtë informacion ose nuk e bllokojnë aksesin në këtë informacion. 

Në lidhje me procedurat heqjes / bllokimit, zbatohen rregullat e mëposhtme: 

		 Në Shqipëri nuk ka rregulla detyruese apo kode të vetë-rregullimit të 
cilat trajtojnë procedurat e njoftimit;

		 Procedurat e heqjes dhe bllokimit janë ende në zhvillim e sipër, si në 
arenën ndërkombëtare ashtu edhe në atë kombëtare; 

		 Legjislacioni shqiptar i cili trajton OSHNI-të është i paqartë në kuptimin 
e veshjes së autoriteteve administrative me kompetenca që lidhen 
me procedurat e heqjes ose bllokimit. Ky fakt i pengon autoritetet 
administrative të kuptojë qartë rolet dhe funksionet e tyre dhe nuk 
u vë në dispozicion mekanizmat e duhura zbatuese. Në këtë fushë 

4  Ligji nr. 10128, datë 11.5.2009 “Për tregtinë elektronike”.

Legjislacioni në lidhje me Median dhe Komunikimin 

Mbrojtja e privatësisë së fëmijës është një parim i mirë përcaktuar nga 
legjislacioni shqiptar. Një sërë ligjesh mbrojnë privatësinë e fëmijës në 
Shqipëri përfshirë Ligjin për mbrojtjen e fëmijës5, KDPM-në6 dhe Ligjin për 
median audio-vizive7. Për më tepër Kodi i transmetimit Audioviziv përcakton 
rregulla të hollësishme në lidhje me raportimin etik të medias për mbrojtjen 
e fëmijës. Si rrjedhojë, për sa i përket legjislacionit, Shqipëria i plotëson 
standardet ndërkombëtare për raportimin dhe komunikimin etik të medias. 

REAGIMI INSTITUCIONAL NDAJ ASHSF 

Në Shqipëri sistemet institucionale, mekanizmat e ngritura procedurale 
dhe burimet njerëzore ekzistuese nuk janë plotësisht në gjendje të zbatojnë 
kuadrin ligjor dhe të politikave të mbrojtjes së fëmijës që lidhet me ASHSF 
online. Ekzistojnë një numër institucionesh publike, si dhe aktorësh jo-publik, 
që ushtrojnë role dhe përgjegjësi për parandalimin dhe adresimin e ASHSF 
online. Megjithatë sistemi nuk është i unifikuar në mënyrën se si reagon. 

7  

është i nevojshëm legjislacion i qartë që përcakton saktësisht 
kompetencat dhe procedurat e autoriteteve administrative; 

		 Sipas legjislacionit shqiptar në fuqi, autoritetet kompetente shqiptare 
që i kërkojnë ISHNI-ve bllokimin ose heqjen e MASHSF -ve, janë Gjykata 
dhe Prokuroria të cilët veprojnë në përputhje me KPP; 

		 Neni 27 i Ligjit për të Drejtat dhe Mbrojtjen e Fëmijës ka prezantuar 
parimin e bllokimit të aksesit të materialeve të dëmshme dhe të 
paligjshme. Megjithatë ky nen nuk specifikon as procedurën dhe as 
autoritetin kompetent për zbatimin e tij. 

Në lidhje me detyrimet e raportimit, zbatohen rregullat e mëposhtme:

	 Shqipëria është në linjë me politikën e BE-së në lidhje me ‘mos 
vendosjen e detyrimit të përgjithshëm të monitorimit’ por i detyron 
OSHNI-të që të raportojnë në mënyrë të menjëhershme tek 
autoritetet përgjegjëse mbi informacionet e paligjshme;

	 OSHNI-të janë gjithashtu të detyruara të dorëzojnë tek organet 
kompetente, pas kërkesës së këtyre të fundit, të gjithë informacionin që 
mundëson identifikimin e marrësit të shërbimeve. Duke qenë se ligji 
i posaçëm nuk e përcakton autoritetin kompetent për të bërë një kërkesë 
të tillë, sipas KPP ky autoritet është Prokuroria / Policia.  

5 Ligji nr. 18/2017 datë 23.02.2017 “Për të drejtat dhe mbrojtjen e fëmijës”.
6 Ligji nr. 37/2017 “Kodi i drejtësisë penale për  të mitur”.
7 Ligji  nr. 97/2013 “Për mediat audiovizive në republikën e Shqipërisë”.

Lidershipi 

Institucioni që mban rolin udhëheqës për ASHSF, është Ministria e 
Shëndetësisë dhe e Mbrojtjes Sociale (MSHMS), e cila koordinon 
veprimtaritë për mbrojtjen e fëmijëve dhe është e veshur me funksione 
e kompetenca të qarta e të gjera. Ministri raporton drejtpërdrejt tek 
Kryeministri, ashtu sikurse parashikohet edhe në standardin ndërkombëtar. 
Këshilli Kombëtar për të Drejtat dhe Mbrojtjen e Fëmijëve (KKDMF), është 
një njësi konsultative, e cila koordinon politikat qeveritare për mbrojtjen dhe 
mirëqenien e fëmijëve.

Në praktikë lidershipi nuk ushtrohet qartë pasi as Ministria dhe as Këshilli 
Kombëtar për të Drejtat dhe Mbrojtjen e Fëmijës nuk ushtrojnë rol specifik 
koordinues për çështjet e sigurinë online të fëmijëve. KKDMF ka të drejtën të 
krijojë Komitete Teknike Këshillimore për çështje specifike, por një Komitet 
i tillë për çështjet e ASHSF online nuk ekziston. Edhe pse Plani Kombëtar i 
Veprimit “Mbi internetin e sigurt për fëmijët në Shqipëri” parashikon ngritjen 
e komitetit teknik koordinues në varësi të Këshillit Kombëtar, ky komitet ende 
nuk është ngritur. 

Studimi, analiza dhe monitorimi

Nuk mblidhen dhe për rrjedhojë as publikohen të dhëna specifike në lidhje 
me ASHSF online. Deri më sot, nuk janë ngritur forume për të diskutuar 
apo vendosur mes aktorëve përgjegjës, se si të maten dhe raportohen 
rreziqet dhe reagimet ndaj ASHSF-së. Kjo është një fushë veprimi e re dhe 
në zhvillim dhe mungesa e ekspertizës teknike kombëtare, e veçanërisht ajo 
për mbledhjen e statistikave dhe kryerjen e studimeve, bëhet pengesë për të 
përparuar më tej. 

Përgjithësisht, sistemet/mekanizmat dhe kapacitetet për monitorimin e 
çështjeve të fëmijëve në Shqipëri janë të dobëta, dhe kjo vlen edhe për 
matjen dhe raportimin e komponentëve të tjerë te mbrojtjes së fëmijëve. Si 
rezultat, ishte e pamundur të gjendej ndonjë studim, analizë apo aktivitet 
monitorues i kryer nga institucionet qeveritare. 

Policia dhe Prokuroria

Rritja e efektivitetit të hetimit dhe luftës ndaj krimit kibernetik, është pjesë 
e objektivave strategjike si të Policisë së Shtetit, ashtu edhe të Prokurorisë. 
Policia ka ngritur dhe bërë funksionale njësinë e krimit kibernetik të 
specializuar në hetimin e rasteve të ASHSF online, por u identifikua 
mungesë bashkëpunimi e kësaj njësie me pjesët e tjera të sistemit të 
mbrojtjes së fëmijës, gjë që mund ta privojnë viktimën nga marrja e 
shërbimeve të duhura. Njësia nuk ka procedura që mundësojnë përfshirjen e 
profesionistëve të mbrojtjes së fëmijëve gjatë hetimit. 



1   Përmbledhje ekzekutive

16 WebFactor

Njësia e Sigurisë Kibernetike është përfshirë në një numër programesh 
për ngritjen e kapaciteteve për të hetuar rastet e ASHSF online, kryesisht 
të mbështetura nga donatorët, por mungon një sistem i brendshëm që të 
mundësojë vijueshmërinë e specializimit në këtë fushë. Prokurorët raportuan 
gjithashtu, nevojën për t’u trajnuar mbi teknologjinë e informacionit, sikurse 
për hetimin dhe ndëshkimin e rasteve të ASHSF online. Si policia, ashtu 
edhe prokuroria nuk janë tërësisht të pajisura me infrastrukturën e duhur për 
të hetuar me efektivitet rastet e ASHSF. Njësia e sigurisë kibernetike raportoi 
mungesë të mbikëqyrjes së websiteve, që pengojnë aftësinë e saj për të 
nisur hetime ex officio dhe pro aktive. Operacionet e fshehta gjithashtu nuk 
ndërmerren nga policia pasi mendojnë se në to ata mund të konsiderohen si 
“agjent provokues”8. Kjo pengesë duhet adresuar përmes trajnimit të duhur, 
procedurave standarde dhe mjeteve teknike. Mungesa e reagimit të shpejtë të 
OSHNI në ndaj kërkesave të Prokurorëve, si dhe vështirësitë në identifikimin e 
IP-ve të autorëve të dyshuar, ndikojnë në cilësinë e hetimit dhe për rrjedhojë në 
mundësinë për të ndëshkuar autorët. 

Në Prokuroritë e rretheve nuk janë krijuar ende mjediset e përshtatshme 
për të miturit. Ndërkohë, baza e të dhënave të imazhit me identitetin e të 
dënuarve për ASHSF online dhe baza e të dhënave të ADN-së nuk kërkohen 
nga legjislacioni shqiptar.

Gjyqësor me fokus fëmijën

Edhe pse Kodi i Drejtësisë Penale për të Mitur është i avancuar, pjesa tjetër 
jo e përditësuar e legjislacionit shqiptar krijon vështirësi në zbatimin e 
masave të parashikuara nga ky Kod. Zbatimi i tij kërkon masa shtesë, burime 
njerëzore dhe financiare. Seksionet e të miturve duhet të ngrihen në shtatë 
Gjykatat e rretheve gjyqësore më të mëdha të vendit. Është i nevojshëm 
përmirësimi i infrastrukturës fizike që duhet të jetë në përputhje me 
standardet që parashikohen në Kodin e Drejtësisë Penale për të Mitur. Lista e 
profesionistëve për trajtimin e rasteve të fëmijëve është përgatitur vetëm nga 
Policia dhe Urdhri i Psikologut. Viktimat duhet të mbrohen nga çdo dëmtim 
negativ afatgjatë emocional apo psikologjik nga procesi gjyqësor, prandaj 
roli i psikologut është përcaktuar qartësisht në Kodin e Drejtësisë Penale për 
të Mitur. Megjithatë është e nevojshme përgatitja dhe trajnimi më i mirë i 
psikologëve dhe avokatëve të shërbimit ligjor falas. 

Mbështetja gjithëpërfshirëse

Ligji “Për të drejtat dhe mbrojtjen e fëmijëve” parashikon një sistem të 
koordinuar në nivel kombëtar dhe lokal. Megjithatë, qasja multi-sektoriale 
në menaxhimin e rasteve duhet forcuar. Në nivelin lokal, jo të gjitha 
institucionet marrin pjesë dhe përfshihen aktivisht në Grupin Teknik Ndër 
sektorial, gjatë menaxhimit të rasteve të fëmijëve në nevojë për mbrojtje. 
Punonjësit e mbrojtjes së fëmijës (PMF) ndeshen me sfida që lidhen me 

8  For the concept of agent provocateur please refer to section Criminal Justice, on Investigation Techniques. 

mungesën e njohurive mbi sigurinë e fëmijëve në hapësirën online, me 
mjedisin e punës që nuk është i përshtatur për nevojat e fëmijës dhe me 
mungesën e buxhetit për menaxhimin e rasteve. Numri shumë i vogël i PMF-
ve e bën punën e tyre akoma më sfiduese. 

Nuk u identifikuan shërbime të specializuara për rehabilitimin e viktimave 
të abuzimit dhe shfrytëzimit seksual, apo procedura për mbështetjen 
emocionale dhe psikologjike për viktimat dhe dëshmitarët. Gjithashtu 
mungon sistemi mbështetës për menaxhimin dhe rehabilitimin e abuzuesve 
të fëmijëve, përfshirë abuzuesit përmes internetit, në mënyrë që t’i ndalojë 
ata të ri përsërisnin shkeljen e ligjit. 

Aktet e reja nënligjore që rrjedhin nga Ligji “Për të drejtat dhe mbrojtjen e 
fëmijëve” dhe nga Ligji “Për shërbimet e kujdesit shoqëror” janë një mundësi 
e mirë për adresimin e boshllëqeve të identifikuara. 

Linja e Këshillimit për Fëmijët dhe Platformat e Raportimit

Linja Kombëtare e Këshillimit për Fëmijët në Shqipëri ALO 116 111 është 
e vetmja linjë telefonike tërësisht e dedikuar, pa pagesë, që funksionon 
edhe si linjë këshillimi, në këndvështrimin e mbështetjes së menjëhershme 
psikologjike të viktimave edhe si hotline për referimin e rasteve të dhunimit 
të të drejtave të fëmijëve, përfshirë rastet e ASHSF online, tek agjencitë 
përgjegjëse qeveritare. ALO 116 111 ka iniciuar kërkesa drejt rrjeteve të 
ngritura jashtë vendit për bllokimin e faqeve të paligjshme apo përmbajtjeve 
të dëmshme në web. Linja Kombëtare e Këshillimit të Fëmijët është një 
shërbim i garantuar ligjërisht në përputhje me Ligjin për të Drejtat dhe 
Mbrojtjen e Fëmijëve. 

Në këndvështrimin e mekanizmave të tjerë egzistues për raportimin e 
materialeve të abuzimit (të mundshëm) ndaj fëmijëve në hapësirën online 
është platforma Isigurt.al. Kjo platformë u krijua në sajë të mbështetjes së 
projektit nga UNICEF në 2016 dhe ende funksionon përmes organizatës së 
shoqërisë civile CRCA Shqipëri. Aktualisht, të gjitha raportimet që merr kjo 
platformë i përcillen ALO 116 111 për ndjekje. 

U identifikua dobësi në financim që sjell rrezik dhe vulnerabilitet për 
mekanizmat e raportimit të ASHSF. 

Programet edukuese dhe pjesëmarrja e fëmijës

Edukimi i fëmijëve, ndërgjegjësimi i prindërve, kujdestarëve dhe punonjësve 
për ASHSF online nuk është vetëm një masë parandaluese, por edhe nevojë 
për t’i informuar dhe për tu dhënë atyre aksesin e duhur tek mekanizmat e 
raportimit në polici, kur dyshohet apo kur është kryer një aktivitet kriminal 
ndaj fëmijës.

Në programin e rishikuar shkollor të TIK, është përfshirë siguria në internet 
për fëmijët e klasave 4-9 dhe janë bërë përpjekje për të përfshirë në 
aktivitete ndërgjegjësimi mësuesit dhe nxënësit, por në këto aktivitete 
nuk janë përfshijnë ende prindërit, kujdestarët dhe profesionistët e tjerë. 
Në mënyrë të veçantë, është vëne re se asnjë prej Njësive të Mbrojtjes së 
Fëmijës të përfshira në këtë vlerësim, nuk ka qenë pjesë e aktiviteteve të 
ndërgjegjësimit. 

Mësuesit theksojnë se fëmijët e marrin më lehtë informacionin përmes 
bashkëmoshatarëve të tyre. Programi i ri i Këshilluesve të vegjël për Sigurinë 
Online i ndërmarrë nga AKCESK dhe Ministria e Arsimit, Sporteve dhe 
Rinisë me mbështetjen e UNICEF krijon një mundësi të mirë për të rritur 
ndërgjegjësimin e fëmijëve, prindërve dhe kujdestarëve. Platforma digjitale 
e zhvilluar nga Instituti i Zhvillimit të Arsimit (IZHA), krijon gjithashtu një 
mundësi të mirë për informimin e fëmijëve dhe prindërve, se si dhe ku të 
raportojnë rastet e të kërkojnë mbështetje. 

Industria e Internetit

Industria luan një rol të rëndësishëm si pjesë e sistemit të parandalimit 
të rasteve të ASHSF online në këndvështrimin e procedurave të bllokimit, 
raportimit të ASHSF dhe në sigurimin e zgjidhjeve novatore. 

Regjimi i kufizuar i përgjegjësisë së ofruesve të ndërmjetëm të shërbimit, së 
bashku me fushën e parregulluar të procedurave të njoftimit dhe bllokimit, 
reflektohet në faktin që nuk ka procedura të shkruara për mënyrën se si 
institucionet ndër veprojnë me njëra-tjetrën, për të bërë të mundur bllokimin 
e materialeve të papërshtatshme/ paligjshme nga hapësira online. Largimi 
i materialeve të papërshtatshme/paligjshme nga OSHNI mbetet sfidë. Nga 
ana tjetër, pamundësia për të identifikuar personin që ka publikuar materialin 
në internet, krijon mundësinë që materiali të publikohet përsëri edhe pasi 
është larguar një herë. 

Detyrimi ligjor i ofruesve të shërbimit të internetit, për të përdorur forma 
mbrojtëse, të tilla si kontrolli prindëror ose forma të tjera të ngjashme, 
në pajisjet që përdorin fëmijët për të aksesuar internetin, po zbatohet 
vetëm nga disa ofrues të shërbimit të internetit. Përpjekjet e tyre për t’i 
informuar prindërit për ekzistencën e formave të tilla mbrojtëse, apo për t’i 
ndërgjegjësuar ata për çështjet e sigurisë së fëmijës në internet, mbeten të 
kufizuara dhe të fragmentuara. OSHNI-të nuk raportuan që të kenë procedura, 
që mundësojnë largimin/bllokimin e menjëhershëm të materialeve të 
abuzimit me fëmijë, në momentin kur kompania konfirmon praninë e këtyre 
materialeve në shërbimin e saj. Nuk raportohen tek autoritetet rastet e 
abuzimit dhe shfrytëzimit seksual të fëmijës në hapësirën online. Nga 
OSHNI-të e intervistuara, nuk u raportuan gjithashtu që të kenë njësi të 
veçanta që merren me çështjet e ASHSF, apo që zhvillojnë trajnime specifike 
të personelit për këtë çështje. 

Media dhe komunikimi 

Edhe pse sistemi i ngritur nga Autoriteti i Medias Audio-Vizive (AMA) 
nuk ka veçanërisht në fokus ASHSF online, në thelb krijon kushtet për 
të nxitur median audio-vizive për të raportuar me profesionalizëm mbi 
ASHSF. Kodi i transmetimit ka përcaktuar qartë rregullat mbi mbrojtjen e 
privatësisë, përfshirë identitetin dhe pamjet e fëmijës, si dhe mos përhapjen 
e informacionit që mund të çojë në identifikimin e fëmijës viktimë në 
përgjithësi, pra edhe viktimave të ASHSF. 

AMA ka ngritur një sistem të monitorimit të medias audio-vizive. Dy herë 
në vit ajo ndërmerr monitorim tematik të çështjeve të fëmijëve. Megjithatë, 
gjobat që ka vendosur AMA për rastet kur janë dhunuar të drejtat e fëmijës 
nga transmetuesit audio-vizivë, flasin për nevojën për të forcuar masat në 
lidhje me respektimin e të drejtave të fëmijës nga ana e gazetarëve. Praktika e 
AMA-s për të mbështetur trajnimet e gazetarëve, përbën një mundësi të mirë 
për të përfshirë edhe çështjet e sigurisë së fëmijëve në internet, në skemën e 
përgjithshme të trajnimeve.

Dhuna kundër fëmijëve është një term i gjerë që përdoret për të përshkruar 
“të gjitha format e dhunës, fizike ose mendore, përfshirë abuzimin seksual”9. 
Dhuna kundër fëmijëve në të gjitha format e saj ka qenë objekt analize i të 
gjitha strukturave ndërkombëtare të fokusuara në mbrojtjen e të drejtave të 
njeriut në përgjithësi dhe/ose të drejtave të fëmijëve në veçanti, të cilat kanë 
ofruar një numër të dhënash të rëndësishme mbi këtë çështje. Një studim i 
vitit 2016 vlerësonte se “më shumë se tre të katërtat e fëmijëve në botë kanë 
përjetuar abuzim të moderuar ose të rëndë fizik, seksual dhe ose emocional...
duke prekur 1.5 milion djem e vajza të moshës 2-17 vjeç”10. Është pranuar 
gjerësisht se dhuna ndaj fëmijëve sjell dëme për individin dhe shoqërinë. 
Për viktimën mund të sjellë pasoja serioze afat-shkurtra dhe afat-gjata në 
shëndetin fizik dhe mendor, të tilla si dëmtime fizike, depresion, vetëvrasje 
ose vdekje në rastet më të rënda11. Këto pasoja përkthehen në kosto 
ekonomike afatgjata për shoqërinë12.

Një nga format më të rënda të dhunës kundër fëmijëve është abuzimi dhe 
shfrytëzimi seksual i fëmijëve (ASHSF). Fenomeni i ASHSF-së shfaqet përmes 
sjelljeve të ndryshme seksuale ndaj fëmijëve të tilla si, forma të ndryshme të 
abuzimit seksual, prostitucioni me fëmijën, pornografia me fëmijën, trafikimi 
i fëmijës për qëllime të lartpërmendura etj. ASHSF është një fenomen global. 
Siç vlerësohet nga Fondi i Kombeve të Bashkuara për Fëmijët (UNICEF) në një 
studim të vitit 2015 mbi këtë çështje, “në botë 120 milion vajza nën moshën 
20 vjeç (rreth 1 në 10 vajza) kanë përjetuar abuzim seksual ose akte të tjera 
seksuale të detyruara”13. Përveç kësaj, vlerësohet se kostot globale të ASHSF-
së përbëjnë 3-8 për qind të prodhimit të brendshëm bruto global14.

Me zhvillimin e shpejtë të teknologjisë së informacionit dhe komunikimit 
(TIK) dhe digjitalizimin gjatë dekadës së fundit, abuzimi dhe shfrytëzimi 

 
9 Neni 19 (1), Konventa e të Drejtave të Fëmijës (KDF).
10 “Preventing and Responding to Violence against Children and Adolescents Theory of Change”, UNICEF, Child Protection Section 

Programme Division 3, United Nations, New York, 2017, fq. 8. 
 https://www.unicef.org/protection/files/UNICEF_VAC_ToC_WEB_271117(2).pdf
11 “Preventing and Responding to Violence against Children and Adolescents Theory of Change”, UNICEF, Child Protection Section 

Programme Division 3, United Nations, New York, 2017, fq. 8. 
 https://www.unicef.org/protection/files/UNICEF_VAC_ToC_WEB_271117(2).pdf
12 Po aty, fq. 12.
13 Lorraine Radford, Debra Allnock and Patricia Hynes, Promising programmes to prevent and respond to child sexual abuse and   

exploitation, Child Protection Section Programme Division, UNICEF headquarters, 2015, p. 1. 
14 Po aty.

2 HYRJE

2.1  KONTEKSTI I PËRGJITHSHËM

seksual i fëmijëve në hapësirën kibernetike është bërë një çështje 
shqetësuese globale. ASHSF online nuk është formë e veçantë e abuzimit 
dhe shfrytëzimit seksual, por është shfaqja e formave klasike të abuzimit 
përmes mjeteve të TIK. Për rrjedhojë, çdo formë e ASHSF, si abuzimi seksual, 
prostitucioni me fëmijë, pornografia me fëmijë, shfaqje të pornografisë me 
fëmijë etj., mund të ndodhë online në formën e abuzimit seksual live online, 
shfaqjeve pornografike live online, përhapjen në hapësirën kibernetike të 
materialeve të abuzimit dhe shfrytëzimit seksual të fëmijës (MASHSF) etj.

Për viktimën e abuzimit seksual, ASHSF online është ri-viktimizimi konstant, 
që i ndodh sa herë që MASHSF-të shfaqen dhe përhapen në hapësirën 
kibernetike. Ndërsa për abuzuesit, ASHSF online nënkupton nivele të pa 
precedentë të aksesit për të abuzuar fëmijët në shkallë të gjerë, aftësi të reja 
dhe rritje e besimit se do të mbeten të pa identifikueshëm15. Një studim i viti 
2018 të ‘WeProtect Global Alliance’ që ka në fokus ASHSF online sjell një rast 
ku një abuzues i vetëm ka arritur të kontaktojë 9.000 fëmijë16. Gjithashtu një 
raport teknik i Interpol-it i vitit 2018 për të njëjtën çështje thotë se “miliona 
imazhe të abuzimit seksual me fëmijë qarkullojnë aktualisht online17”. Një 
konkluzion i tillë bazohej në të dhënat e Qendrës Kombëtare për Fëmijët e 
Humbur dhe të Shfrytëzuar18, një organizatë joqeveritare në SHBA që punon 
me ASHSF online, e cila raportoi se që prej krijimit të saj në 2002 kishte 
identifikuar mbi 200 milion imazhe dhe video të ASHSF19.

15 WeProtect Global Alliance, Global Threat Assessment 2018, “Working together to end the sexual exploitation of children online”, fq. 5
16 Po aty, fq. 15.
17 Interpol and Ecpat International, Co-funded by the Internal Security Fund of the EU Technical report, Towards a global indicator on 

unidentified victims in child sexual exploitation material, 2018, fq. 20. 
18 http://www.missingkids.com/home 
19 Po aty.
20 Raport nga Dunja Mijatović, Komisionerja për të Drejtat e Njeriut e Këshillit të Europës në vijim të vizitës së saj në Shqipëri në datat 

21-25 Maj 2018, Strasburg, Shtator 2018, par. 15, fq. 6.
21 Terres des Homes, “Sexual abuse of children in the circle of trust in Albania, a qualitative study on the perspective and perception of 

professionals, parents and children”, Dhjetor 2015, fq. 17. 
 https://childhub.org/en/system/tdf/library/attachments/raporti_csa_alb_mail_2015-15-24.pdf?file=1&type=node&id=13542

2.2 KONTEKSTI NË SHQIPËRI

Dhuna kundër fëmijëve është gjithashtu një fenomen i njohur në Shqipëri. 
Të dhëna të vitit 2016 dhe të prezantuara me rastin e vizitës së Komisionerit 
të të Drejtave të Njeriut të Këshillit të Evropës tregojnë se “70% e fëmijëve të 
anketuar të moshës 8 deri në 11 vjeç raportuan se kanë qenë objekt i dhunës 
fizike...; 58% e fëmijëve të anketuar të moshës 10-14 vjeç raportuan se ishin 
viktimë ose dëshmitarë të dhunës në familje; dhe një në pesë fëmijë raportoi 
se ishte viktimë e ‘bullizmit’ në shkollë“20.

Pak raporte dhe të dhëna ekzistojnë për ASHSF-në në Shqipëri. Në 2006 
UNICEF-i mbështeti një studim mbi “Dhunën ndaj fëmijëve në Shqipëri”, i 
cili tregoi se 13.3%21 e subjekteve të analizuara raportuan se ishin viktimë e 
ASHSF-së nga persona të panjohur dhe gjithashtu nga persona të rrethit të 
besimit: pjesëtarë të familjes dhe/ose individë që kishin lidhje me fëmijën. Të 
dhënat mbi abuzimin seksual ndaj fëmijëve të mbledhura nga një kampion 

prej 1437 nxënësish u mundësuan nga Anketa Komunitare mbi Prevalencën 
e Përvojave Negative në Fëmijëri në Shqipëri (anketimi ACE 2012). Të pyetur 
mbi eksperiencën e ASHSF -së , 6%22 e tyre raportuan se kishin qenë viktimë e 
ASHSF -së. 

Një studim i kryer nga Komisioneri për të Drejtën e Informimit dhe Mbrojtjen 
e të Dhënave Personale në lidhje me mjedisin online, në vitin 201623 tregoi 
se një masë prej 66% e fëmijëve të intervistuar në moshën 15-18 vjeçare 
raportoi probleme gjatë përdorimit të internetit. Megjithatë nuk ka studime 
ose të dhëna zyrtare mbi ASHSF online në Shqipëri. Për këtë arsye UNICEF-i 
po mbështet një studim të gjerë mbi “Përvojën e fëmijëve në përdorimin e 
internetit në Shqipëri”, i cili do të publikohet në vitin 2019 dhe do të japë mes 
të tjerash të dhëna mbi përvojën e fëmijëve me abuzimin seksual online në 
Shqipëri. 

Analiza më e fundit mbi sistemin e mbrojtjes së fëmijëve në Shqipëri (2016)24 

nxori në pah disa arritje dhe sfida që ja vlen të përmenden, të cilat lidhen 
me kuadrin ligjor dhe institucional, koordinimin, shërbimet, menaxhimin e 
rasteve dhe financat publike në fushën e mbrojtjes së fëmijëve. Megjithatë 
analiza nuk shqyrtoi përgjigjen e sistemit ndaj dhunës kundër fëmijëve 
online. Vlen të përmendet se që në vitin 2012, Komitetit i KDF -së25 ka 
shprehur shqetësimin mbi mungesën e një sistemi efektiv për të mbrojtur 
fëmijët nga imazhet dhe informacioni i dëmshëm që lidhen me dhunën, 
racizmin dhe pornografinë në Shqipëri.

22 Po aty, fq.18
23 Arapi I., et.al., “Privatësia dhe siguria e të dhënave personale gjatë përdorimit të rrjeteve sociale”, Komisioneri për Mbrojtjen e të 

dhënave, Tiranë 2016. 
24 Cabran M., et.al., “Hartëzimi dhe analiza e sistemit te mbrojtjes së fëmijëve në Shqipëri”, 2016, MaestralMaestra/UNICEF in Albania, 

https://www.unicef.org/albania/CPS-report2015.pdf   
25 Vërejtje përfundimtare, 2011.

Qëllimi i këtij vlerësimi është të japë njohuri të përgjithshme mbi mënyrën 
se si kuadri ekzistues i mbrojtjes së fëmijëve në Shqipëri po trajton apo nuk 
po trajton rreziqet dhe rastet e abuzimit dhe shfrytëzimit seksual të fëmijëve 
online. Më konkretisht vlerësimi analizon: (i) kuadrin ligjor dhe politikat në 
lidhje me ASHSF online; (ii) kuadrin institucional dhe administrativ përgjegjës 
për parandalimin ndër sektorial dhe përgjigjen ndaj ASHSF online; (iii) 
kapacitetet e profesionistëve përgjegjës për trajtimin e ASHSF online. 

3  QËLLIMI DHE OBJEKTIVAT

QËLLIMI

OBJEKTIVAT

Vlerësimi ka tre objektiva specifikë: 

i. Të identifikojë dhe analizojë kuadrin ligjor ndërkombëtar dhe shqiptar i 
cili rregullon dhe përcakton sistemin e integruar për parandalimin dhe 
mbrojtjen nga ASHSF-ja dhe mbështetjen e viktimave, në mënyrë që 
të vlerësohet se sa legjislacioni dhe politikat shqiptare përputhen me 
standardet ndërkombëtare të identifikuara. 

ii. Të identifikojë institucionet dhe procedurat ekzistuese në Shqipëri për 
parandalimin dhe mbrojtjen nga ASHSF-ja dhe mbështetjen e viktimave 
dhe të vlerësojë se deri në çfarë mase zbatohen kuadri ligjor dhe 
politikat për mbrojtjen e fëmijës. 

iii. Të identifikojë burimet njerëzore ekzistuese që zbatojnë politikat dhe 
dispozitat ligjore dhe të kuptojë mangësitë e kapaciteteve të tyre. 

4   METODOLOGJIA

Korniza e vlerësimit është një ndërthurje e Modelit të Reagimit Kombëtar 
(MRK) të #WePROTECT Global Alliance dhe të standardeve ligjore 
ndërkombëtare që rrjedhin nga Konventat e ratifikuara nga Shqipëria si dhe 
nga legjislacioni i BE-së, që kanë lidhje me çështjen e ASHSF-së. 

MRK-ja është një mjet analize që përfshin gjashtë shtylla kryesore ndërhyrjeje: 
Politikat dhe Qeverisja; Drejtësia Penale; Viktima; Shoqëria; Industria; Media 
dhe Komunikimi. Informacione të hollësishme në lidhje me MKR-në dhe 
standardet ndërkombëtare gjenden në Shtojcat 1, 4 dhe 5 të Vlerësimit. 

Qasja metodologjike e Vlerësimit u realizua nëpërmjet analizës së të dhënave 
dytësore dhe parësore. Analiza e të dhënave dytësore përfshiu analizën e 
kuadrit ligjor ndërkombëtar dhe kombëtar për mbrojtjen e fëmijëve nga 
ASHSF online dhe identifikimin e roleve dhe përgjegjësive të aktorëve kyç që 
trajtojnë çështjet e ASHFS-së. Të dhënat parësore u mblodhën falë teknikave 
të kombinuara, që përfshijnë intervista me informatorët/aktorët kryesorë dhe 
diskutime të fokusuara në grup, duke zbatuar metodën e vlerësimit cilësor, 
që mundësoi mbledhjen e një larmie opinionesh të aktorëve të përfshirë në 
këtë vlerësim. 

Informacioni i hollësishëm mbi metodologjinë jepet në Shtojcën 2, Shtojcën 
3 dhe Shtojcën 7 të Vlerësimit. 

ÇËSHTJE TË ETIKËS 

Pjesëmarrësit në fokus-grupe dhe të intervistuarit u informuan paraprakisht 
për çështjen në diskutim dhe procedurën që do ndiqej. Pjesëmarrësit dhe 
të intervistuarit morën garancinë se, mbledhja e këtyre të dhënave bëhet 
për qëllime vlerësimi dhe asnjë e dhënë personale nuk do të përdorej. Të 
intervistuarve iu caktua një kod për arsye konfidencialiteti. Çdo kontribut 
zanor i regjistruar apo i shënuar i të intervistuarve, u përdor me aprovimin 
e secilës palë. Pjesëmarrësit u informuan për natyrën vullnetare të 
pjesëmarrjes së tyre. Vendimi për pjesëmarrje ose jo, u respektua plotësisht. 
Pjesëmarrësit u informuan se dakordësia e tyre mund të negociohej dhe se 
ata mund të tërhiqeshin në çdo pikë të intervistës pa asnjë pasojë negative. 

Informacionet konfidenciale të pjesëmarrësve ose të dhënat e mbledhura 
u ruajtën dhe u siguruan plotësisht. Kjo u mundësua përmes aksesit të 
kufizuar tek të dhënat identifikuese, përmes mbrojtjes përmes fjalëkalimit të 
të dhënave elektronike, vendosjes së dosjeve përkatëse në mjedis të siguruar 
me çelës dhe kufizimit të personelit që mund të aksesojë këto të dhëna. 

3   Purpose and objectives 

5  KUFIZIMET 

Ekzistojnë disa kufizime të cilat lidhen si me objektin e vlerësimit, ashtu 
edhe me metodën e vlerësimit të kryer me anë të mjeteve interaktive dhe 
instrumenteve për mbledhjen e të dhënave. 

ASHSF online është një fenomen i ri si në arenën ndërkombëtare ashtu 
edhe në atë kombëtare. Rrjedhimisht gjetja e të dhënave specifike dhe 
standardeve ndërkombëtare dhe kombëtare në disa nga fushat që mbulon 
ASHSF online, mund të mos jetë e suksesshme gjatë punës kërkimore. 
Risia e temës mund të sjellë gjithashtu mungesën e njohurive ose njohuri 
sipërfaqësore të fenomenit nga aktorët e intervistuar, duke penguar kështu 
mbledhjen e informacioneve me rëndësi. 

Së dyti, gjerësia e vlerësimit është e konsiderueshme. Ai prek disa sektorë 
(sektorin e drejtësisë penale; sektorin administrativ; të shërbimeve të kujdesit 
shoqëror etj.) dhe secili prej tyre paraqet specifika dhe probleme të veçanta 
të cilat kanë nevojë të mblidhen, analizohen dhe përpunohen në një periudhë 
të kufizuar kohore. 

Një kufizim i rëndësishëm që lidhet me mjetet e mbledhjes së të dhënave ka 
të bëj me përdorimin e të dhënave parësore që nuk janë përfaqësuese. Së 
fundi, një kufizim i rëndësishëm gjatë procesit të intervistave ishte vështirësia 
për të kontaktuar me gjyqtarët, pavarësisht përpjekjeve të vazhdueshme të 
konsulentëve, për shkak të ri-organizimit të gjyqësorit në kuadrin e reformës 
në drejtësi. 

3   Purpose and objectives 

26 Shqipëria ka ratifikuar KDF-ne me Ligjin Nr.  7531, datë 11.12.1991; Shqipëria ka ratifikuar POKDF-ne me Ligjin Nr. 9834, date 22.11.2007; 
Shqipëria ka ratifikuar Konventën e Budapestit me Ligjin Nr. 8888 datë 25.4.2002; Shqipëria ka ratifikuar Konventën e Lanzarotës me 
Ligjin Nr. 10 071, datë 9.2.2009. 

6  GJETJET 

Ky kapitull mbulon tri fusha kryesore, legjislacionin, institucionet dhe burimet 
njerëzore, duke reflektuar kështu objektivat specifike të vlerësimit. Seksioni 
6.1. paraqet gjetjet në lidhje me reagimin ligjor ndaj ASHSF online; Seksioni 
6.2. paraqet gjetjet për reagimin institucional dhe kapacitetet njerëzore ndaj 
ASHSF online, të cilat u trajtuan bashkërisht për shkak të lidhjes së tyre të 
natyrshme. Secili seksion është i organizuar sipas shtyllave të ndërhyrjeve të 
MRK. Më hollësisht:

Seksioni 6.1. mbi reagimin ligjor ndaj ASHSF online, paraqet gjetjet 
kryesore mbi kuadrin ligjor ndërkombëtar dhe shqiptar që rregullon dhe 
ndërton sistemin e integruar për parandalimin, mbrojtjen, asistencën dhe 
mbështetjen për viktimat e ASHSF dhe ASHSF online. Ky seksion ndjek 
nënndarjet e MRK dhe adreson shtyllat e mëposhtme: Drejtësia Penale; 
Viktima; Shoqëria; Industria; Media dhe Komunikimi.

Seksioni 6.2. mbi reagimin institucional dhe burimet njerëzore ndaj ASHSF 
online, paraqet gjetjet kyçe mbi institucionet dhe mekanizmat ekzistues, si 
dhe burimet njerëzore në dispozicion, për të zbatuar politikën e mbrojtjes së 
fëmijëve dhe kuadrin ligjor në lidhje me ASHSF online. Edhe ky seksion ndjek 
nën-ndarjet e MRK dhe trajton shtyllat e mëposhtme: Politika dhe Qeverisja; 
Drejtësia penale; Viktima; Shoqëria; Industria; Media dhe Komunikimi.

6.1 PËRGJIGJA LIGJORE NDAJ ASHSF-së

Analiza e legjislacionit ndërkombëtar përfshiu të gjitha konventat mbi 
mbrojtjen e fëmijës, të miratuara gjatë viteve të fundit, të cilat ngrenë 
sistemin e integruar për parandalimin, mbrojtjen, mbështetjen dhe 
asistencën e viktimave të ASHSF -së dhe që janë ratifikuar26 nga Shqipëria 
duke u bërë pjesë e legjislacionit të brendshëm të saj. Këto konventa janë: 
KDF -ja, POKDF-ja, Konventa e Budapestit dhe Konventa e Lanzarotës. 
Përveç konventave u analizuan edhe disa akte ligjore të Bashkimit Evropian 
(BE), të cilat janë me vlerë për subjektin e këtij vlerësimi. Këto akte u 
përdorën për identifikimin e standardeve ndërkombëtare në fushat të cilat 
nuk janë të trajtuara nga konventat e mësipërme, kryesisht në shtyllën e 

27 Directive 2000/31/EC of the European Parliament and of the Council of 8 June 2000 ’On certain legal aspects of information society 
services, in particular electronic commerce, in the Internal Market.

28 Directive 2011/92/EU of the European Parliament and of the Council of 13 December 2011 ’On combating the sexual abuse and sexual 
exploitation of children and child pornography and replacing Council Framework Decision 2004/68/JHA’.

29 Commission Recommendation (EU) 2018/334 of 1 March 2018, ‘On measures to effectively tackle illegal content online’.
30 Shqipëria është vend kandidat ndaj nuk ka ende detyrimin të transpozojë Direktivat e BE-së brenda afateve të caktuara dhe të zbatojë 

drejtpërsëdrejti legjislacionin e BE-së (rregullore etj.) ashtu siç kanë detyrimin vendet anëtare. Megjithatë për shkak të angazhimit të 
marrë në kuadër të Nenit 70 të MSA-së, Shqipëria ka detyrimin që në mënyrë progresive të përafrojë legjislacionin e saj me Acquis e 
BE-së.

31 Ligji Nr. 18/2017 datë 23.02.2017; Ligji Nr.  121/2016; Ligji Nr. 69/2012; Ligji Nr. 9918, datë 19.05.2008; Ligji Nr. 10128, datë 11.5.2009; 
Ligji Nr. 2/2017; Ligji Nr. 9887 datë 10.03.2008; Ligji Nr. 7895, datë 27.1.1995 Kodi Penal; Ligji Nr. 7905 datë 21.03.1995 Kodi i Procedurës 
Penale; Ligji Nr. 37/2017.

legjislacionit të Industrisë. Këto janë Direktiva 2000/31/EC27 (Direktiva për 
Tregtinë Elektronike); Direktiva 2011/92/EU28 dhe Rekomandimi i Komisionit 
(EU) 2018/33429 i cili është një instrument udhëzues që nuk ka forcë ligjore 
detyruese (soft law). Aktet ligjore evropiane janë të vlefshme jo vetëm për 
shkak të forcës së tyre në vendosjen e standardeve por edhe për shkak të 
detyrimeve specifike të Shqipërisë në kontekstin e procesit të integrimit 
evropian30. 

Për sa i përket legjislacionit shqiptar u analizuan të gjitha ato ligje të cilat 
ngrenë dhe rregullojnë komponentët e ndryshëm të sistemit të integruar për 
parandalimin, mbrojtjen, mbështetjen dhe asistencën e viktimave të ASHSF-së31. 

Ky seksion ndjek modelin e MKR-së me nën-ndarje në fusha specifike me 
disa ndryshime të lehta. Përkatësisht kreu nis me fushën e Drejtësisë Penale, 
në vend të fushës së Politikave dhe Qeverisjes, e cila trajtohet në kreun 
e reagimit institucional. Vijon me fushat Viktima dhe Shoqëria të cilat për 
qëllim të gjetjeve ligjore trajtohen së bashku, ndiqet nga fusha e Industrisë 
dhe përfundon me fushën e Medias dhe Komunikimit. Për secilën fushë janë 
shkrirë elementet e MKR-së me elementet e standardeve ndërkombëtare.

6.1.1 DREJTËSIA PENALE
Në fushën e Drejtësisë Penale MKR-ja trajton: forcat e posaçme ligj zbatuese, 
gjyqësorin dhe prokurorinë e specializuar për fëmijët dhe ekzistencën e data 
bazave të imazhit. Për qëllim të këtij raporti janë analizuar edhe elemente 
të tjera, duke e zgjeruar trajtimin përtej kornizave të MKR-së, të tilla si 
ekzistenca e veprave penale dhe mjeteve procedurale për hetimin dhe 
ndjekjen penale. Në këtë kre do të analizohet legjislacioni shqiptar i drejtësisë 
penale dhe do të krahasohet me standardet ndërkombëtare me qëllim 
identifikimin e mangësive dhe mospërputhjeve.

Më saktësisht seksioni i Drejtësisë Penale trajton këto çështje: veprat penale 
të ASHSF -së offline sipas formulimit të dispozitave penale të legjislacionit 
ndërkombëtar dhe kodit penal shqiptar; zbatimin e këtyre dispozitave për 
ndjekjen penale të rasteve të ASHSF -së online; elementin e rëndësishëm 
të përcaktimit të moshës në veprat penale kundrejt fëmijëve veçanërisht 
moshës së pjekurisë seksuale; çështje të procedurës penale në lidhje me 
mbledhjen e provave, teknikat hetimore, kallëzimin penal, fillimin e ndjekjes 
penale dhe parashkrimin e ndjekjes penale të cilat janë thelbësore për 
ndjekjen penale të abuzuesve; mangësitë ekzistuese të terminologjisë dhe 

GJETJE KRYESORE

përkufizimeve në legjislacionin penal dhe procedural dhe së fundmi sistemin 
e ri të gjyqësorit miqësor për të miturit. 

Legjislacioni i analizuar për identifikimin e gjetjeve në këtë fushë përbëhet 
nga katër konventat kryesore: KDF -ja, POKDF -ja, Konventa e Budapestit dhe 
Konventa e Lanzarotës si dhe legjislacioni shqiptar i përbërë nga Kodi Penal 
(KP), Kodi i Procedurës Penale (KPP) dhe Kodi i Drejtësisë Penale për të Mitur 
(KDPM).
                                                                           

VEPRAT PENALE TË ASHSF

	 Abuzimi seksual i fëmijës trajtohet nga Kodi Penal shqiptar, në mënyrë 
të copëzuar, me anë të një sërë dispozitash. Këto dispozita mbulojnë 
gati të gjitha elementet e parashikuara në standardin ndërkombëtar me 
përjashtim të abuzimit seksual nëpërmjet shtrëngimit dhe kërcënimit. 
Copëzimi krijon konfuzion. Përqasja sistematike me anë të ekzistencës së 
një dispozite të vetme mbi abuzimin seksual të fëmijës, sipas modelit të 
ofruar nga standardi ndërkombëtar do të ishte i preferueshëm. 

	 Korruptimi i fëmijës mbulohet nga Neni 108 (3) KP i cili pasqyron 
plotësisht elementet e standardit ndërkombëtar. 

	 Ndjellja e fëmijës për qëllime seksuale mbulohet nga Neni 108 (4) KP 
dhe është plotësisht në përputhje me standardin ndërkombëtar. Për 
më tepër ky nen e tejkalon standardin ndërkombëtar duke e zgjeruar 
fushën e veprimit. 

	 Prostitucioni i fëmijës nuk është mjaftueshëm i rregulluar në Shqipëri 
dhe nuk përputhet me standardin ndërkombëtar për shkak të 
mungesës së përkufizimit të prostitucionit të fëmijës dhe mungesës 
së një vepre penale specifike mbi prostitucionin e fëmijës, që të 
përmbajë të gjitha elementet themelore të standardit ndërkombëtar. 
Për më tepër KP-ja kriminalizon edhe fëmijët në moshën 14 – 18 vjeç 
të cilët ushtrojnë prostitucionin, pavarësisht se ata janë në fakt viktima 
të prostitucionit.

	 Pornografia e fëmijës mbulohet nga Neni 117 (2) KP. Ky nen nuk 
përputhet me standardin ndërkombëtar për shkak të mungesës së 
përkufizimit të pornografisë së fëmijës. Për më tepër disa elemente 
të veprës penale që përfshihen nga standardi ndërkombëtar, nuk 
përfshihen nga vepra penale shqiptare, të tilla si shitja dhe prokurimi 
i pornografisë së fëmijës. Mungesa e përkufizimit gjithashtu cenon 
zbatimin e dispozitave të tjera ligjore, të tilla si Neni 27 i Ligjit për 
të Drejtat dhe Mbrojtjen e Fëmijës dhe Nenin 15 (e) të Ligjit për 
Komunikimet Elektronike. 

	 Performanca pornografike e fëmijëve mbulohet nga Neni 117 (3) 
KP, i cili i përmban të gjitha elementet e standardit ndërkombëtar 
dhe si rrjedhojë është në përputhje me të. Megjithatë, mungesa e 
përkufizimit të konceptit të performancës pornografike së bashku 
me mungesën e përkufizimit të konceptit të pornografisë së fëmijës, 
mund ta kufizojë zbatimin e këtij neni.

Abuzimi dhe shfrytëzimi seksual i fëmijëve përfshin një sërë sjelljesh 
seksuale të dëmshme të drejtuara kundër fëmijëve, të cilat janë identifikuar 
si vepra penale nga legjislacioni ndërkombëtar dhe ai kombëtar. Këto vepra 
penale janë kryesisht: abuzimi seksual; prostitucioni i fëmijëve; pornografia 
e fëmijëve; pjesëmarrja e fëmijëve në shfaqje pornografike; korruptimi i 
fëmijëve; ndjellja e fëmijëve për qëllime seksuale; ngacmimi seksual dhe 
vepra të ngjashme kundër fëmijëve. Më poshtë do të shqyrtojmë fillimisht 
legjislacionin ndërkombëtar që rregullon veprat penale të ASHSF -së dhe 
legjislacionin shqiptar përkatës. 

	 Veprat penale ASHSF në legjislacionin ndërkombëtar 

KDF-ja, POKDF-ja, Konventa e Budapestit dhe Konventa e Lanzarotës trajtojnë 
disa lloje veprash penale të ASHSF-së. Dispozitat e para ligjore ishin të 
thjeshta dhe të kufizuara, por ato erdhën duke u transformuar në vepra 
të plota penale, me anë të dispozitave penale thelbësore më të plota dhe 
gjithëpërfshirëse. Veprat e para penale të ASHSF-së të cilat u trajtuan në 
konventat ndërkombëtare ishin pornografia e fëmijëve dhe prostitucioni i 
fëmijës, të ndjekura më pas me vepra të tjera penale të ASHSF -së të cilat u 
përfshinë për herë të parë nga Konventa e Lanzarotës. 

Më poshtë jepet një përmbledhje e zhvillimit të veprave penale të ASHSF -së 
në konventat ndërkombëtare: 
i. KDF: nuk parashikon ndonjë dispozitë klasike penale, por është e para që 

përmend nevojën për mbrojtjen e fëmijëve nga të gjitha format e ASHSF 
-së dhe veçanërisht nga abuzimi seksual, nga prostitucioni i fëmijës 
dhe nga shfaqjet pornografike me fëmijë. Megjithatë, konventa nuk dha 
përkufizimin e këtyre veprave dhe nuk identifikoi elementet e detajuara 
të tyre. 

ii. POKDF: parashikon dispozita të së drejtës penale duke rregulluar dy 
forma të ASHSF –së: prostitucionin e fëmijës dhe pornografinë e fëmijës. 
Vlera e shtuar e protokollit është se jep përkufizimin e prostitucionit32 
dhe pornografisë së fëmijës33 si dhe parashikon elementet e veprave 
penale34. Është konventa e parë ndërkombëtare e cila përpiqet të 
rregullojë plotësisht këto dy vepra penale të ASHSF -së. 

iii. Konventa e Budapestit: trajton krimin kibernetik. Ajo rregullon një 
sërë veprash penale të kryera me anë të përdorimit të teknologjisë së 
informacionit, mes të cilave pornografinë e fëmijës. Veprat e tjera penale 

32 Neni 2 (c) POKDF. 
33 Neni 2 (c) POKDF. 
34 Neni 3 POKDF. 

të ASHSF -së nuk përmenden në Konventën e Budapestit, megjithatë 
dispozitat procedurale penale të përcaktuara në Konventën e Budapestit 
janë përgjithësisht të zbatueshme ndaj të gjitha veprave penale të kryera 
me anë të mjeteve të teknologjisë së informacionit dhe komunikimit 
(TIK), përfshirë veprat penale të ASHSF-së të cilat nuk përmenden 
shprehimisht nga konventa. 

iv. Konventa e Lanzarotës: për herë të parë kjo konventë rregullon në 
mënyrë të detajuar veprat penale të ASHSF-së dhe sjell dispozita të reja 
penale. Në fakt Konventa e Lanzarotës rregullon veprat penale vijuese: 
abuzimin seksual35; prostitucionin e fëmijës36; pornografinë e fëmijës37; 
pjesëmarrjen e fëmijës në shfaqje pornografike38; korruptimin e fëmijës39 
dhe ndjelljen e fëmijëve për qëllime seksuale40. 

Secili nga nenet e konventave të sipërpërmendura përbën standardin 
ndërkombëtar në lidhje me veprën penale që trajton. Megjithatë, për shkak 
se vetë konventat kanë pësuar një zhvillim gradual, ka ndonjëherë ndryshime 
mes tyre në përkufizimin dhe elementet përbërëse të të njëjtës vepër penale 
të llojit ASHSF41

26. Duke qenë se Shqipëria i ka ratifikuar të gjitha këto konventa 
ajo ka detyrimin të përshtatë legjislacionin e saj me të gjitha përkufizimet dhe 
elementet e veprave penale të parashikuara në dispozitat e këtyre konventave. 
Për këtë arsye u pa e nevojshme të bëhej një analizë krahasuese e të gjitha 
dispozitave të konventave të cilat trajtojnë të njëjtat vepra penale të ASHSF–së, 
për të identifikuar standardin ndërkombëtar të zbatueshëm për Shqipërinë, 
që përbëhet nga dispozita penale që i përmban të gjitha elementet e veprës 
penale të parashikuar nga secila konventë. Analiza krahasuese paraqitet në 
Shtojcën 5 të këtij raporti, i cili përmban standardin ndërkombëtar për secilën 
vepër penale të ASHSF -së, që do të përdoret më poshtë për të vlerësuar nëse 
veprat penale shqiptare të ASHSF -së janë në përputhje me këtë standard.  

	 Veprat penale ASHSF në legjislacionin shqiptar 

Kodi penal shqiptar parashikon disa vepra penale të ASHSF-së. Pyetja 
shtrohet nëse këto vepra penale janë në përputhje me standardet 
ndërkombëtare të identifikuara në Shtojcën 5 të përmendur më sipër. Në 
vijim gjendet një përmbledhje e gjetjeve kryesore: 

i. Abuzimi seksual
Abuzimi seksual është përkufizuar gjerësish në Nenin 18 të Konventës së 
Lanzarotës që është standardi ndërkombëtar i identifikuar për këtë formë të 
ASHFS-së. Kodi penal shqiptar nuk përmban asnjë nen i cili trajton abuzimin 
seksual të fëmijës në mënyrë kaq të gjerë. Por elemente të ndryshme të 
abuzimit seksual trajtohen nga dispozita të ndryshme të Kodit Penal në 
mënyrë të copëzuar. Më konkretisht: 

35  Neni 18, Konventa e Lanzarotës. 
36 Neni 19, Konventa e Lanzarotës.
37 Neni 20, Konventa e Lanzarotës.
38 Neni 21, Konventa e Lanzarotës.
39 Neni 22, Konventa e Lanzarotës.
40 Neni 23, Konventa e Lanzarotës.
41 Për shembull: Pornografia e fëmijës përkufizohet ndryshe nga POKDF, Konventa e Budapestit dhe 

Konventa e Lanzarotës. Shiko Shtojcën Nr. 5 bashkëlidhur këtij raporti.

42 Neni 100 KP, Marrëdhënie seksuale ose homoseksuale me të mitur.   
43 Neni 100, paragrafi 1, Kodi Penal.
44 Neni 101 KP, - Marrëdhënie seksuale ose homoseksuale me dhunë me të mitur në moshën 14-18 vjeç. 
45 Neni 101, paragrafi 1, Kodi Penal. 
46 Neni 103 CC - Marrëdhënie seksuale ose homoseksuale me persona të pazotë për t’u mbrojtur.
47 Neni 105 KP, Marrëdhënie seksuale ose homoseksuale duke shpërdoruar detyrën. 

	 Neni 100 KP42 dënon kryerjen e marrëdhënieve seksuale ose 
homoseksuale me fëmijë të mitur që nuk kanë arritur moshën 14 
vjeç ose me të miturën që nuk ka arritur pjekurinë seksuale…43. 
Ky nen përputhet plotësisht me Nenin 18 (a) të Konventës së 
Lanzarotës. Megjithatë duhet vënë në dukje se Neni 100 KP përmban 
gjuhë diskriminuese për shkak të diferencimit mes marrëdhënieve 
seksuale dhe homoseksuale, si dhe diskriminim në trajtim mes 
fëmijës femër dhe mashkull sa lidhet me pjekurinë seksuale. 

	 Neni 101 KP44 dënon marrëdhënien seksuale ose homoseksuale 
me dhunë me të mitur nga mosha 14-18 vjeç të cilët e kanë arritur 
pjekurinë seksuale45. Ky nen pasqyron në mënyrë të pjesshme 
Nenin 18 (b) të Konventës së Lanzarotës, duke përmendur vetëm 
një nga elementet e tij, përkatësisht elementin e abuzimit seksual 
të fëmijës me dhunë mbi moshën e pjekurisë seksuale. Ndaj 
mund të thuhet se ky nen është në përputhje me standardin 
ndërkombëtar vetëm në lidhje me elementin e përdorimit të 
dhunës. Edhe ky nen përmban gjuhë diskriminuese për shkak të 
diferencimit mes aktiviteteve seksuale dhe homoseksuale. 

	 Neni 103 KP46 dënon marrëdhëniet seksuale ose homoseksuale 
“duke përfituar nga pazotësia fizike ose mendore e personit, ose 
nga vendosja në gjendje të pandërgjegjshme”. Ky nen nuk trajton në 
mënyrë specifike fëmijët megjithatë mund të zbatohet në rastet e 
abuzimit seksual me fëmijët me aftësi të kufizuar fizike apo mendore. 
Si rrjedhojë, Neni 103 KP pasqyron një nga elementet e Nenit 18 
paragrafi (b) i Konventës së Lanzarotës, përkatësisht elementin e 
“abuzimit me një aftësi të kufizuar mendore ose fizike”. Megjithatë, 
një nen i posaçëm që dënon abuzimin seksual të fëmijës me aftësi 
të kufizuar do të ishte më në linjë me standardin ndërkombëtar. 
Gjithashtu gjuha diskriminuese që parashikon dallimin mes 
marrëdhënieve seksuale dhe homoseksuale vazhdon të përdoret. 

	 Neni 105 KP47 dënon marrëdhëniet seksuale ose homoseksuale 
duke shpërdoruar marrëdhëniet e varësisë ose të detyrës. Gjuha e 
këtij neni është e tillë që lejon mbulimin e disa elementeve të Nenit 
18 (b) të Konventës së Lanzarotës të tilla si abuzimi me pozitën 
e besimit, me autoritetin apo ndikimin mbi fëmijën jashtë rrethit 
familjar. Gjithashtu mbulon edhe një element tjetër të Nenit 18 (b) 
të Konventës së Lanzarotës konkretisht elementin e abuzimit me 
një situatë varësie. Megjithatë fëmija nuk përmendet në mënyrë 
specifike dhe nuk përfshihet si një rrethanë rënduese e këtij neni. 
Një nen i posaçëm që dënon abuzimin seksual të fëmijës me 
paaftësi do të ishte më në linjë me standardin ndërkombëtar. 
Gjuha diskriminuese vazhdon të përdoret. 

48 Neni106 KP, Marrëdhënie seksuale ose homoseksuale me persona në gjini ose nën kujdestari. 
49  Neni 107/a KP, Dhuna seksuale. 
50 Neni 107/a, par. (1), Kodi Penal.
51 Neni 107/a, par. (2), Kodi Penal.
52 Neni 107/a, par. (3), Kodi Penal.
53 Neni 108 (3), Kodi Penal. 

	 Neni 106 KP48 dënon kryerjen e marrëdhënieve seksuale ose 
homoseksuale ndërmjet prindërve dhe fëmijëve, vëllait dhe 
motrës, personave të tjerë në gjini ose me persona që ndodhen 
në raporte kujdestarie ose birësimi. Neni është formuluar në 
një mënyrë të tillë që duket se ka si qëllim dënimin e incestit 
dhe jo abuzimin seksual të fëmijëve në rrethin e besimit. 
Megjithatë ai pasqyron një nga elementet e Nenit 18 (b) të 
Konventës së Lanzarotës: abuzimin seksual me “një pozicion të 
njohur që gëzon besim, autoritet ose ndikim mbi fëmijët, duke 
përfshirë edhe marrëdhëniet brenda familjes”. Ky nen përmban 
gjithashtu gjuhë diskriminuese për shkak të diferencimit mes 
marrëdhënieve seksuale dhe homoseksuale. 

	 Neni 107/a KP49 dënon “ushtrimin e dhunës seksuale nëpërmjet 
kryerjes së veprimeve me natyrë seksuale në trupin e një personi 
tjetër me objekte...”50. Rrethanat rënduese përfshijnë kryerjen 
e kësaj vepre kundër fëmijëve në moshë 14 deri 18 vjeç51dhe 
kundër të miturve më të vegjël se 14 vjeç apo një të mituri që 
nuk ka arritur pjekurinë seksuale edhe kur nuk përdoret dhunë52. 
Edhe pse kjo vepër penale rregullohet nga një dispozitë specifike, 
nuk është tjetër veçse një nga pasqyrimet e abuzimit seksual të 
trajtuar nga Nenet 18 (a) dhe (b) të Konventës së Lanzarotës. 

ii. Korruptimi i fëmijës
Standardi ndërkombëtar për veprën e “Korruptimit të fëmijës” është Neni 22 
i Konventës së Lanzarotës. Në legjislacionin shqiptar ky nen mbulohet nga 
Neni 108 (3) KP mbi veprat e turpshme i cili dënon “kryerjen e veprave të 
turpshme me të mitur që nuk kanë arritur moshën 14 vjeç” dhe “përfshirjen 
e qëllimshme si dëshmitar në veprime me natyrë seksuale e një të mitur që 
nuk ka arritur moshën 14 vjeç apo një të mituri që nuk ka arritur pjekurinë 
seksuale”53. Neni 108 (3) KP pasqyron plotësisht kërkesat e standardit 
ndërkombëtar për korruptimin e fëmijës. 

iii. Ndjellja e fëmijës për qëllime seksuale 
Standardi ndërkombëtar që rregullon “Ndjelljen e fëmijës për qëllime 
seksuale” është Neni 23 i Konventës së Lanzarotës. Kjo vepër penale 
mbulohet nga Neni 108 (4) i KP mbi veprat e turpshme. Ky nen dënon 
“propozimin e bërë nga një i rritur, me çdo mjet ose formë, për të takuar një 
të mitur që nuk ka arritur moshën 14 vjeç apo një të mituri që nuk ka arritur 
pjekurinë seksuale” me qëllim kryerjen e ndonjë nga veprat penale të ASHSF-
së. E formuluar në këtë mënyrë dispozita shqiptare jo vetëm pasqyron por 
edhe e zgjeron standardin ndërkombëtar duke dënuar ndjelljen online dhe 
offline. Për më tepër eliminon edhe kushtin kufizues që ka vendosur Neni 23 i 

54 Shiko Shtojcën 5 të raportit. 
55 Komiteti KDF, POKDF, Përfundimet e vëzhgimit të raportit fillestar të Shqipërisë, seksioni 61, (CRC/C/OPSC/ALB/CO/1), 17 Shtator–5 

Tetor 2012, paragrafi. 28., fq. 7. 
 https://www2.ohchr.org/english/bodies/crc/docs/co/CRC-C-OPSC-ALB-CO-1_en.pdf
56 Neni  97,  Kodi i Drejtësisë Penale për të Mitur.
57 Shiko Shtojcën 5 të raportit. 

Konventës së Lanzarotës sipas të cilit propozimi duhet të ndiqet nga veprime 
konkrete që çojnë në realizimin e takimit. Si rrjedhojë vetë propozimi i një të 
rrituri me anë të mjeteve TIK, për të takuar një të mitur me qëllim kryerjen e 
ndonjë forme të ASHSF -së është i dënueshëm. 

iv. Prostitucioni i fëmijës
Standardi ndërkombëtar për përkufizimin e prostitucionit të fëmijës është 
Konventa e Lanzarotës, ndërsa standardi ndërkombëtar për elementet e 
veprës penale të prostitucionit të fëmijës është një ndërthurje mes POKDF-së 
dhe Konventës së Lanzarotës54. 

Vetë prostitucioni është vepër penale në Shqipëri dhe dënohet nga Neni 
113 i Kodit Penal. Ky nen paraqet dy mangësi befasuese. Nga njëra anë 
nuk përmban përkufizimin e prostitucionit duke krijuar kështu një pasiguri 
juridike e cila pengon zbatimin e dispozitës penale. Nga ana tjetër nuk 
përjashton fëmijët nga fusha e zbatimit. Në këtë mënyrë mund të ndodhë që 
një fëmijë shqiptar i cili ka arritur moshën e përgjegjësisë penale (14 vjeç) 
dhe ka qenë viktimë e prostitucionit të fëmijës, mund të ndiqet penalisht 
bazuar në Nenin 113 KP. Të dyja këto probleme janë ngritur që në vitin 
2012 nga përfundimet e vëzhgimit të Shqipërisë nga Komiteti i KDF-së i cili 
rekomandoi ndryshimet e nevojshme të kodit penal55. Megjithatë vlen të 
përmendet se me hyrjen në fuqi të Kodit të drejtësisë penale për të mitur 
(KDPM), dënimet për të miturit deri në 18 vjeç janë zvogëluar në mënyrë 
drastike dhe në rastin në fjalë fëmija nuk do të dënohej me burg por me 
masa të tjera56. 

Nuk ka një nen të posaçëm të Kodit Penal që mbulon prostitucionin e 
fëmijës. Në fakt prostitucioni i fëmijës është rrethanë rënduese e Nenit 114 
mbi veprën e përgjithshme penale të shfrytëzimit të prostitucionit, i cili 
dënon “shtytjen, ndërmjetësimin ose marrjen e shpërblimit për ushtrimin 
e prostitucionit”. Prostitucioni i fëmijës, trajtohet gjithashtu edhe nga Neni 
128/b i KP i cili ka të bëjë me trafikimin e të miturve dhe dënon “rekrutimin, 
shitjen, transportimin, transferimin, fshehjen ose pritjen e të miturve me 
qëllim shfrytëzimin e prostitucionit ose formave të tjera të shfrytëzimit 
seksual”, megjithatë ky nen nuk mjafton për ndreqjen e mangësive ligjore të 
identifikuara. Si rrjedhojë të dy nenet që dënojnë prostitucionin nuk janë në 
përputhje me standardin ndërkombëtar mbi prostitucionin e fëmijës. 

v. Pornografia e fëmijëve
Standardi ndërkombëtar për përkufizimin e pornografisë së fëmijës dhe 
përcaktimin e elementeve të veprës penale është një ndërthurje mes POKDF-
së, Konventës së Budapestit dhe Konventës së Lanzarotës57. Neni 117 KP 
ndëshkon dy lloje veprimtarish të lidhura me pornografinë: ekspozimin e 

fëmijëve ndaj materialeve pornografike që dënohet nga Neni 117 (1) KP; si 
dhe “prodhimin, importimin, ofrimin, vënien në dispozicion, shpërndarjen, 
transmetimin, përdorimin ose posedimin e pornografisë së fëmijëve, si dhe 
krijimin e aksesit në mënyrë të vetëdijshme në të, me çdo mjet ose formë” që 
dënohet nga Nenit 117 (2) KP. Kjo e fundit është vepra penale e pornografisë 
së fëmijëve e cila ndëshkohet nga standardi i identifikuar ndërkombëtar. 

Problem i parë madhor është se kodi penal nuk jep një përkufizim të 
pornografisë së fëmijës. Kjo është një pengesë e madhe për interpretimin dhe 
zbatimin e veprës penale, akoma më shumë kur konventat ndërkombëtare 
të ratifikuara nga Shqipëria i japin shteteve diskrecion të vendosin nëse 
do të penalizojnë apo jo disa lloje materialesh pornografike. Për shembull, 
Neni 20 (3) i Konventës së Lanzarotës u jep shteteve të drejtën që të mos 
kriminalizojnë prodhimin dhe posedimin e materialeve pornografike që 
përbëhen “ekskluzivisht nga përfaqësime simuluese ose imazhe reale të një 
fëmije jo ekzistues”. Për shkak të mungesës së përkufizimit të pornografisë 
së fëmijës në kodin penal, Shqipëria nuk ka mbajtur një qëndrim në lidhje 
me këtë element të politikës penale duke krijuar një zbrazëti ligjore në lidhje 
me të. Për më tepër mungesa e përkufizimit të materialeve pornografike me 
fëmijë pengon gjithashtu zbatimin e neneve të tjera të legjislacionit shqiptar 
të cilat i referohen materialeve të paligjshme, siç është Neni 27 i Ligjit për 
të Drejtat dhe Mbrojtjen e Fëmijës (shih në seksionin Viktima dhe Shoqëria, 
Masa mbrojtëse dhe mbështetëse) dhe Neni 15 (e) i Ligjit për Komunikimet 
Elektronike (shih në seksionin Industria, Transmetues i thjeshtë (Mere 
Conduit)). 

Gjithashtu duke mos përkufizuar në Kodin Penal pornografinë e fëmijës, 
Shqipëria humbet rastin për të zgjedhur çkriminalizimin e materialeve të 
vetë gjeneruara dhe të poseduara nga fëmijët me vullnetin e tyre të lirë dhe 
vetëm për përdorim personal privat. Një mundësi kjo që parashikohet nga 
Neni 20 (3) i Konventës së Lanzarotës. 

Për sa i përket elementeve të veprës penale mund të thuhet se Neni 117 
(2) KP i përfshin gati të gjitha elementet e standardit ndërkombëtar me 
përjashtim të shitjes dhe prokurimit të pornografisë së fëmijës. Mos 
përfshirja e elementit të shitjes së pornografisë së fëmijës është befasuese. 
Ky element përfshihet në nenin 117 (1) KP, por ai nen nuk trajton pornografinë 
e fëmijës por materialet pornografike të shitura në mjedise ku ka fëmijë. 

Është me rëndësi të vihet në dukje se Neni 117 (2) KP ka përfshirë si një nga 
elementet e veprës penale “krijimin e aksesit në mënyrë të vetëdijshme 
me çdo mjet ose formë”. Kjo përfshirje është e rëndësishme pasi pasqyron 
standardin ndërkombëtar duke e tejkaluar atë me përfshirjen e aksesit me 
çdo mjet, jo vetëm me mjetet e teknologjisë së komunikimit. 

58 Të lutem shiko Shtojcën 5 të raportit.

vi. Shfaqje pornografike me fëmijë 
Standardi ndërkombëtar për shfaqjet pornografike me fëmijët është Neni 21 
i Konventës së Lanzarotës58. Në legjislacionin shqiptar kjo vepër mbulohet 
nga Neni 117 (3) KP. Ky nen mbulon të gjitha llojet e veprimeve të dënueshme 
të identifikuara nga standardi ndërkombëtar. Megjithatë termi shfaqje 
pornografike nuk përkufizohet. Kjo mungesë, së bashku me mungesën e 
përkufizimit të termit pornografi e fëmijës, mund të kufizojë zbatimin e kësaj 
dispozite. 

	 Pornografia e fëmijës online mbulohet nga Nenet 117 (2) dhe 117 (3) KP. 

	 Abuzimi seksual i fëmijës online / live mbulohet nga Neni 117 (2) KP. 
Kur shikuesi merr pjesë në mënyrë aktive në abuzimin seksual ai / ajo 
mund të dënohen si bashkëpunëtor/e të abuzimit seksual.

	 Prostitucioni i fëmijës online, veçanërisht ai që ndodh në formën e 
‘qendrave të internetit’ vështirë se mbulohet në të gjithë elementet e 
tij nga dispozitat ekzistuese. Për shkak të mungesës së përkufizimit 
të ‘prostitucionit të fëmijës’ nuk është e sigurt nëse Neni 114 KP 
zbatohet ndaj këtij fenomeni. Neni 117 (3) KP mbi performancën 
pornografike të fëmijës mund të zbatohet, por ky nen parashikon 
dënim me burgim në masë më të ulët. 

	 Ndjellja e fëmijës për qëllime seksuale online / Grooming mbulohet nga 
Neni 108 (4) KP. Ky nen nuk kërkon që propozimi për takim të ndiqet nga 
akte konkrete për realizimin e takimit, duke zgjeruar kështu fushën e 
zbatimit të standardit ndërkombëtar. Sidoqoftë ky nen nuk kriminalizon 
shkëmbimin e bisedave seksuale mes të rriturit dhe fëmijës.  

	 Korruptimi i fëmijës online / Sexting nuk trajtohet në mënyrë specifike 
nga KP. Neni 108 (3) KP i cili dënon përfshirjen e të miturit si dëshmitar 
në veprime me natyrë seksuale, mund të zbatohet në rastet kur të 
rriturit shkëmbejnë imazhe seksuale me fëmijët, në rast se termi 
‘dëshmitar’ do të interpretohet se përfshin rastet kur i mituri sheh 
video apo imazhe seksuale. Edhe njëherë, shkëmbimi i bisedave 
seksuale mes të rriturve dhe fëmijëve mbetet i pa mbuluar nga Neni 
108 (3) ose nga ndonjë dispozitë tjetër penale. 

	 Shantazhimi i fëmijës për qëllime seksuale online / S-extortion nuk 
rregullohet në mënyrë të posaçme nga legjislacioni ndërkombëtar 
por mund të mbulohet nga dispozitat penale kombëtare në lidhje me 
shantazhimin. Në Shqipëri s-extortion nuk rregullohet posaçërisht, por 
mbulohet nga Neni 121/a KP që trajton përndjekjen.

 

PËRDORIMI I VEPRAVE PENALE ASHSF PËR NDJEKJEN PENALE 
TË ASHSF ONLINE

GJETJE KRYESORE

59 Terminology Guidelines for the Protection of Children from Sexual Exploitation and Sexual Abuse, adopted by the Inter-Agency 
Working Group, Luxembourg, January 2016, par. C.3, fq. 19.

60 Po aty. 
61 Po aty, Paragrafi C.4 (vi), fq. 22. 
62 Po aty. 
63 Terminology Guidelines for the Protection of Children from Sexual Exploitation and Sexual Abuse, adopted by the Inter-Agency 

Working Group, Luxembourg, January 2016, par. C.4 (vi), fq. 22.
64 Po aty, fq. 23.  
65  Po aty. 
66 Interpol and Ecpat International, Co-funded by the Internal Security Fund of the European Union Technical report, 2018, fq. 11.
67 Po aty.  

Deri më tani, si konventat ndërkombëtare ashtu dhe legjislacioni i shteteve, 
kanë qenë të përqendruara në ndëshkimin e formave klasike të ASHSF-së, të 
cilat janë format e abuzimit fizik, të përmendura më sipër, të tilla si abuzimi 
seksual, prostitucioni i fëmijës etj. Megjithatë disa forma abuzimi pa kontakt 
fizik si p.sh. ngacmimi seksual59 dhe korruptimi i fëmijës janë njohur dhe janë 
rregulluar nëpërmjet legjislacionit. 

Me intensifikimin e përdorimit të TIK një sërë veprash penale të ASHSF -së 
tashmë ndodhin në hapësirën kibernetike duke rritur format e abuzimit pa 
kontakt fizik, ndërgjegjësimin ndërkombëtar kundrejt këtyre formave të reja 
të ASHSF-së dhe nevojës për t’i adresuar ato60. Si rrjedhojë ASHSF online 
është identifikuar si një fenomen më vete i cili ka karakteristika dhe vështirësi 
specifike. ASHSF online është përkufizuar si “çdo formë e abuzimit seksual të 
fëmijëve…që ka lidhje me hapësirën online”61. Mund të shfaqet si “ngacmim 
seksual me anë të rrjeteve sociale ose kanaleve të tjera online”62 ose mund 
të shfaqet me anë të ngarkimit dhe shpërndarjes online të veprimeve të 
abuzimit seksual të fëmijës të cilat janë të “fotografuara ose të regjistruara 
me audio dhe video”63. Megjithatë ASHSF online nuk është “në vetvete 
një formë e re dhe e ndryshme e abuzimit seksual”64, por është vetëm një 
manifestim i ASHSF-së nëpërmjet përdorimit e mjeteve të teknologjisë së 
informacionit dhe komunikimit. Për këtë arsye ky fenomen përkufizohet 
gjithashtu si “abuzim seksual i fëmijës i lehtësuar nga hapësira kibernetike”65. 
Si rrjedhojë veprat klasike penale të ASHSF-së mund të zbatohen për 
ndjekjen e formave të ASHSF-së online. Megjithatë veprat penale klasike 
mund të kenë nevojë për disa amendime specifike në mënyrë që të mbulojnë 
veçorinë e abuzimit online.

Siç është pohuar nga një studim i INTERPOL-it në lidhje me këtë fenomen 
“media online mund të përdoret në çdo fazë të shfrytëzimit dhe abuzimit”.66 
Pedofilët dhe abuzuesit e tjerë seksualë e përdorin hapësirën kibernetike për 
të gjurmuar fëmijët dhe për të hyrë në kontakt me ta si dhe për të aksesuar, 
krijuar dhe shpërndarë MASHSF të abuzimit offline67. 
Shfaqjet tipike të ASHSF online paraqiten shkurtimisht më poshtë: 

i. Pornografia e fëmijës online 
Hapësira kibernetike është mjeti më i lehtë për të aksesuar, shpërndarë dhe 
shumëfishuar materialet pornografike të fëmijëve. Gjithashtu ofron përfitime 
të tjera si anonimiteti dhe vështirësia në zbulimin e autorit. Kjo është arsyeja 
pse pornografia e fëmijëve po ndodh më së shumti në internet me miliona 
materiale pornografike të fëmijëve të cilat enden në hapësirën kibernetike. 
Pornografia e fëmijëve në internet mund të marrë forma të ndryshme duke 

68 Terminology Guidelines for the Protection of Children from Sexual Exploitation and Sexual Abuse, Adopted by the Inter-agency 
Working Group, Luxembourg, January 2016, par. G.2, fq. 46. 

69 Terminology Guidelines for the Protection of Children from Sexual Exploitation and Sexual Abuse, Adopted by the Interagency 
Working Group, Luxembourg, January 2016, Paragraf G. 2 - G,3, fq. 46-47. 70 Po aty, Paragraf G. 3, fq. 47.

70 Po aty. Paragraf. G.2–G.3, fq. 46–47.

filluar thjesht nga aksesi dhe shpërndarja e fotografive dhe videove me 
përmbajtje MASHSF, tek aksesi i shfaqjeve pornografike online të fëmijëve. 

Në nivel ndërkombëtar, një vepër e tillë mbulohet nga të gjitha konventat e 
lartpërmendura. Për më tepër, Konventa e Lanzarotës përfshiu një element të 
veçantë të pornografisë së fëmijës, duke kriminalizuar “aksesin me vetëdije 
përmes TIK-ut tek pornografia e fëmijëve” (neni 20 (1) (f) i konventës). 
Gjithashtu, pornografia e fëmijëve live në internet mbulohet edhe nga vepra 
penale e pjesëmarrjes së fëmijëve në shfaqjet pornografike të parashikuara 
në nenin 21 të Konventës së Lanzarotës.

Në legjislacionin shqiptar ky fenomen mbulohet nga dy nene të Kodit Penal. 
Së pari neni 117 (2) për pornografinë e fëmijëve, i cili parashikon gjithashtu 
kriminalizimin e “aksesit të vetëdijshëm përmes çdo mjeti apo forme” në 
pornografinë e fëmijëve, mbulon plotësisht rastet e pornografisë online të 
fëmijëve. Së dyti shfaqjet pornografike të fëmijëve në internet mbulohen 
edhe nga neni 117 (3). Megjithatë, problemet e këtyre neneve, të cilat u 
identifikuan në seksionin “Përdorimi i veprave penale ASHSF për ndjekjen 
penale të ASHSF online”, paragrafët (v) Pornografia e fëmijëve dhe (vi) 
shfaqje pornografike me fëmijë më sipër, kufizojnë zbatimin e tyre.

ii. Abuzimi seksual i fëmijës online / Abuzimi seksual i fëmijës live68

Abuzimi seksual i fëmijës është një nga format klasike të abuzimit seksual 
nëpërmjet kontaktit, e megjithatë kjo formë abuzimi mund të ndodhë edhe 
online nëpërmjet formës së re të abuzimit seksual të fëmijës live ose siç 
njihet ndryshe në live streaming. Veçoria e kësaj forme është se abuzimi 
seksual i cili është duke ndodhur offline transmetohet me anë të mjeteve 
TIK në kohë reale. Ky lloj abuzimi u mundëson shikuesve, të cilët janë edhe 
porositësit e abuzimit, të japin udhëzime specifike për mënyrën sesi abuzimi 
duhet të kryhet me anë të kërkesave në kohë reale (abuzim seksual i fëmijëve 
me porosi)69. Për këtë arsye abuzimi seksual i fëmijës në kohë reale/ live 
online përbën një abuzim të dyfishtë: abuzimi që po ndodh dhe shfaqja e 
tij nëpërmjet mjeteve TIK për një publik specifik pjesëmarrës. Kjo praktikë 
është gjithashtu e leverdishme për abuzuesit, sepse shfaqja në kohë reale / 
streaming – përveç rasteve kur ajo regjistrohet – nuk le gjurmë për shkak të 
mungesës së materialeve të shkarkuara. Si rrjedhojë identifikim i abuzuesve 
është i vështirë duke rritur kështu shanset e tyre për të mos u ndëshkuar70. 

Abuzuesi offline mund të ndëshkohet bazuar në veprat penale klasike të 
abuzimit seksual, ndërsa shikuesi online i këtyre materialeve mund të 
ndëshkohet bazuar në veprën penale të pornografisë së fëmijës. Në këtë rast 
dispozita ndërkombëtare e zbatueshme do të ishte neni 20 (1) (f) e Konventës 
së Lanzarotës e cila ndëshkon aksesin me vetëdije “nëpërmjet teknologjive të 
informacionit dhe të komunikimeve, tek pornografia e fëmijëve”.

71 Interpol and Ecpat International, Co-funded by the Internal Security Fund of the European Union Technical report, Towards a global 
indicator on unidentified victims in child sexual exploitation material, 2018, fq. 14.

72 INTERPOL and Ecpat International, Co-funded by the Internal Security Fund of the European Union Technical report, “Towards a 
global indicator on unidentified victims in child sexual exploitation material”, 2018, paragraf H. 4. (i), fq. 51.

73 Po aty.

Kodi Penal shqiptar nuk e ndëshkon në mënyrë specifike abuzimin seksual 
të fëmijëve në kohë reale / live. Megjithatë dispozita penale e zbatueshme 
kundrejt shikuesit online është neni 117 (2) KP i cili dënon “krijimin e aksesit 
në mënyrë të vetëdijshme” tek pornografia e fëmijës. Gjithashtu duke marrë 
në konsideratë se në disa raste, shikuesi nuk mbetet tërësisht pasiv, por 
merr pjesë duke urdhëruar abuzuesin të kryejë akte të ndryshme, shikuesi 
gjithashtu mund të ndëshkohet si bashkëpunëtor i abuzimit seksual. 

iii. Prostitucioni i fëmijës online
Tashmë ekzistojnë forma të reja të prostitucionit online të fëmijëve. Këto 
vijnë si rrjedhojë e një ndërthurjeje mes dy veprave penale tradicionale: 
shfaqjet pornografike të fëmijëve dhe shfrytëzimi i prostitucionit të fëmijëve. 
Studimi i INTERPOL-it, duke iu referuar një raporti të Zyrës së OKB-së për 
Drogat dhe Krimet, përmend ekzistencën e “qendrave të seksit me kamera / 
webcam” të cilat janë përhapur aq shumë saqë kanë rritur numrat e trafikimit 
të fëmijëve për qëllime të shfrytëzimit në këto lloj qendrash71.

Një formë e tillë e shfrytëzimit të fëmijëve mund të mbulohet nga vepra 
penale e prostitucionit të fëmijës, nëse termi “përdorimi i një fëmije për 
aktivitete seksuale” interpretohet në mënyrë që të përfshijë shfaqjet 
pornografike në internet. Megjithatë, në mungesë të një përkufizimi të 
tillë në konventat ndërkombëtare, ky përkufizim duhet të përcaktohet nga 
legjislacioni kombëtar.

Dispozita që mbulon prostitucionin e fëmijëve në Shqipëri është mjaft 
problematike pasi nuk përkufizon fare prostitucionin e fëmijëve. Kështu 
që mbetet e pasigurt nëse koncepti i prostitucionit i përmendur në KP dhe 
i krijuar shumë kohë më parë shfaqjes së prostitucionit online, mund të 
interpretohet në mënyrë të tillë që nën Nenin 114 KP të përfshihet edhe 
prostitucionin online. Megjithatë neni 117 (3) i KP-së mund të zbatohet për 
shfaqjet pornografike të fëmijëve, por ky nen parashikon dënime më të ulëta 
për sa i përket viteve të burgimit.

Si rrjedhojë, për shkak të elementeve të reja të prostitucionit online, 
dispozita penale specifike që dënojnë këtë fenomen do të ishin më të 
përshtatshme. 

iv. Ndjellja e fëmijës për qëllime seksuale online / Grooming72

Ndjellja e fëmijës për qëllime seksuale nuk është një fenomen i ri. Kjo vepër 
ka ndodhur zakonisht offline por po ndodh gjithmonë e më shumë online. 
Ndjellja online është përkufizuar si veprimtaria e “vendosjes së kontaktit 
/ nisjes së një marrëdhënie me një fëmijë ose personalisht ose me anë të 
përdorimit të Internetit ose teknologjive të tjera digjitale për të lehtësuar 
kontaktet seksuale me të online ose në jetën e përditshme”73. Hapi i parë 

74 Të tilla si: rrjetet sociale; dhomat e bisedës të lojërave; forume dhe faqe të ngjashme online.
75 Për këtë arsye Komiteti i Lanzarotës me anë të “Opinionit mbi Nenin 23 të Konventës së Lanzarotës dhe notës shpjeguese të saj”, të 

miratuar në 17 Qershor 2015, e ka zgjeruar interpretimin e Nenit 23 duke parashikuar në paragrafin 17 se: “Ndjellja e fëmijëve me anë 
të mjeteve të teknologjisë së informacionit nuk kërkon domosdoshmërish takimin në jetën reale. Takimi mund të mbetet online dhe të 
shkaktojë gjithsesi dëme serioze ndaj fëmijës”. 

76 Po aty, paragrafi F. 4 (v), fq. 44.
77 Ky raport i referohet mesazheve seksuale mes të rriturve dhe fëmijëve dhe nuk përfshin mesazhet seksuale të shkëmbyera me 

konsensus mes bashkë moshatarëve të mitur. 

drejt ndjelljes është gjurmimi i fëmijëve online dhe vendosja e kontaktit 
me ta nëpërmjet platformave online.74 Pas vendosjes së kontaktit, abuzuesi 
përpiqet të ndërtojë një marrëdhënie besimi me fëmijën, në mënyrë që 
të përfitojë favore seksuale të cilat mund të jenë të shumëllojshme, nga 
shkëmbimi i imazheve seksuale, tek shfaqjet seksuale live, tek kërkesa për tu 
takuar në botën reale etj. 

Ndjellja rregullohet në mënyrë të posaçme nga Neni 23 i Konventës së 
Lanzarotës nën emrin “ndjellja e fëmijëve për qëllime seksuale”. Përfshirja 
e ndjelljes si vepër penale është një risi e dobishme. Megjithatë ky nen 
paraqet disa probleme sepse përmban elemente të cilat e kufizojnë zbatimin 
e tij, duke kërkuar së pari që i rrituri t’i ‘propozojë’ fëmijës që të zhvillojnë 
një takim dhe së dyti kërkon që propozimi të ndiqet nga ‘akte materiale që 
të çojnë në një takim të tillë’. Qartësisht ky nen ndërhyn në një fazë mjaft 
të përparuar të ndjelljes duke lënë zbuluar të gjithë gamën e veprimeve 
që mund të kenë ndodhur mes fëmijës dhe të rriturit nga momenti i parë i 
kontaktit deri në datën e takimit75. Gjatë kësaj periudhe, i rrituri dhe fëmija 
mund të kenë shkëmbyer materiale seksuale, si video dhe fotografi, ose 
mund të kenë shkëmbyer biseda seksuale. Ndërsa shkëmbimi i videove, 
imazheve dhe mjeteve të tilla mund të mbulohet nga vepra penale e 
korruptimit të fëmijës, bisedat me sfond seksual mbeten të pa ndëshkuara 
(të lutem shiko paragrafin v më poshtë). Në Shqipëri ndjellja mbulohet nga 
Neni 108 (4) i KP, i cili përfshin ndjelljen online dhe offline dhe nuk kërkon 
që propozimi për tu takuar të ndiqet nga veprime konkrete për realizimin 
e takimit, gjë që e zgjeron fushën e zbatimit në krahasim me Nenin 23 të 
Konventës së Lanzarotës. Megjithatë mbetet sfida e pamundësisë për të 
ndëshkuar shkëmbimin e bisedave me sfond seksual mes një të rrituri dhe 
një fëmije. 

v. Korruptimi i fëmijës online / Sexting76

Korruptimi i fëmijës është përhapur tashmë online me anë të fenomenit të 
njohur si shkëmbimi i mesazheve seksuale ose sexting, i cili përkufizohet 
si akti i “shkëmbimit të mesazheve apo imazheve seksuale, si dhe krijimi, 
ndarja apo dërgimi i imazheve me kuptim seksual të cilat përmbajnë pamje 
të zhveshura apo gati të zhveshura nëpërmjet telefonisë celulare dhe/ose 
internetit 77. Ky është një fenomen mjaft i përhapur i ditëve të sotshme dhe 
konsiston në vetë gjenerimin e një mase të madhe përmbajtjeje me sfond 
seksual që përfshin biseda, mesazhe audio dhe imazhe. 

Sexting në vetvete nuk dënohet nga dispozita ndërkombëtare të të drejtës 
penale. Megjithatë mund të bjerë në rrezen e zbatimit të Nenit 22 të 
Konventës së Lanzarotës mbi “Korruptimin e fëmijëve” për shembull në 
rastet kur të rriturit u dërgojnë fëmijëve imazhe / video seksuale. As Shqipëria 

78 Po aty, paragrafi H.4 (iii), fq. 52. 
79 Neni 121/a  KP ndëshkon: “Kërcënimi ose ngacmimi i personit me anën e veprimeve të përsëritura, me qëllimin për t’i shkaktuar një 

gjendje të vazhdueshme dhe të rëndë ankthi apo frike për sigurinë vetjake, të një të afërmi ose të një personi, me të cilin ka lidhje 
shpirtërore, apo për ta detyruar të ndryshojë mënyrën e tij të jetesës.”. 

nuk e dënon shkëmbimin e mesazheve seksuale në vetvete. Megjithatë 
Neni 108 (3) KP i cili ndëshkon “përfshirjen e qëllimshme si dëshmitar në 
veprime me natyrë seksuale e një të mituri” mund të zbatohet për rastet e 
të rriturve të cilët u dërgojnë fëmijëve imazhe / video seksuale në rast se 
termi ‘dëshmitar’ do të interpretohet nga doktrina gjyqësore si përfshirëse 
e dëshmisë së videove dhe imazheve. Megjithatë, shkëmbimi i bisedave me 
sfond seksual mes të rriturve dhe fëmijëve mbetet e pambuluar nga Neni 108 
(3) ose nga ndonjë dispozitë tjetër penale. 

vi. Shantazh Seksual online / Sextortion78

Shantazhi seksual online është shantazhi i fëmijës online për qëllime 
seksuale. Zakonisht shantazhuesi seksual përdor si mjet presioni imazhe 
të vetë gjeneruara nga fëmija, posedimin e të cilave e ka përfituar përpara 
nisjes së shantazhit. Shantazhi ka si qëllim marrjen e përfitimeve të 
ndryshme, kryesisht favoreve seksuale të tilla si shfaqje seksuale apo imazhe 
seksuale por edhe takime seksuale fizike. Shantazhuesi zakonisht e kërcënon 
viktimën se do të shpërndajë / përhapë online imazhet seksuale të tij / të 
saj ose se do t’ia dërgojë ato miqve dhe familjarëve të viktimës në rast se 
viktima nuk i përmbush kërkesat. 

Legjislacioni ndërkombëtar nuk e rregullon shantazhin seksual në mënyrë 
specifike. Megjithatë duke qenë një formë shantazhi mund të mbulohet 
lehtësisht nga legjislacioni penal vendas që dënon këtë vepër penale. 
Konventat ndërkombëtare të analizuara këtu nuk e trajtojnë shantazhin e ndaj 
fëmijëve. Shantazhi seksual gjithashtu nuk rregullohet nga dispozita specifike 
të Kodit Penal shqiptar. Vepra penale e përgjithshme e shantazhit përfshihet 
vetëm si një nga elementet e veprës penale të përndjekjes të rregulluar nga 
Neni 121/a KP79. Megjithatë ky nen është i ndërtuar në mënyrë të tillë që e 
mbulon rastin e një të rrituri i cili në mënyrë konstante kërcënon një fëmijë 
me anë të mjeteve TIK për qëllime seksuale. 

GJETJET KYÇE

PËRCAKTIMI I MOSHËS SË FËMIJËRISË 

	 Shqipëria e ka përcaktuar moshën e pjekurisë seksuale në 
katërmbëdhjetë vjeç, që konsiderohet të jetë e ulët sipas 
rekomandimeve të Komitetit të KDF-së. 

Problem i përbashkët i të gjitha veprave penale të ASHSF-së (online dhe 
offline) është përcaktimi i moshës së viktimës së veprës penale, që në varësi 
të llojit të veprës penale përfshin disa situata: moshën për t’u konsideruar 

80 Implementation Handbook for the Convention on the Rights of the child, Fully revised third Edition, prepared for UNICEF by Rachel 
Hodgkin and Peter Newell,.fq. 523. 

81 Neni 100, paragrafi (1), Kodi Penal. 
82 Siç u përmend edhe më sipër, dallimi mes meshkujve dhe femrave është diskriminuese dhe Shqipërisë i është kërkuar të rregullojë 

këtë çështje nga Komiteti KDF dhe Komiteti i Lanzarotës. .

fëmijë; moshën e pjekurisë seksuale; moshën e ndalimit të prostitucionit 
dhe pornografisë së fëmijëve. Çështja më e rëndësishme dhe objekt 
mosmarrëveshjesh është mosha e pjekurisë seksuale. Ajo rregullohet në 
mënyra të ndryshme nga konventat ndërkombëtare dhe legjislacionet penale 
të shteteve. Kufiri i moshës së pjekurisë seksuale ka një rëndësi të madhe pasi 
sa më e ulët të jetë mosha e pjekurisë aq më e dobët është mbrojtja e fëmijëve 
nga forma të ndryshme të ASHSF -së. 

KDF-ja dhe POKDF –ja e cila i referohet KDF-së – e përkufizojnë ‘fëmijën’ si 
personin nën moshën 18 vjeç përveç rasteve kur shtetet përcaktojnë një moshë 
më të ulët. Gjithashtu mosha e pjekurisë seksuale, mosha e prostitucionit dhe 
pornografisë së fëmijës mbeten në diskrecionin e shteteve pa përcaktimin 
e ndonjë kufiri. Në lidhje me moshën e pjekurisë seksuale, Komiteti i KDF-s 
ka përmendur se përcaktimi i moshës së pjekurisë seksuale në 12 vjeç është 
‘në mënyrë të dukshme tepër e ulët’ dhe në 14 vjeç është ‘mjaft e ulët’ dhe 
shqetësuese80. Megjithatë rekomandimet e Komitetit të KDF-së nuk janë 
detyruese ndaj shteteve. 

Konventa e Budapestit bëri një hap pozitiv përpara, duke parashikuar se për 
qëllim të përcaktimit të pornografisë me fëmijë, do të konsiderohet fëmijë një 
person rreth moshës 16-18 vjeç. Megjithatë kjo konventë nuk i mbulon veprat 
e tjera penale të ASHSF si p.sh abuzimin seksual të fëmijës, prostitucionin e 
fëmijës etj. 

Konventa e Lanzarotës trajton në mënyrë të ndryshme përkufizimin e fëmijës 
në lidhje me moshën e pjekurisë seksuale, moshën e veprave penale të 
pornografisë dhe prostitucionit të fëmijës. Ndryshimi qëndron në faktin se 
në disa raste shteti ka diskrecion në përcaktimin e moshës së fëmijës ndërsa 
në raste të tjera diskrecioni është i kufizuar apo nuk ekziston. Për shembull 
konsiderohet ‘fëmijë’ çdo person nën moshën 18 vjeç, pa i lënë shteteve asnjë 
diskrecion në këtë përkufizim, ndërsa mosha e pjekurisë seksuale, lihet në 
diskrecion të plotë të shteteve për ta vendosur me anë të ligjeve kombëtare. 

Në legjislacionin shqiptar, mosha e ‘fëmijës’ është përcaktuar të jetë nën 18 
vjeç si në Ligjin për të Drejtat dhe Mbrojtjen e Fëmijës ashtu edhe në Kodin e 
Drejtësisë Penale për të mitur (KDPM). 

Mosha e pjekurisë seksuale rregullohet nga neni 100 KP dhe është vendosur 
të jetë mosha 14 vjeç, e konsideruar e ulët dhe e kritikuar nga Komiteti i 
KDF-së. Megjithatë, Kodi Penal gjithashtu ndalon kryerjen e “marrëdhënieve 
seksuale...me të miturën që nuk ka arritur pjekurinë seksuale” 81. Në këtë 
mënyrë ky nen e ngre moshën e pjekurisë seksuale për vajzat të cilat në 
moshën 14 vjeç nuk janë pjekur seksualisht, gjë që përbën një vlerësim 
diskrecional rast pas rasti82. Kjo dispozitë ka qenë objekt i rekomandimeve 
të Komitetit të KDF-së dhe Komitetit të Lanzarotës, të cilët kanë kërkuar 
ndryshimin e saj për shkak se është diskriminuese. 

83 Pavarësisht rekomandimit të Komitetit të Lanzarotës nuk parashikohet dekriminalizimi i rasteve kur MASHSF të vetë gjeneruara 
shkëmbehen mes adoleshentëve. Në përgjithësi, legjislacioni shqiptar në lidhje me moshën, nuk bën asnjë dallim midis marrëdhënieve 
seksuale mes bashkëmoshatarëve nën 18 vjeç dhe marrëdhënieve seksuale mes një të rrituri dhe një fëmije, siç rekomandon Konventa 
e Lanzarotës.

Shfrytëzimi i prostitucionit të fëmijës i ndëshkuar nga Neni 114 KP nuk 
përcakton ndonjë moshë specifike për zbatimin e këtij neni. Si rrjedhojë 
do të zbatohet mosha e përgjithshme e ‘fëmijës’ nën 18 vjeç e parashikuar 
nga Ligji për të Drejtat dhe Mbrojtjen e Fëmijës dhe KDPM-ja. Në mënyrë 
të ngjashme pornografia e fëmijës e ndëshkuar nga Neni 117 (2) KP nuk 
përcakton ndonjë moshë specifike për zbatimin e këtij neni. Edhe këtu do 
të zbatohet mosha e përgjithshme e ‘fëmijës’ nën 18 vjeç e parashikuar nga 
Ligji për të Drejtat dhe Mbrojtjen e Fëmijës dhe KDPM-ja83. 

Një pasqyrë e qartë e legjislacionit ndërkombëtar dhe shqiptar, që rregullojnë 
përcaktimin e moshës në rastet e ASHSF jepet në Tabelën 1 më poshtë. 

Tabela 1 – Mosha e ASHSF në legjislacionin ndërkombëtar 
dhe shqiptar dhe analiza krahasuese

KDF Protokolli 
Opsional KDF

Konventa e 
Budapestit 

Konventa e 
Lanzarotës 

Legjislacioni 
Shqiptar

Mosha
Fëmijë / 
i Mitur

Neni 1
“çdo qenie 
njerëzore nën 
moshën 18 vjeç, 
me përjashtim të 
rasteve kur mosha 
madhore arrihet 
më përpara, në 
përputhje me 
legjislacionin të cilit 
ai i nënshtrohet”

*Diskrecion i plotë 
i Shtetit

Nuk shprehet. 
Zbatohet 
dispozita e KDF-
së. .

*Diskrecion i 
plotë i Shtetit

Neni 9 (3)
“të gjithë
personat nën 
moshën 18 vjeç. 
Një Palë mundet, 
megjithatë, të 
kërkojë një limit 
moshe më të vogël, 
e cila nuk duhet të 
jetë më pak se 16 
vjeç

*Diskrecion i kufizuar 
i Shtetit

Neni 3 (a)
“çdo person 
nën moshën 
18 vjeç”

*Anjë 
diskrecion i 
shtetit

Neni 3 (4) 
KDPM /Neni 
3 (4) Ligji për 
mbrojtjen e 
të drejtat e 
fëmijëve

‘çdo person 
nën moshën 
18 vjeç’

* Legjislacioni 
shqiptar 
zbaton 
standardin 
më të lartë

Mosha e 
pjekurisë 
seksuale

N/A N/A N/A

Neni 18 (2)
“secila palë 
përcakton 

moshën nën të 
cilën ndalohet

përfshirja 
në aktivitete 

seksuale të një 
fëmije”

*Diskrecion i 
plotë i Shtetit 

Neni 100 KP

Pjekuria 
seksuale në 
moshën 14 

vjeç

* Legjislacioni 
shqiptar 

zbaton një 
standard të 

ulët

Mosha për 
prostitucionin 

e fëmijës 

Nën 18 ose më i 
ulët kur e vendos 
shteti përkatës 

*Diskrecion i plotë 
i Shtetit

Nën 18 ose më i 
ulët kur e vendos 
shteti përkatës 

*Diskrecion i 
plotë i Shtetit

N/A Nën 18

* Asnjë 
diskrecion i 
shtetit 

Neni 114 KP
Nën 18

* Legjislacioni 
shqiptar 
zbaton 

standardin më 
të lartë

Mosha për 
Pornografinë
e Fëmijëve 

Nën 18 ose më i 
ulët kur e vendos 
shteti përkatës

*Diskrecion i plotë 
i Shtetit

Nën 18 ose më i 
ulët kur e vendos 
shteti përkatës

*Diskrecion i 
plotë i Shtetit

Neni 9 (3)
“të gjithë personat 
nën moshën 18 vjeç. 
Një Palë mundet, 
megjithatë, të kërkojë 
një limit moshe më 
të vogël, e cila nuk 
duhet të jetë më pak 
se 16 vjeç”

*Diskrecion i 
kufizuar i Shtetit

Nën 18 

* Anjë 
diskrecion i 
shtetit

Neni 117 KP

Nën 18

* Legjislacioni 
shqiptar 
zbaton 
standardin më 
të lartë

DISPOZITA TË PROCEDURËS PENALE

	 KPP ka përfshirë në legjislacioni e brendshëm gati të gjitha dispozitat 
e Konventës së Budapestit mbi mbledhjen e provave online me 
përjashtim të Nenit 20 në lidhje me ‘mbledhjen në kohë reale 
të të dhënave të trafikut’ dhe Nenit 21 në lidhje me përgjimin e 
komunikimeve elektronike të Konventës. 

	 Neni 30 (5) i Konventës së Lanzarotës kërkon ekzistencën e teknikave 
të hetimit të infiltrimit dhe teknikave të tjera të cilat u mundësojnë 
hetuesve të kenë akses në pornografinë e fëmijëve. Shqipëria është 
në përputhje me këto standarde duke lejuar veprimet simuluese me 
anë të Nenit 294/a të KPP dhe infiltrimin në grupin kriminal me anë të 
nenit 294/b KPP. 

	 Nenet 281 dhe 282 KPP të cilat rregullojnë kallëzimin penal nuk 
parashikojnë përjashtime nga raportimi ndaj janë në përputhje me 
standardin ndërkombëtar. 

	 Neni 32 i Konventës së Lanzarotës parashikon se fillimi i ndjekjes 
penale për veprat penale të ASHSF duhet të nisë kryesisht (ex officio). 
Neni 284 KPP rregullon fillimin e procedimit penal në Shqipëri dhe 
parashikon se të gjitha veprat penale të ASHSF – përveç njërës – 
nisen kryesisht në Shqipëri. Vepra penale e përjashtuar është Neni 
106 KP mbi marrëdhëniet seksuale ose homoseksuale me persona 
në gjini ose nën kujdestari dhe që nga viti 2015 Shqipërisë i është 
rekomanduar nga Komiteti i Lanzarotës të ndreqë këtë situatë. 

	 Neni 33 i Konventës së Lanzarotës rregullon parashkrimin e veprës 
penale që është periudha kohore brenda së cilës mund të kryhet 
ndjekja penale. Në pjesën më të madhe të rasteve, parashkrimi i 
veprës penale në Shqipëri varion nga 5 në 10 vjet. Kjo periudhë kohore 
është e shkurtër dhe nuk përputhet me standardin ndërkombëtar i cili 
kërkon që afati i parashkrimit duhet të jetë i gjatë mjaftueshëm për t’ 
i mundësuar viktimës të kryejë kallëzimin penal pasi të ketë mbushur 
moshën madhore.

GJETJE KRYESORE

Dy konventa janë vërtetë të rëndësishme në lidhje me dispozitat e procedurës 
penale: Konventa e Budapestit dhe Konventa e Lanzarotës. Me anë të një sërë 
dispozitash të detajuara këto konventa rregullojnë çështje të rëndësishme 
procedurale si mbledhja e provave, teknikat e hetimi dhe detyrimet e 
kallëzimit penal. Këto aspekte gjithashtu rregullohen nga disa dispozita të 
Kodit të Procedurës Penale (KPP). Dispozitat e KPP ishin pjesë e analizës së 
thelluar krahasuese me standardet ndërkombëtare rezultatet e të cilës jepen 
në mënyrë të përmbledhur më poshtë: 

	 Mbledhja e provave

Mbledhja e provave gjatë hetimit të krimeve kibernetike është një sfidë 
e madhe për shkak të natyrës së paqëndrueshme të provave të krimit 
kibernetik. Konventa e Budapestit parashikon procedurat e veçanta hetimore 
në fushën e krimit kibernetik dhe përbën standardin ndërkombëtar në këtë 
fushë. Nëpërmjet disa neneve, Konventa e Budapestit rregullon çështjet 
specifike teknike dhe gjithashtu parashikon përkufizimet e termave të rinj 
si: të dhënat kompjuterike; sistemi kompjuterik; të dhënat e trafikut; mjet i 
mbajtjes së të dhënave dhe terma të ngjashme. Është shumë e dobishme 
që këto terma të përfshihen në legjislacionin e brendshëm veçanërisht për 
ato shtete që ende nuk e kanë përshtatur legjislacionin e tyre kombëtar 
me zhvillimet e reja teknologjike. Një përmbledhje e këtyre dispozitave 
procedurale jepet më poshtë: 

i. Neni 16: Ruajtja e përshpejtuar e të dhënave kompjuterike të memorizuara
ii. Neni 17: Ruajtja e përshpejtuar dhe hapja e pjesshme e të dhënave të 

trafikut
iii. Neni 18: Porosia e prodhimit
iv. Neni 19: Kërkimi dhe ngrirja e të dhënave kompjuterike të memorizuara
v. Neni 20: Mbledhja e të dhënave kompjuterike në kohën reale
vi. Neni 21: Interceptimi i të dhënave të përmbajtjes

Disa nga dispozitat e Konventës së Budapestit për mbledhjen e provave janë 
përfshirë në Kodin e Procedurës Penale të Shqipërisë në mënyrë të plotë ose 
të pjesshme. Dispozita të tjera nuk janë përfshirë ende. Më poshtë jepet një 
përmbledhje e situatës ekzistuese në legjislacionin shqiptar: 

i. Neni 299/a KPP rregullon ruajtjen e përshpejtuar të të dhënave 
kompjuterike. Ky nen përsërit në mënyrë besnike të gjitha elementet 
e Nenit 16 të Konventës së Budapestit. Autoriteti shqiptar kompetent 
për të kërkuar ruajtjen e përshpejtuar të të dhënave kompjuterike është 
Prokuroria. 

ii. Neni 299/b KPP ruajtjen e përshpejtuar dhe zbulimin e pjesshëm të 
të dhënave të trafikut. Është në përputhje me Nenin 17 të Konventës 
së Budapestit. Autoriteti shqiptar kompetent për të kërkuar ruajtjen e 
përshpejtuar dhe zbulimin e pjesshëm të të dhënave të trafikut është 
Prokuroria ose oficeri i policisë gjyqësore84 me autorizim te Prokurorisë. 

84 Sipas nenit 32 KPP konsiderohen oficerë të policisë gjyqësore oficerët e policisë së shtetit, oficerët e policisë ushtarake, dhe oficerë 
të tjerë policie të njohur si të tillë nga legjislacioni i posaçëm.  

iii. Neni 191/a KPP rregullon detyrimin për paraqitjen e të dhënave 
kompjuterike. Ky nen është në përputhje me Nenin 18 të Konventës 
së Budapestit dhe përmban të gjitha elementet e tij. Autoriteti 
shqiptar kompetent për lëshimin e urdhrit të dorëzimit është Gjykata 
sipas kërkesës së Prokurorisë. Në rastet urgjente Prokuroria është 
kompetente të lëshojë urdhrin e dorëzimit me iniciativën e saj. Në 
këtë rast urdhri duhet të vleftësohet nga Gjykata brenda 48 orëve nga 
marrja e njoftimit të lëshimit. 

iv. Neni 208/a KPP rregullon kërkimin dhe sekuestrimin e të dhënave 
kompjuterike. Ky nen përmban elementet kryesore të Nenit 19 të 
Konventës së Budapestit. Ndryshimi është se ndërsa Konventa e 
Budapestit përmend kërkimin dhe sekuestrimin e sistemit kompjuterik 
dhe mjeteve të ruajtjes së të dhënave (p.sh USB), dispozita shqiptare 
nuk e përfshin këtë të fundit duke e kufizuar fushën e veprimit të 
dispozitës. Së bashku me sekuestrimin e të dhënave kompjuterike, 
autoritetet kompetente mund gjithashtu të bëjnë të pa-aksesueshme 
ose të heqin të dhënat kompjuterike nga sistemi kompjuterik i 
aksesuar. Kjo kompetencë përkon me procedurat e bllokimit / heqjes. 
Autoriteti shqiptar kompetent për lëshimin e urdhrit të sekuestrimit 
dhe procedurave të bllokimit / heqjes është Gjykata sipas kërkesës së 
Prokurorisë. Vlen të përmendet se në lidhje me procedurat e heqjes 
/ bllokimit, ekziston një dokument tjetër ndërkombëtar i cili përmban 
një gjuhë të qartë. Më konkretisht, është Direktiva 2011/92/EU e cila 
përcakton në Nenin 25 kompetencën e shteteve për të hequr me 
shpejtësi faqet web të cilat përmbajnë apo përhapin pornografi me 
fëmijë, nga operatorët hosting në territorin e tyre. Neni 208/a nuk 
është i formuluar me një gjuhë kaq të qartë. Përdorimi i një gjuhe kaq 
të qartë në KPP do të ishte e dobishme. 

v. Nenet 221 dhe 223 KPP rregullojnë procedurat për përgjimin e 
komunikimeve përfshirë komunikimet kompjuterike. Këto nene nuk 
përmbajnë dispozitën specifike që jepet në nenin 21 të Konventës së 
Budapestit dhe ndryshimi në formulim është i dukshëm. Si rrjedhojë 
Shqipëria duhet të përmbushë detyrimin e saj duke përfshirë nenin 21 
të Konventës së Budapestit në legjislacionin e saj. Autoriteti kompetent 
për lëshimin e urdhrit të përgjimit është Gjykata sipas kërkesës së 
Prokurorisë. 

vi. Neni 20 i Konventës së Budapestit parashikon mbledhjen në kohë 
reale të të dhënave të trafikut. Nuk ka ndonjë dispozitë të tillë specifike 
në Kodin e Procedurave Penale në Shqipëri. Ky nen do të përbënte një 
mjet të dobishëm gjatë hetimit të abuzuesve online duke mundësuar 
mbledhjen në kohë reale të të dhënave në lidhje me aktivitetin e tyre 
online. Si rrjedhojë Shqipëria duhet të përmbushë detyrimin e saj duke 
përfshirë nenin 20 të Konventës së Budapestit në legjislacionin e saj 
duke pajisur forcat shqiptare ligj zbatuese me këtë mjet hetimi. 

	 Teknika hetimi 

Teknikat e hetimit janë thelbësore për të identifikuar abuzuesin dhe për të 
mbledhur provat ligjore të cilat janë të vlefshme dhe të pranueshme në 
gjykatë. Për të arritur këtë rezultat, teknikat e hetimit duhet të rregullohen 
qartë me ligj, i cili duhet të parashikojë mjete dhe procedura specifike hetimi 
që i mundësojnë organeve të hetimit të maskohen, kur është e nevojshme, 
si abuzues apo si fëmijë për të identifikuar dhe ndjekur penalisht rrjete 
pedofilie. Nëse legjislacioni nuk lejon teknika të tilla hetimi, organet e 
hetimit nuk do të marrin përsipër të kryejnë hetime të këtij lloji duke vepruar 
në një fushë të parregulluar nga ana ligjore dhe duke rrezikuar të mbajnë 
përgjegjësi penale ose të mbledhin prova të cilat mund të shpallen të 
pavlefshme në gjykatë. 

Konventa e Lanzarotës jep disa orientime në lidhje me teknikat e hetimit. 
Neni 30 (5) i saj u kërkon shteteve anëtare lejimin e operacioneve të 
fshehta / operacioneve të infiltrimit dhe teknikave të tjera që u mundësojnë 
hetuesve të kenë akses në pornografinë e fëmijëve me qëllim identifikimin e 
viktimave dhe autorëve. 

Dispozita e Konventës së Lanzarotës mbi teknikat e hetimit mbulohet në 
Shqipëri nga Neni 294/a KPP, që lejon veprimet e simuluara. Në bazë të 
këtij neni, një oficer i policisë gjyqësore ose një person i autorizuar, sipas 
autorizimit dhe nën mbikëqyrjen e Prokurorisë kompetente, mund të 
simulojë blerjen e sendeve të paligjshme ose mund të kryejë akte të tjera të 
simuluara, me qëllim zbulimin dhe mbledhjen e provave ndaj personave të 
dyshuar për kryerjen e një krimi. Gjatë operacionit të simulimit, oficerët e 
policisë gjyqësore ose personat e autorizuar nuk duhet të kthehen në agjent 
provokues. Ky kusht i njohur ndërkombëtarisht kërkon kryerjen e operacionit 
të simuluar në mënyrë të tillë që të mos provokohet një vepër penale. Në 
legjislacionin shqiptar, provokimi është përkufizuar në Nenin 294/a (3) KPP 
si situata ku oficeri i policisë gjyqësore ose personi autorizuar për veprimet 
simuluese shtyn një person të kryejë një krim të cilin nuk do ta kishte kryer 
pa ndërhyrjen e policisë. Ky nen parashikon se kur provohet provokimi 
provat e mbledhura nuk mund të përdoren. Megjithatë vlerësimi nëse ka 
pasur provokim bëhet rast pas rasti nga gjykata. 

Në parim Neni 294/a KPP është i ndërtuar në terma të gjerë dhe u lejon 
hetuesve shqiptarë të kryejnë operacione të fshehta në lidhje me rastet e 
ASHSF online, të tilla si aksesi në materiale pornografike të fëmijëve dhe/
ose blerja e materialeve të tilla të paligjshme ose pjesëmarrja në dhoma 
chat me pedofilët dhe operacione të ngjashme të kundërzbulimit. Për 
më tepër Neni 294/b KPP lejon gjithashtu infiltrimin e hetuesve në grupe 
kriminale të cilat mund të përdoren kur hetohen rrjete pedofilie. Si rrjedhojë 
mund të thuhet se legjislacioni shqiptar mbi teknikat e hetimit është në 
përputhje me standardet ndërkombëtare.

	 Kallëzimi Penal

Kallëzimi i veprave penale është thelbësor për vënien në lëvizje të 
autoriteteve hetimore. Disa elemente specifike procedurale kanë ndikim 
në efektivitetin e kallëzimit penal. Këto janë rregullat për fillimin e ndjekjes 
penale dhe rregullat mbi parashkrimin e ndjekjes penale. Konventa e 
Lanzarotës i trajton shprehimisht këto çështje. Më konkretisht: 

i. Kallëzimi penal mbulohet nga Neni 12 i Konventës së Lanzarotës. Ky nen 
nuk i referohet ekskluzivisht kallëzimit penal, por gjerësisht detyrimeve 
të raportimit si për profesionistë të fushave të caktuara ashtu dhe për 
publikun e gjerë. Neni 12 (1) i Konventës përcakton se shtetet duhet 
të sigurojnë që profesionistët që punojnë në kontakt me fëmijët, nuk 
hasin pengesa për shkak të rregullave për ruajtjen e konfidencialitetit, të 
raportojnë abuzimin ose shfrytëzimin seksual të tyre, kur kanë shkaqe të 
arsyeshme për të besuar se një fëmijë është viktimë e ASHSF-së. Neni 12 
(2) i Konventës kërkon gjithashtu që shtetet të “inkurajojnë” çdo person të 
raportojë shfrytëzimin seksual ose abuzimin seksual të fëmijëve.

ii. Fillimi i ndjekjes penale rregullohet nga neni 32 i Konventës së 
Lanzarotës. Ky nen parashikon që fillimi i ndjekjes penale nuk duhet të 
varet nga kallëzimi i viktimës, por duhet të fillojë kryesisht (ex officio). 
Kjo dispozitë është shumë e rëndësishme veprat penale të ASHSF -së ku 
shpesh viktimat nuk paraqesin kallëzim penal. 

iii. Parashkrimi i ndjekjes penale rregullohet nga neni 33 i Konventës. Ky 
nen përcakton se afati i parashkrimit të ndjekjes penale duhet të jetë i 
mjaftueshëm për të lejuar viktimën të paraqesë ankesën, pasi viktima 
të ketë mbushur moshën madhore. Ky nen është thelbësor duke pasur 
parasysh se parashkrimi i ndjekjes penale brenda një kohe të shkurtër 
për veprat e ASHSF -së pamundëson viktimat që të kërkojnë fillimin e 
ndjekjes penale në moshën kur kanë arritur pjekurinë e mjaftueshme dhe 
forcën psikologjike për të përballuar abuzimin.

Sistemi i kallëzimit penal në Shqipëri rregullohet nga KP dhe KPP dhe 
ndërtohet si vijon:

i. Kallëzimi Penal rregullohet nga disa nene të KPP-së. Neni 281 KPP 
parashikon detyrimet e kallëzimit penal të zyrtarëve publikë; neni 282 
KPP parashikon detyrimin e kallëzimit penal brenda 48 orëve të personelit 
mjekësor; dhe neni 283 KPP parashikon detyrimin e kallëzimit penal të 
qytetarëve të cilët bëhen të vetëdijshëm për një vepër penale që ndiqet 
kryesisht (ex officio). Këto nene nuk parashikojnë asnjë përjashtim 
për shkak të profesionit ndaj janë në përputhje me standardin 
ndërkombëtar. 

ii. Fillimi i ndjekjes penale në Shqipëri rregullohet nga neni 284 i KPP-
së i cili rendit veprat penale të cilat nuk mund të ndiqen kryesisht 
(ex offcio)85. Kjo do të thotë se të gjitha veprat e tjera penale të 
cilat nuk përmenden në këtë nen mund të ndiqen kryesisht. Vetëm 

85 Fillimi i ndjekjes penale kryesisht do të thotë se organi hetues mund të nisë ndjekjen penale pa nevojën e kryerjes së ankimit nga 
ana e viktimës apo pa nevojën e ndonjë autorizimi tjetër nga një palë apo organ i tretë.  

njëra nga veprat penale të ASHSF-së përjashtohet nga rregulli i 
ndjekjes penale kryesisht (ex officio). Ky është neni 106 i KP-së për 
‘marrëdhëniet seksuale ose homoseksuale me persona në gjini 
ose në kujdestari’. Komiteti i Lanzarotës që në vitin 2015 i ka kërkuar 
Shqipërisë që të përfshijë tek veprat penale që hetohen kryesisht të 
gjitha veprat penale të ASHSF-së që ndodhin në rrethin e besimit86. 

iii. Parashkrimi i ndjekjes penale rregullohet nga neni 66 i KP-së. Ky 
nen parashikon që ndjekja penale nuk mund të fillojë kur ka kaluar një 
periudhë e caktuar kohore nga kryerja e veprës penale deri në marrjen 
e personit si të pandehur. Periudha kohore e parashkrimit është e lidhur 
ngushtë me afatet e burgimit të parashikuara për veprat penale. Përmes 
interpretimit të ndërthurur të çdo vepre të ASHSF -së me nenin 66 të KP 
parashikimi i ndjekjes penale rezulton si në Tabelën 2 më poshtë: 

86 Council of Europe, the Lanzarote Committee, 1st implementation report, Protection of children against sexual abuse in the circle of 
trust, 4 dhjetor 2015, fq. 41. 

 https://rm.coe.int/1st-implementation-report-protection-of-children-against-sexual-abuse-/16808ae53f 
87 *E paqartë për shkak të mospërputhjes së nenit me metodologjinë e llogaritjes së parashkrimit.

Tabela 2 – Parashkrimi i veprës penale në legjislacionin shqiptar

VEPRA PENALE PARASHKRIMI

Neni 100 (1) CC – Marrëdhënie seksuale ose homoseksuale me të mitur 10 vjet

Neni 101 (1) CC - Marrëdhënie seksuale ose homoseksuale me dhunë me të mitur të moshës 
14-18 vjeç

10 vjet

Neni 103 (1) CC - Neni 103 Marrëdhënie seksuale ose homoseksuale me persona të pazotë 
për t’u mbrojtur

10 vjet

Neni 105 CC - Marrëdhënie seksuale ose homoseksuale duke shpërdoruar detyrën 3 vjet

Neni 106 CC - Marrëdhënie seksuale ose homoseksuale me persona në gjini ose nën kujdestari 5 vjet

Neni 107/a (2) - Dhuna seksuale kundër fëmijëve 14-18 vjeç 10 vjet

Neni 107/a (3) - Dhuna seksuale kundër fëmijëve më të vegjël se 14 vjeç 20 vjet

Neni 108 (1) - Vepra të turpshme me të mitur më të vegjël se 14 vjeç 5 vjet

Neni 108 (2) - Vepra të turpshme me të mitur më të vegjël se 14 vjeç që është pjesëtar i 
familjes

10 vjet

Neni 108 (3) - Vepra të turpshme / korruptimi i fëmijës 5 vjet

Neni 108 (4) - Vepra të turpshme / ndjellja e fëmijës 5 vjet

Neni 108/a (2) - Ngacmimi seksual 5 vjet

Neni 114 (2) - Shfrytëzimi i prostitucionit rrethanat rënduese 10 vjet

Neni 117 (2) – Pornografia e fëmijës *5 or 1087 vjet

Neni 117 (3) – pornografia / pjesëmarrja e fëmijës në shfaqje pornografike 10 vjet

Neni 128/b - Trafikimi i të miturve / shfrytëzimi i prostitucionit të fëmijës në kontekstin e trafikimit 20 vjet

Është e dukshme se në pjesën më të madhe të rasteve parashkrimi i ndjekjes 
penale është i shkurtër dhe nuk përkon me standardin ndërkombëtar i cili, siç 
përmendet më sipër, kërkon që afati i parashkrimit të ndjekjes penale të jetë 
mjaft i gjatë për të lejuar viktimën të paraqes kallëzimin penal pasi viktima 
të ketë mbushur moshën madhore. 

Përkufizimet dhe terminologjia janë thelbësore për të rregulluar në mënyrë 
të plotë një fushë të caktuar. Kjo vlen akoma më shumë kur kemi të bëjmë 
me dispozita të kodit penal të cilat nuk lejojnë interpretimin analogjik. Kjo 
është arsyeja pse KDF-ja, POKDF-ja, Konventa e Lanzarotës dhe Konventa e 
Budapestit kanë vërtetë meritë në parashikimin e dispozitave të të drejtës 
penale dhe procedurës penale, të cilat ndihmojnë shtetet të zhvillojnë 
legjislacionin e tyre të brendshëm dhe mundësojnë harmonizimin e 
terminologjisë ligjore duke lehtësuar kështu bashkëpunimin ndërkombëtar 
mes shteteve ratifikuese. 

Shqipëria, si një shtet ratifikues, ka detyrimin të përputhet me të gjitha 
dispozitat e konventave të lartpërmendura. Megjithatë, disa nga këto 
konventa trajtojnë të njëjtat vepra penale me anë të dispozitave të ndryshme 
ligjore. Për shembull pornografia e fëmijës trajtohet nga POKDF-ja, nga 
Konventa e Budapestit dhe nga Konventa e Lanzarotës me dispozita ligjore të 
cilat përmbajnë elemente të ndryshme të veprës penale, duke bërë që neni të 
ketë shtirje më të gjerë apo më të ngushtë. Në të gjitha këto raste, Shqipëria 
në cilësinë e shtetit ratifikues të të gjitha këtyre konventave duhet së pari 
të kryejë analizën krahasuese të dispozitave të konventave që rregullojnë 
të njëjtë vepër penale dhe të identifikojë cila është dispozita ligjore që i 
përmbledh të gjitha elementet e veprës penale të konventave. Pas këtij 
ushtrimi, në kodin penal shqiptar duhet të reflektohen ndryshimet, nëse kjo 
është e nevojshme. Kjo analizë krahasuese është kryer për qëllime të këtij 
studimi dhe pasqyrohet në Shtojcën 5 të këtij vlerësimi.

Për më tepër, siç u përmend edhe më sipër, konventat mund të përmbajnë 
përkufizime apo elemente të veprës penale të cilat lihen në diskrecion të 
shteteve, t’i përfshijnë apo jo këto elemente në legjislacionin e tyre kombëtar, 
duke bërë kështu një zgjedhje specifike të politikave penale kombëtare. 
Ky është rasti i Nenit 20 (3) i Konventës së Lanzarotës mbi përkufizimin e 
termit ‘pornografia e fëmijës’. Ky nen u lejon shteteve të vendosin se nuk 
konsiderohen si pornografi e fëmijës imazhet pornografike me fëmijë virtual 
(jo ekzistues). Në raste të tilla, ratifikimi i tekstit të konventave ndërkombëtare 
me anë të një ligji kombëtar nuk mjafton, pasi duhet kryer një zgjedhje 
specifike mbi këtë temë, duke ndryshuar në një drejtim apo në drejtimin 
tjetër dispozitat e legjislacionit penal kombëtar.  

PËRKUFIZIME DHE TERMINOLOGJIA

GJETJE KRYESORE

	 E drejta penale shqiptare ka mangësi domethënëse në përkufizime 
dhe terminologji të cilat cenojnë zbatimin e dispozitave penale dhe të 
dispozitave të tjera të legjislacionit shqiptar në lidhje me materialet e 
paligjshme. Specifikisht:

- Mungon përkufizimi i prostitucionit të fëmijës 
- Mungon përkufizimi i pornografisë së fëmijës 
- Mungon përkufizimi i performancës pornografike të fëmijës

88 Dispozitat që parashikojnë vepra penale duhet të përcaktohen në legjislacionin kombëtar. Arsyeja e këtij kushti është garantimi i 
sigurisë juridike në të drejtën penale dhe garancia e qytetarëve se nuk do të jenë subjekt i dënimeve penale për vepra penale të 
cilat nuk janë të parashikuara nga legjislacioni vendas si të tilla. Për më tepër ekziston një parim i pranuar ndërkombëtarisht sipas të 
cilit legjislacioni penal duhet të jetë konciz dhe i qartë mjaftueshëm, në mënyrë që të lejojë qytetarët të kuptojnë cilat janë veprimet 
e lejuara dhe cilat përbëjnë vepra penale. Për këtë arsye, ndryshe nga fusha të tjera të së drejtës, të cilat lejojnë interpretimin 
analogjik dhe të zgjeruar, kjo gjë nuk lejohet në të drejtën penale. Si rrjedhojë veprat penale nuk mund të zbatohen duke u marrë 
nga legjislacioni ndërkombëtar i cili nuk është përfshirë shprehimisht në legjislacionin penal vendas. Për shembull përkufizimi i 
pornografisë së fëmijë, i cili mungon në kodin penal shqiptar, nuk mund  të merret dhe të zbatohet nga konventat ndërkombëtare 
të ratifikuara nga Shqipëria. Një element tjetër që e mbështet këtë argument është edhe fakti se vetë ky përkufizim ndryshon nga 
konventa në konventë. 

Analiza e hollësishme e legjislacionit shqiptar tregoi se Shqipëria nuk ka 
kryer as analizën krahasuese dhe as ka zgjedhur një politike të caktuar 
penale për çështjen e përmendur më sipër. Si Kodi Penal dhe Kodi i 
Procedurës Penale shqiptare paraqesin mangësi në përkufizime dhe 
terminologji në lidhje me veprat penale të ASHSF. Këto mangësi kufizojnë 
veçanërisht zbatimin e dispozitave të të drejtës penale të identifikuara sipas 
standardeve ndërkombëtare88. Ato shkaktojnë gjithashtu pasiguri ligjore 
në të drejtën penale, situatë kjo e cila bie ndesh me parimin e sundimit të 
ligjit në një shoqëri demokratike. Më konkretisht Tabela 3 më poshtë paraqet 
mangësitë e identifikuara.

Tabela 3 – Mangësi në terminologji dhe përkufizime të KP dhe KPP 

KODI PENAL KODI I PROCEDURES PENALE

Nenet 100, 101, 103, 105 dhe 106 nuk përkufizojnë termin 
“marrëdhënie seksuale” i cili është një element thelbësor i 
veprës penale. 

Nenet 191/a dhe 208/a nuk japin ndonjë 
përkufizim të ‘të dhënave kompjuterike’ dhe të 
‘sistemit kompjuterik’. Përkufizimi i Konventës 
së Budapestit mund të përdoret për shkak të 
ratifikimit të konventës nga Shqipëria. 

Neni 107/a, Neni 108 (3) dhe Neni 108/a nuk japin asnjë 
përkufizim të termit ‘veprime me natyrë seksuale’ i cili në të tre 
rastet është një element thelbësor i veprës penale. 

Nenet 299/a dhe 299/b nuk japin përkufizim 
të ‘të dhënave të trafikut’. Ky përkufizim 
jepet në disa nene të Ligjit për Komunikimet 
Elektronike të cilit mund t’i referohemi ose 
mund të përdoret përkufizimi i Konventës së 
Budapestit për shkak të ratifikimit të konventës 
nga Shqipëria. 

Neni 108 (1) nuk jep përkufizimin e ‘veprave të turpshme’ që 
është elementi thelbësor i veprës penale. 

Neni 113 dhe Neni 114 nuk japin asnjë përkufizim të veprës 
penale të përgjithshme të ‘prostitucionit’, që është element 
thelbësor i veprës penale, ose të ‘prostitucionit të fëmijës’, që 
është rrethanë rënduese e veprës penale. 

Neni 117 (2) nuk jep asnjë përkufizim të ‘pornografisë së 
fëmijëve’ që është elementi thelbësor i veprës penale. Për më 
tepër mungesa e përkufizimit të ‘materialeve pornografike 
me fëmijë’ gjithashtu cenon zbatimin e dispozitave të tjera të 
legjislacionit shqiptar që trajton materialet e paligjshme si Neni 
27 i Ligjit për të drejtat dhe Mbrojtjen e Fëmijës (të lutem shiko 
paragrafin 3.1.2.2 (v) më poshtë) dhe Nenin 15 (e) të Ligjit për 
Komunikimet Elektronike (të lutem shiko paragrafin 3.1.3.2.2. 
më poshtë). 

Neni 117 (3) KP mbi performancën pornografike të fëmijës nuk 
jep përkufizimin e termit performancë pornografike e fëmijës 
që është element thelbësor i veprës penale. Kjo së bashku 
me mangësinë në përkufizimin e pornografisë së fëmijës, të 
shpjeguar më sipër, mund të cenoje zbatimin e këtij neni. 

Traumatizimi dhe ri-viktimizimi i viktimave të abuzimit seksual gjatë procesit 
penal është një fenomen i mirënjohur. Ky fenomen është veçanërisht serioz 
për fëmijët viktima ose dëshmitarë të ASHSF -së. Si rrjedhojë, u përcaktuan 
për herë të parë parimet dhe standardet e një drejtësie miqësore për fëmijët 
në nenin 8 të POKDF-së. Megjithatë, ishte Konventa e Lanzarotës e cila 
pati meritën e qartësimit, zgjerimit dhe mbledhjes së këtyre parimeve e 
standardeve në mënyrë të organizuar. 

Më poshtë jepen në mënyrë të përmbledhur parimet dhe dispozitat kryesore 
të Konventës së Lanzarotë mbi drejtësinë miqësore ndaj fëmijëve dhe 
përfshirjen e tyre në Kodin e Drejtësisë Penale për të Mitur (KDPM).   

	 Të drejtat e fëmijëve gjatë procesit penal 

Një sërë nenesh të Konventës së Lanzarotës parashikojnë procedura dhe 
standarde të ndjeshme ndaj fëmijëve gjatë hetimeve dhe procesit gjyqësor. 
Si parimet e përgjithshme ashtu edhe masat specifike janë përfshirë në 
legjislacionin shqiptar nga KDPM-ja, siç paraqitet në mënyrë të përmbledhur 
më poshtë: 

i. Shqyrtimi pa vonesë dhe me përparësi89 kërkon të garantojë 
që veprat penale të ASHSF–së të hetohen dhe ndiqen penalisht 
me prioritet, duke shmangur vonesat e pajustifikuara. Ky parim 
rregullohet plotësisht nga Neni 17 i KDPM-së, i cili është përputhje 
me standardin ndërkombëtar; 

ii. E drejta për informim90 parashikon detyrimin për t’u dhënë fëmijëve 
informacion në lidhje me të gjitha të drejtat që ata kanë përgjatë 

GJYQËSOR MIQËSOR NDAJ FËMIJËVE

GJETJE KRYESORE

	 Në vitin 2017 Shqipëria miratoi KDPM i cili përvetëson të gjitha 
parimet dhe standardet ndërkombëtare për një gjyqësor miqësor për 
të miturit. 

	 Zbatimit i gjyqësorit miqësor për të mitur kërkon një sërë ndërhyrjesh 
për sa i përket strukturave dhe burimeve njerëzore të cilat ende nuk 
janë finalizuar. Këto janë: 

- vendosja e seksioneve gjyqësore të posaçme në çdo gjykatë 
rrethi 

- përdorimi i mjeteve TIK gjatë dhënies së dëshmisë në seancë 
gjyqësore 

- mjedise miqësore për fëmijët gjatë marrjes në pyetje.

89 Neni 30 (3) Konventa e Lanzarotës. 
90 Kjo e drejtë parashikohet nga disa nene të Konventës së Lanzarotës. Informacioni përfshin informacionin në lidhje me shërbimet e 

ekzistuese; informacion mbi statusin dhe ecurinë e procedimit penal dhe mbi rezultatin e hetimeve; informacion në lidhje me lirimin 
e abuzuesit; informacion në lidhje me të drejtën për të pasur akses në procedura të tjera gjyqësore ose administrative. 

procesit gjyqësor. Ky informacion duhet të jepet në një gjuhë të 
kuptueshme dhe të përshtatur me pjekurinë e fëmijës91. Të gjitha 
elementet e kësaj të drejte të parashikuara nga Konventa e Lanzarotës 
përfshihen në Nenin 34 të KDPM-së. Ky nen jo vetëm që përputhet 
me standardin ndërkombëtar, por shkon përtej tij duke rregulluar 
aspekte edhe më specifike të së drejtës së informimit brenda 
sistemit penal, si informacioni në lidhje me mjetet e ankimit, me 
shpërblimin e dëmit etj. 

iii. E drejta për t’u dëgjuar92 është e drejta e fëmijës viktimë për të 
paraqitur pikëpamjet, nevojat dhe shqetësimet në mënyrën e zgjedhur 
nga vetë fëmija, drejtpërdrejtë ose me anë të një ndërmjetësi; e drejta 
që pikëpamjet, nevojat dhe shqetësimet e fëmijës të merren parasysh 
dhe e drejta për të paraqitur prova. Kjo e drejtë parashikohet në Nenin 
16 të KDPM-së i cili parashikon të drejtën e fëmijës për të marrë 
pjesë në proces. Ky nen i përfshin të gjitha të drejtat e parashikuara 
në Konventën e Lanzarotës, përveç të drejtës për të paraqitur prova, 
e cila parashikohet në Nenin 58 KPP. Ky nen parashikon të drejtën e 
përgjithshme të viktimave të veprave penale për të kërkuar marrjen e 
provave. Si rrjedhojë, legjislacioni shqiptar mbi këtë çështje është 
në përputhje me standardet ndërkombëtare. 

iv. E drejta për shërbime mbështetëse93 i referohet atyre shërbimeve 
të cilat janë të nevojshme për mbrojtjen e fëmijës të tilla si shërbime 
ligjore, psikologjike ose çdo lloj tjetër mbështetje që mund të jetë 
e nevojshme. Kjo e drejtë rregullohet gjerësisht nga disa nene të 
KDPM-së të tilla si nenet 18 dhe 20, mbi pjesëmarrjen e psikologut 
si mbështetje për fëmijën përgjatë gjithë procesit penal, dhe Neni 
23 i KDPM-së mbi të drejtën e përgjithshme të fëmijëve për të 
marrë shërbime mbështetëse pa pagesë. Si rrjedhojë, legjislacioni 
shqiptar mbi këtë çështje është në përputhje me standardet 
ndërkombëtare.

v. E drejta e privatësisë94 parashikon mbrojtjen e identitetit dhe imazhit 
të fëmijës viktimë si dhe ekzistencën e masave që pengojnë përhapjen 
e informacionit që mund të çojë në zbulimin e identitetit të viktimës. 
Kjo e drejtë trajtohet nga nenet 21 dhe 43 të KDPM-së, që parashikojnë 
mbrojtjen e jetës private të të miturit në të gjitha fazat e procesit 
penal, ndalimin e publikimit të çdo informacioni që mund të çojë në 
identifikimin e fëmijës viktimë dhe përcaktimin e masave specifike për 
të garantuar këto parime. Si rrjedhojë, legjislacioni shqiptar mbi këtë 
çështje është në përputhje me standardet ndërkombëtare. 

vi. E drejta e sigurisë95 përfshin një sërë masash sigurie/mbrojtëse për 
fëmijën viktimë dhe familjet e tyre për t’i mbrojtur nga kërcënimi, 

91 Përfshirë informacionin mbi shërbimet në dispozicion,mbi statusin dhe ecurinë e procedimit, mbi rezultatin e hetimeve, mbi lirimin 
e abuzuesit, dhe mbi të drejtën e aksesit tek procedurat e tjera administrative apo gjyqësore. 

92 Neni 31 (1) (c) Konventa e Lanzarotës. 
93 Neni 31 (1) (d) Konventa e Lanzarotës.
94 Neni 31 (1) (e) Konventa e Lanzarotës.
95 Neni 31 (1) (f ) dhe (g), Neni 36 (1) dhe  Neni 36 (2) (a) Konventa e Lanzarotës.

hakmarrja, ri-viktimizimi. Këto janë: masa për të shmangur kontaktin 
mes fëmijës viktimë dhe abuzuesit brenda gjykatës apo në mjediset 
e organeve ligj-zbatuese; detyrimin për të zhvilluar seanca të mbyllura 
pa praninë e publikut; mundësia për të marrë dëshminë e fëmijës pa 
praninë e tij me anë të mjeteve TIK. Të gjitha këto masa parashikohen 
nga Neni 37 i KDPM-së i cili përmban masa mbrojtëse përgjatë të 
gjitha fazave të procedimit penal për fëmijët viktima apo dëshmitarë. Ky 
nen i mbulon të gjitha elementet e standardeve ndërkombëtare si dhe 
përmend masa mbrojtëse të posaçme të tilla si urdhrat e mbrojtjes, 
masat e sigurisë etj. Neni 39 i KDPM-së rregullon posaçërisht masat e 
sigurisë të cilat janë të nevojshme për të shmangur kontaktin e fëmijës 
me abuzuesin brenda mjediseve të gjykatës, të tilla si seanca gjyqësore 
të mbyllura, pyetjen e fëmijëve pa qenë të pranishëm, pyetja e fëmijëve 
me mjetet TIK, ose me mjete të tjera. Si rrjedhojë, legjislacioni 
shqiptar mbi këtë çështje është në përputhje me standardet 
ndërkombëtare.

	 Rregulla mbi intervistat me fëmijët

Vëmendje e veçantë i kushtohet procesit të kryerjes së intervistës të 
viktimave të ASHSF-së, sepse mund të traumatizojë më tej fëmijën nëse nuk 
kryhet në mënyrë të ndjeshme dhe profesionale. Konventa e Lanzarotës për 
herë të parë solli rregulla specifike për intervistat e fëmijëve në Nenin 35 
(1) të saj, pikat (a) - (f). Ky nen parashikon se intervistat e fëmijës viktimë të 
abuzimit ose shfrytëzimit seksual duhet të bëhen pa vonesa të pajustifikuara 
dhe menjëherë pas raportimit të fakteve; se intervistat duhet të bëhen në 
mjedise miqësore për fëmijët; duhet të zhvillohen nga profesionistë të 
trajnuar; duhet të bëhen nga i njëjti person dhe se numri i intervistave duhet 
të jetë i kufizuar në aq intervista sa është e domosdoshme; se fëmija duhet 
të shoqërohet nga një përfaqësues ligjor ose kur është e përshtatshme nga 
një i rritur i zgjedhur prej tij; se të gjitha intervistat me fëmijën duhet të 
regjistrohen në video dhe se videot duhet të pranohen si dëshmi në procesin 
penal. Këto standarde ndërkombëtare janë rregulluar gjerësisht nga KDPM-ja, 
që përmban një sërë nenesh mbi intervistat e fëmijëve. Më konkretisht, nenet 
39 deri 42 të KDPM-së mbulojnë gjerësisht rregullat e intervistës së fëmijëve 
duke përfshirë në legjislacionin shqiptar të gjitha standardet e mësipërme 
ndërkombëtare dhe duke i kthyer këto standarde në procedura specifike për 
marrjen në pyetje të fëmijëve. Është me vlerë të vihet në dukje se KDPM-ja 
përmban edhe rregulla të përgjithshme për marrjen në pyetje të fëmijëve 
edhe rregulla të posaçme për marrjen në pyetje të fëmijëve më të vegjël 
se katërmbëdhjetë vjeç, të fëmijëve nga 14-18 vjeç dhe të fëmijëve viktimë 
të abuzimit dhe shfrytëzimit seksual. Si rrjedhojë Legjislacioni shqiptar për 
intervistat e fëmijëve përputhet plotësisht me standardet ndërkombëtare.  

	 Trajnimi dhe rekrutimi i punonjësve të drejtësisë penale 

Rregullat dhe procedurat e një drejtësie penale miqësore për fëmijët mund të 
zbatohen vetëm kur të gjithë aktorët e sistemit të drejtësisë penale që merren 

me fëmijët janë të trajnuar në mënyrë të përshtatshme. Kjo është arsyeja pse 
Konventa e Lanzarotës ka përmendur në mënyrë specifike nevojën e këtyre 
trajnimeve në dy nene. Në Nenin 34 (1), i cili kërkon që personat, njësitë ose 
shërbimet përgjegjëse për ndjekjen penale të jenë të specializuara dhe të 
trajnuara për fenomenin e ASHSF-së dhe në Nenin 36 (1), i cili kërkon që të 
gjithë profesionistët e përfshirë gjatë procesit penal dhe në veçanti gjyqtarët, 
prokurorët dhe avokatët duhet të kenë marrë trajnime për fenomenin e 
ASHSF–së dhe trajnimin mbi të drejtat e fëmijëve. Detyrimet e trajnimit janë 
përqafuar plotësisht nga KDPM-ja në disa nene. Më konkretisht, nenet 25, 
29, 30, 31 dhe 32 parashikojnë kërkesa të hollësishme në lidhje me trajnimet 
dhe specializimin e autoriteteve kompetente që merren me fëmijët të tillë 
si: prokurorët; oficerët e policisë gjyqësore; oficerët e policisë së shtetit; 
avokatët; psikologët; punonjësit e njësisë për mbrojtjen e fëmijëve, etj. 
Gjithashtu neni 27 i KDPM-së parashikon se çdo gjykatë e rrethit gjyqësor do 
të ketë seksione të posaçme për fëmijë të përbërë nga gjyqtarë të trajnuar në 
mënyrë specifike. 

Për më tepër, neni 25 i KDPM-së ka parashikuar edhe kufizime punësimi për 
aktorët që veprojnë në kuadër të sistemit të drejtësisë penale për fëmijët. 
Përkatësisht parashikohet që personat të cilët janë dënuar me vendim të 
formës së prerë për kryerjen e një vepre penale kundër fëmijës apo veprën 
penale të dhunës në familje, janë të ndaluar të punojnë me fëmijët. Në këtë 
mënyrë, KDPM-ja, zbaton një standard tjetër të Konventës së Lanzarotës, të 
parashikuar në nenin 5 (3) të saj, mbi rekrutimin e personelit që punon me 
fëmijët.  

6.1.2 VIKTIMA DHE SHOQËRIA
Në shtyllat Viktima dhe Shoqëria, modeli kombëtar i përgjigjes #WeProtect 
radhit çështje si: mbështetja gjithëpërfshirëse e viktimës (fillim-fund); 
punonjësit për mbrojtjen e fëmijës; linja këshillimi për raportimin dhe 
mbështetjen e viktimës; linja raportimi (hotline); programe edukimi; 
kompensim, mjete ankimi dhe mjete të tjera. Në këtë kre do të analizohet 
legjislacioni shqiptar përkatës dhe do të krahasohet me standardet 
ndërkombëtare me qëllim identifikimin e mangësive dhe mospërputhjeve. 
Të dyja shtyllat janë trajtuar bashkërisht sepse rregullohen nga i njëjti 
legjislacion. 

Më konkretisht seksioni Viktima dhe Shoqëria trajton këto tema: (i) masat 
parandaluese të cilat përbëhen nga ndërgjegjësimi, aktivitetet e edukimit 
dhe trajnimit; si dhe (ii) kriteret e përzgjedhjes për rekrutimin e punonjësve 
të fëmijëve; (iii) masat mbrojtëse dhe mbështetëse që përbëhen nga masa të 
tilla si sistemi i mbrojtjes së fëmijës, plani individual i mbrojtjes, shërbimet 
e kujdesit shoqëror, mjetet e mbrojtjes online, mjetet e referimit dhe linjat e 
këshillimit; (iv) mjete ankimi dhe mjete të tjera që përbëhen nga procedurat 
ekzistuese për t’u dhënë fëmijëve akses në procedurat gjyqësore. 

Të gjithë këto elementë u trajtuan fillimisht nga KDF-ja dhe më vonë u 
rregulluan në mënyrë gjithëpërfshirëse nga Konventa e Lanzarotës. Është 
kjo konventë që rregullon për herë të parë në mënyrë të hollësishme të 
gjitha elementet të cilat duhet të ketë një sistem i integruar për mbrojtjen e 

fëmijëve. Këto elemente janë përfshirë dhe rregulluar në disa ligje sektoriale 
shqiptare dhe në veçanti në Ligjin për të Drejtat dhe Mbrojtjen e Fëmijës, 
Ligjin për Shërbimet e Kujdesit Shoqëror95, Ligjin për Sistemin Arsimor Para 
Universitar96 dhe legjislacionin që rregullon aksesin në drejtësi në Shqipëri. 
Më poshtë jepet një përmbledhje e analizës së standardeve ndërkombëtare 
mbi sistemin e integruar të mbrojtjes së fëmijëve dhe përputhshmërisë 
me këto standarde të legjislacionit shqiptar. Për hir të qasjes sistematike 
në analizimin e masave të ndryshme, ato janë kategorizuar në dy grupe 
kryesore: masat parandaluese dhe masat e mbrojtjes e ato mbështetëse.  

96 Ligji nr. 121/2016 “Për Shërbimet e Kujdesit Shoqëror në Republikën e Shqipërisë”.
97 Ligji nr. 69/2012 “Për sistemin arsimor para-universitar në Republikën e Shqipërisë”.

MASA PARANDALUESE 

Masat parandaluese të trajtuara këtu, të ndryshme nga dispozitat penale, 
rregullohen në Kapitullin II të Konventës Lanzarotës. Këto masa janë cilësuar 
si masa parandaluese sepse vlerësohet që ekzistenca e tyre jep një ndihmë 
të konsiderueshme në parandalimin e veprave të ASHSF -së. Masat e tilla i 
drejtohen fëmijëve, profesionistëve që merren me fëmijët dhe shoqërisë në 
përgjithësi. Ato përbëhen nga:

	 Ndërgjegjësimi

Ndërgjegjësimi për një fenomen të caktuar është një pjesë thelbësore 
e luftës kundër këtij fenomeni. Kjo vlen akoma më shumë në rastin e 
ASHSF-së online, që konsiderohet si një fenomen i ri i sapo ardhur në 
vëmendjen e publikut të gjerë. Nevoja e rritjes së ndërgjegjësimit trajtohet 
nga Konventa e Lanzarotës. Neni 5 (1) i Konventës së Lanzarotës përcakton 
domosdoshmërinë për të zhvilluar aktivitete ndërgjegjësimi për të drejtat e 
fëmijëve dhe mbrojtjen e të drejtave të tyre, mes personave të sektorëve të 
ndryshëm që kanë kontakte të rregullta me fëmijët, veçanërisht në fushën 
e arsimit, shëndetësisë, shërbimeve shoqërore, gjyqësorit dhe forcave ligj 
zbatuese, sportit, kulturës dhe aktiviteteve argëtuese. Neni 8 i Konventës së 
Lanzarotës, i cili ka si fokus publikun e gjerë, kërkon ngritjen e fushatave të 
ndërgjegjësimit të cilat i drejtohen publikut të gjerë, dhe japin informacion 
mbi fenomenin e ASHSF -së dhe masave parandaluese ekzistuese.

GJETJE KRYESORE

	 Legjislacioni shqiptar është në përputhje me standardin ndërkombëtar 
të vendosur nga Konventa e Lanzarotës për sa i përket masave 
parandaluese të tilla si ndërgjegjësimi, aktivitetet e edukimit, trajnimit 
dhe rekrutimit. 

98 Ligji Nr. 18/2017 “Për të drejtat dhe mbrojtjen e fëmijës”, Neni 43 (2).
99 Ligj nr. 69/2012 “Për sistemin arsimor para universitar në republikën e Shqipërisë” Neni 6 (2). 
100 Ligji Nr. 18/2017 “Për të drejtat dhe mbrojtjen e fëmijës”, Neni 43 (2).
101 Neni 25 (1) dhe (4), KDPM. 

Edhe legjislacioni shqiptar parashikon aktivitete ndërgjegjësimi për të 
drejtat e fëmijës në Ligjin për të Drejtat dhe Mbrojtjen e Fëmijës. Ky ligj i 
jep Agjencisë Shtetërore për të Drejtat dhe Mbrojtjen e Fëmijës (ASHDMF), 
kompetencën për të zhvilluar aktivitete ndërgjegjësimi në lidhje me mbrojtjen 
e fëmijëve, drejtuar qytetarëve, administratës publike dhe punonjësve të 
sistemit të drejtësisë98. Në mënyrë të ngjashme, KDPM-ja parashikon në 
Nenin 25 (1) detyrimin e përgjithshëm për autoritetet kompetente që të 
sigurojnë që personat që punojnë me fëmijët kanë vetëdijen më të lartë 
profesionale për mbrojtjen e të drejtave të fëmijëve. Meqë KDPM-ja përmend 
profesionistë të disa fushave si psikologët, avokatët, oficerët e zbatimit 
të ligjit, prokurorët dhe gjyqtarët, nënkuptohet se organet mbikëqyrëse 
të të gjithë këtyre profesionistëve kanë detyrimin të ofrojnë aktivitete të 
tilla ndërgjegjësimi. Ligji për Sistemin Arsimor Para Universitar gjithashtu 
përmend se promovimi i posaçëm i të drejtave të fëmijëve sigurohet në 
sistemin e arsimit para universitar99. 

	 Edukimi dhe trajnimi 

Neni 5 (2) i Konventës së Lanzarotës përcakton domosdoshmërinë që 
profesionistët që punojnë në kontakt me fëmijët të kenë njohuri të përshtatshme 
mbi ASHSF-në, mbi mjetet për të identifikuar këtë fenomen dhe mbi procedurat 
ekzistuese të raportimit. Ndërsa neni 6 i Konventës së Lanzarotës përcakton 
nevojën për të përfshirë në programet e edukimit të fëmijëve tema të veçanta si: 
informacion mbi rreziqet e ASHSF-së dhe mekanizmat dhe mjetet ekzistues të 
mbrojtjes. Disa ligje shqiptare rregullojnë detyrimet e trajnimit të profesionistëve 
në kontakt me fëmijët. Për shembull, Ligji për të Drejtat dhe Mbrojtjen e Fëmijës 
parashikon trajnime dhe fushata edukative për mbrojtjen e fëmijëve nga 
abuzimet, drejtuar personave që punojnë me fëmijët, zyrtarëve te administratës 
publike dhe qytetarëve100. Përveç kësaj, një kapitull i tërë i KDPM-së merret me 
trajnimet e nevojshme për zyrtarët publik dhe/ose personelin tjetër profesional 
që merret me fëmijët në sistemin e drejtësisë penale për të mitur. Është e 
nevojshme në kuadër të KDPM-së që profesionistët që punojnë me fëmijët 
të kenë njohuritë e nevojshme për mbrojtjen e të drejtave të fëmijëve dhe 
të jenë të trajnuar në mënyrë specifike në këtë drejtim101. Megjithatë nuk ka 
ndonjë dispozitë ligjore që parashikon programe edukimi drejtuar fëmijëve mbi 
fenomenin e ASHSF -së. 

	 Rekrutimi i personelit

Neni 5 i Konventës së Lanzarotës, kushtuar punëmarrësve në kontakt me 
fëmijët e abuzuar dhe të shfrytëzuar seksualisht, trajton kriteret e punësimit 
të tyre. Ky nen kërkon ekzistencën e masave kufizuese që garantojnë se 
profesionistët që punojnë në kontakt me fëmijët do të kalojnë një proces 
shqyrtimi që siguron përshtatshmërinë e tyre. Ky nen përcakton se personat 
të cilët janë dënuar për vepra penale të ASHSF -së nuk duhet të rekrutohen 

në pozicione pune që përfshijnë kontakte të rregullta me fëmijët. Këto 
standarde janë reflektuar në legjislacionin shqiptar nëpërmjet dy ligjeve 
të rëndësishme. Ligji për të Drejtat dhe Mbrojtjen e Fëmijës vendos disa 
kufizime në rekrutim. Këto kufizime janë ndalimi për të punuar në kontakt 
me fëmijët, i personave të dënuar për krime kundër personit ose i personave 
ndaj të cilëve gjykata ka lëshuar një urdhër mbrojtjeje për shkak të dhunës 
në familje102. Në mënyrë të ngjashme, ky ligj parashikon pezullimin nga puna 
për personat që punojnë në kontakt me fëmijë, kur ekziston kundër tyre një 
hetim penal që lidhet me dhunën ndaj fëmijëve102. I njëjti standard zbatohet 
nga KDPM-ja103, që përcakton se personat që janë dënuar me vendim të 
formës së prerë për një vepër penale kundër fëmijëve apo për dhunë në 
familje, janë të ndaluar të punojnë me fëmijët dhe të ofrojnë shërbime për 
fëmijët. Për të zbatuar një standard të tillë, KDPM-ja vesh me përgjegjësi 
organet kompetente dhe organizatat jo-qeveritare (OJQ) që ofrojnë shërbime 
për fëmijët, që të ndërmarrin të gjitha masat për të siguruar që personat e 
lartpërmendur nuk kanë ndonjë kontakt me fëmijët. 

102 Ligji Nr. 18/2017 “Për të drejtat dhe mbrojtjen e fëmijës”, Neni 45 (1). 
103 Neni 45 (2) po aty. 
104 Neni 25 (2) dhe (3) KDPM. 

MASA MBROJTËSE DHE MBËSHTETËSE

GJETJE KRYESORE 

	 Legjislacioni shqiptar në lidhje me masat mbrojtëse është mjaft i plotë 
dhe në përputhje me standardet ndërkombëtare. Disa lloj masash 
mbrojtëse parashikohen nga legjislacioni shqiptar: 
- Një sistem i integruar dhe shumë sektorial i mbrojtjes së fëmijës 
- Plane mbrojtje të individualizuara për fëmijën viktimë 
- Shërbime të kujdesit shoqëror 
- Ndihmë ligjore dhe psikologjike 
- Mbrojtje nga materiale të dëmshme / të paligjshme online 
- Detyrime raportimi / referimi 
- Linja këshillimi

	 Megjithatë zbatimi i të gjitha këtyre mekanizmave kërkon miratimin e 
akteve nën ligjore dhe procedurave të brendshme. Ky proces nuk ka 
përfunduar ende. 

	 Parimi i mbrojtjes nga materiale të dëmshme dhe të paligjshme online 
cenohet nga dy faktorë: 
- fakti se përkufizimi i termit ‘materiale të dëmshme’ është tepër i 

përgjithshëm duke e bërë të vështirë identifikimin e elementeve të 
përfshira nga ky term dhe duke i lënë hapësirë të gjerë diskrecionit 
individual; 

- mungesa e përkufizimit, të përmendur edhe më sipër, të konceptit 
të ‘pornografisë së fëmijës’ e bën të vështirë identifikimin e 
materialeve të paligjshme në kontekstin e ASHSF-së.

105 Ligji Nr. 18/2017 “Për të drejtat dhe mbrojtjen e fëmijës”, Neni 62. 
106 Neni 54, po aty. 

Masat mbrojtëse dhe mbështetëse janë të rregulluara tërësisht nga kapitulli 
IV i Konventës së Lanzarotës. Ato përfshijnë masat e shërbimit shoqëror dhe 
masa të tjera të së drejtës administrative ose civile, të ndryshme nga masat 
e ndjekjes penale. Siç shpjegohet më poshtë, ekzistojnë disa ligje shqiptare 
të cilat parashikojnë gjithashtu masa mbrojtjeje dhe mbështetjeje për fëmijët 
viktima. 

 Masa mbrojtëse dhe mbështetëse 

Neni 4 i Konventës së Lanzarotës përcakton detyrimin e përgjithshëm të 
shteteve për parandalimin dhe mbrojtjen nga ASHSF-ja. Neni 11 i Konventës 
së Lanzarotës kërkon ekzistencën e programeve efektive të kujdesit shoqëror 
dhe strukturave multi-disiplinore për mbështetjen e nevojshme për viktimat, 
të afërmit dhe kujdestarët e tyre. Neni 14 (1) kërkon ndihmë afatgjatë dhe 
afatshkurtër që synon rikuperimin fizik dhe psiko-social të viktimës. 

Shqipëria rregullon masat e mbrojtjes dhe mbështetjes përmes një sërë 
ligjesh. Ligji për të Drejtat dhe Mbrojtjen e Fëmijës është ligji organik që 
ngre ‘sistemin e integruar të mbrojtjes’ për fëmijët në Shqipëri. Në nenin 
23 të tij, parashikohet mbrojtja e fëmijëve nga të gjitha format e dhunës, 
duke përfshirë dhe ASHSF -në dhe detyrimin për të siguruar rehabilitimin 
fizik, psikologjik dhe emocional dhe integrimin shoqëror të fëmijës viktimë e 
dhunës. Në disa nene të tjera parashikohen një sërë masash të hollësishme 
mbrojtëse dhe mbështetëse për fëmijët e abuzuar. Më konkretisht: 

 i. Sistemi i mbrojtjes
Ligji për të Drejtat dhe Mbrojtjen e Fëmijës krijon një sistem të mbrojtjes së 
fëmijëve nga dhuna kundër fëmijëve105 i cili përfshin ASHSF-në. Ligji përcakton 
autoritetet përgjegjëse, ndërhyrjet dhe procedurat që zbatohen për të trajtuar 
rastin e një fëmije viktimë të abuzimit. Këto procedura janë identifikimi, 
vlerësimi dhe menaxhimi i rasteve të raportuara; zbatimi i masave mbrojtëse 
në bashkëpunim me strukturat e tjera vendore; ndërhyrje multi-sektoriale dhe 
shërbime të specializuara bazuar në nevojat individuale të secilit rast; 

ii. Plani Individual i Mbrojtjes106 
Është një masë e posaçme për secilin fëmijë. Përfshin të gjitha ndërhyrjet 
dhe shërbimet e nevojshme të tilla si: masat specifike të mbrojtjes, ndihmat 
specifike dhe shërbimet e asistencës, ndihmën ligjore, mjekësore ose 
psikologjike, aktivitetet arsimore dhe edukative, programet mbështetëse, 
ndihmën për prindërit dhe kur është e nevojshme edhe masat për ndjekjen 
penale dhe ndërhyrjen e menjëhershme. Plani individual i mbrojtjes 
përgatitet nga punonjësi i mbrojtjes së fëmijës, në bashkëpunim me njësinë 
e vlerësimit dhe referimit dhe grupin teknik ndër-sektorial. Kjo masë 
pasqyron të gjitha standardet ndërkombëtare në lidhje me ekzistencën 
e një sistemi të integruar të mbrojtjes që ofron ndihmë dhe mbështetje 
për fëmijët viktima përmes bashkëpunimit ndër-sektorial. 

iii. Shërbimet e kujdesit shoqëror
Ligji për Shërbimet e Kujdesit Shoqëror107 parashikon këto shërbime: a) 
shërbime para shoqërore që përbëhen nga informimi dhe këshillimi, shërbimet 
brenda familjes, mbështetja psiko-sociale dhe shërbimet e ndërhyrjes së 
hershme108; b) Shërbimet në qendrat e komunitetit; c) Shërbimet në qendrat 
rezidenciale përfshirë strehëzat; d) Shërbimet sociale në situata emergjente; 
e) Shërbimet e kujdesit alternativ për fëmijët që nuk kanë kujdes prindëror; 
f) shërbimet e specializuara; g) Shërbimet e këshillimit telefonik ose online. 
Megjithatë, funksionimi i tyre varet nga miratimi i akteve të veçanta nënligjore 
dhe caktimi i burimeve të nevojshme financiare dhe njerëzore, proces i cili ende 
nuk ka përfunduar.

iv. Ndihmë juridike dhe psikologjike
Neni 29 i Ligjit për të Drejtat dhe Mbrojtjen e Fëmijës parashikon të 
drejtën për ndihmë juridike dhe ndihmë psikologjike gjatë procedurave 
administrative ose gjyqësore. Ky nen e tejkalon standardin ndërkombëtar 
duke vendosur detyrimin e mbështetjes ligjore dhe psikologjike jo 
vetëm gjatë procesit penal por edhe gjatë procedurave administrative. 
Në të njëjtën kohë Neni 20 i Ligjit për Sistemin Arsimor Para Universitar 
kërkon gjithashtu themelimin brenda institucioneve arsimore të shërbimeve 
psiko-sociale për fëmijët.

v. Mbrojtje nga materiale të dëmshme dhe të paligjshme online
Neni 27 i Ligjit për të Drejtat dhe Mbrojtjen e Fëmijës përcakton detyrimin e 
mbrojtjes së fëmijës nga aksesi në materiale me përmbajtje të dëmshme ose 
të paligjshme në internet. Ky nen është jashtëzakonisht i rëndësishëm pasi 
ngarkon me këtë detyrim prindërit, kujdestarët ligjorë dhe çdo person tjetër 
në kontakt me fëmijët. Gjithashtu ngarkohen me këtë detyrim edhe ato ente/
aktorë që mundësojnë aksesin e fëmijëve online. Ky detyrim është me vlerë 
sepse për herë të parë vishen me një përgjegjësi të tillë aktorët e industrisë 
online. Megjithatë zbatimi i këtij neni vështirësohet për shkak të mangësive 
në përkufizim. Së pari, përkufizimi i termit materiale të dëmshme është 
tepër i përgjithshëm duke e bërë të vështirë interpretimin e tij dhe 
duke lënë hapësira të mëdha diskrecionit individual. Së dyti, dhe më e 
rëndësishmja, mangësia e përkufizimit të termit pornografi me fëmijë, e 
cila u përmend edhe më sipër, e bën të vështirë identifikimin e atyre që 
quhen materiale të paligjshme. Siç u tha edhe më sipër mangësitë në 
përkufizime cenojnë zbatimin efektiv të legjislacionit. Sidoqoftë përfshirja 
e një neni të tillë në legjislacionin shqiptar është një hap pozitiv përpara që 
dëshmon vullnetin për të rregulluar këtë çështje. Duke qenë se parimi tashmë 
është vendosur, ndryshimet ligjore për plotësimin e mangësive të identifikuara 
mund të realizohen lehtësisht. 

107 Ligji nr. 121/2016 “Për shërbimet e kujdesit shoqëror në Republikën e Shqipërisë”. 
108 Neni, 10, po aty. 

 Raportim /Referim 

Raportimi dhe/ose referimi i rasteve të ASHSF-së, ndërmjet institucioneve 
të mbrojtjes së fëmijës dhe institucioneve të tjera të shërbimeve shoqërore, 
është thelbësor për të ndërhyrë me shpejtësi dhe për të garantuar mbrojtjen, 
ndihmën dhe mbështetjen e nevojshme për viktimën. Siç u përmend edhe 
më sipër Konventa e Lanzarotës parashikoi në nenin 12 (1) të saj detyrimet e 
raportimit për të gjithë profesionistët që punojnë në kontakt me fëmijët dhe 
për publikun e gjerë. Ligji për të Drejtat dhe Mbrojtjen e Fëmijës rregullon 
detyrimet e raportimit të profesionistëve dhe të personave të tjerë. Detyrimi i 
raportimit i përmendur këtu është i ndryshëm nga detyrimi i kallëzimit penal, 
që u mbulua në kapitullin e posaçëm të këtij Raporti. 

Neni 67 i Ligjit për të Drejtat dhe Mbrojtjen e Fëmijës përcakton detyrimin për 
të raportuar për kategoritë e mëposhtme: 

i. Personat fizik ose juridik të cilët kanë informacion mbi abuzimin dhe 
shfrytëzimin seksual të fëmijëve kanë detyrimin të raportojnë tek 
institucionet qendrore ose njësitë vendore për mbrojtjen e fëmijëve; 

ii. Zyrtarët e shtetit ose punëmarrësit e organizmave private të cilët janë 
në kontakt me fëmijët kanë detyrimin të raportojnë tek strukturat 
vendore të mbrojtjes së fëmijës; 

iii. Mësuesit dhe punonjësit social në shkolla kanë detyrimin të raportojnë 
tek njësitë vendore të arsimit ose tek strukturat vendore për mbrojtjen 
e fëmijës; 

iv. Njësitë arsimore vendore kanë detyrimin të raportojnë tek strukturat 
për mbrojtjen e fëmijës; 

v. Punonjësit e sistemit shëndetësor ose punonjësit që kujdesen për 
fëmijët kanë detyrimin të raportojnë tek drejtori i institucionit, dhe 
strukturat për mbrojtjen e fëmijës. 

 Linjat e këshillimit për fëmijës / Helpline

Konventa e Lanzarotës është konventa e parë ndërkombëtare që përfshiu 
një dispozitë ligjore për linjat e këshillimit për fëmijët, përmes nenit 13 
që parashikon se shtetet duhet ‘të inkurajojnë dhe mbështesin’ ngritjen 
e shërbimeve të informimit për fëmijët, të tilla si ndihma telefonike apo 
interneti, të cilat u japin këshilla telefonuesve në kushtet e konfidencialitetit 
ose anonimitetit. Vlen të përmendet se Komiteti i KDF-së ka rekomanduar 
tashmë që këto linja duhet të funksionojnë 24/7 (njëzetë e katër orë në javë). 

Ligji Shqiptar për të Drejtat dhe Mbrojtjen e Fëmijës e përvetësoi këtë 
sugjerim dhe përmes nenit 68 të tij përcaktoi detyrimin për të vënë në 
dispozicion një linjë telefonike pa pagesë për fëmijët me një numër të 
reklamuar gjerësisht. Kjo linjë duhet të verifikojë dhe referojë rastet e 
raportuara tek institucionet e mbrojtjes së fëmijës. Ndryshe nga kërkesa e 
Komitetit të KDF-së nuk është përcaktuar në ligj që ky numër duhet të jetë 
operativ 24/7. Megjithatë, fakti që ligji kërkon ngritjen e këtij mekanizmi e bën 
Shqipërinë të jetë në përputhje me kërkesën e legjislacionit ndërkombëtar.  

109 Sipas nenit 61 të Kodit të Procedurës Penale.
110 Ligj nr. 111/2017” Për ndihmën juridike të garantuar nga shteti”.

Legjislacionin ndërkombëtar i analizuar nuk parashikon standarde të veçanta 
në lidhje me mjete specifike ankimi për viktimat e ASHSF -së. Konventa 
e vetme ndërkombëtare që përmend shkurtimisht mjetet e ankimit është 
POKDF-ja e cila në Nenin 9 (4) përcakton parimin e përgjithshëm që fëmijët 
viktima duhet të kenë akses në procedura të përshtatshme për të kërkuar 
shpërblimin e dëmit. Në Shqipëri ekzistojnë disa ligje të cilat rregullojnë 
sistemin e përgjithshëm të mjeteve të ankimit dhe ofrojnë trajtim specifik për 
fëmijët brenda regjimit të përgjithshëm. 

 Mjete ankimi

Në mënyrë të ngjashme me viktimat e tjera, viktimat e ASHSF-së, kanë të 
drejtën e mjeteve të ankimit për kërkimin e dëmshpërblimit. Padia për kërkimin 
e shpërblimit të dëmit mund të ngrihet në dy rrugë: duke paraqitur padi civile 
për shpërblimin e dëmit pranë gjykatës civile; duke paraqitur padi civile për 
shpërblimin e dëmit si palë civile gjatë procesit penal, në gjykatën penale109. 
Deri tani kërkesat për shpërblimin e dëmit civil në proceset penale kryesisht 
janë refuzuar, prandaj kjo praktikë është ende e pazhvilluar në Shqipëri. 
Nuk ka ndonjë korsi preferenciale për viktimat e ASHSF-së në këtë drejtim. 
Dispozita e vetme që trajton shpërblimin e dëmit është neni 45 i KDPM-së i cili 
parashikon që fëmijët viktima të veprave penale dhe përfaqësuesit e tyre duhet 
të informohen për të drejtën e shpërblimit të dëmit. 

 Akses në drejtësi

Një problem tjetër për viktimat e krimit është aksesi në drejtësi. Aksesi në 
drejtësi mund të cenohet për shkak të shpenzimeve gjyqësore që janë të 
dyfishta: tarifat e avokatit dhe taksat gjyqësore. Ligji për ndihmën juridike110 

MJETE ANKIMI DHE MJETE TË TJERA 

GJETJE KRYESORE 

	 Nuk ka një korsi preferenciale për viktimat e ASHSF në Shqipëri që të 
kërkojnë shpërblimin e dëmit. Megjithatë ka një korsi preferenciale 
për viktimat e ASHSF për të marrë ndihmë ligjore falas edhe gjatë 
procesit gjyqësor civil për shpërblimin e dëmit dhe për t’u përjashtuar 
nga tarifat dhe kostot gjyqësore. Ky sistem mjetesh ankimi mban në 
konsideratë të drejtat e fëmijës aq sa të konsiderohet në përputhje me 
standardin ndërkombëtar. 

	 Kërkesat për shpërblimin e dëmit civil në proceset penale kryesisht 
refuzohen nga gjykatat penale, prandaj kjo praktikë është ende e 
pazhvilluar në Shqipëri dhe nuk ka ndonjë korsi preferenciale për 
viktimat e ASHSF-së. 

111 Po aty,  Neni 3 (c).  
112 Neni 3 (h), (j) dhe (k) po aty.
113 Taksa e padisë është një përqindje mbi shumën e kërkuar monetare që duhet t’i paguhet administratës së gjykatës gjatë depozitimit 

të padisë. Kjo taksë u caktua në 1% të shumës së kërkuar. Me ligjin 98/2017 për tarifat gjyqësore pritet të ndryshojë, por aktet 
nënligjore që do të përcaktojnë përqindjen e re nuk janë miratuar ende. Kështu pasiguria mbetet. 

114 Commission Recommendation (EU) 2018/334 of 1 March 2018 ‘on measures to effectively tackle illegal content online’ 
(Recommendation 2018/334).

115 Ligji nr. 9918, date 19.05.2008 “Mbi komunikimet elektronike në Republikën e Shqipërisë”. 
116 Ligji nr. 10128, date 11.5.2009 “Mbi tregtinë elektronike”.

ofron disa mekanizma për të lehtësuar aksesin në drejtësi. Këto janë: ndihma 
juridike dytësore111 që përbëhet nga ndihma juridike falas gjatë procedurave 
gjyqësore (civile, penale, administrative) dhe përjashtimi nga tarifat 
gjyqësore dhe kostot112 që përfshijnë taksën e padisë113, kostot e ekspertëve, 
tarifat e ekzekutimit të vendimit etj. Këto tarifa dhe shpenzimet mund të 
jenë domethënëse, veçanërisht tek paditë për shpërblimin e dëmit, duke 
penguar kështu qytetarët me mjete të kufizuara financiare të ngrenë padi për 
shpërblimin e dëmit. Në përputhje me Nenet 11 dhe 25 të ligjit, fëmijët dhe 
viktimat e abuzimit seksual konsiderohen kategori të veçanta përfituesish dhe 
nuk kanë nevojë të provojnë mungesën e aftësive financiare për të përfituar 
nga shërbimet e mësipërme të ndihmës juridike.  

6.1.3 INDUSTRIA E INTERNETIT
Disa çështjet mbulohen nga MKR nën shtyllën e Industrisë. Ato janë: 
procedurat e njoftimit dhe bllokimit/çaktivizimit; detyrimet e raportimit 
të rasteve të ASHSF-së; kompetencat e autoriteteve mbi industrinë TIK; 
përgjegjësinë e OSHNI-ve. Nën këtë kre do të analizohet legjislacioni shqiptar 
mbi Industrinë online dhe do të krahasohet me standardet e identifikuara 
ndërkombëtare për të pikasur mangësitë dhe mospërputhjet. 

Më konkretisht seksioni i industrisë së internetit trajton këto tema: regjimin 
e përgjegjësisë së OSHNI-ve (rrjetet e komunikimit; caching; hosting) për 
MASHSF që qarkullojnë nëpërmjet tyre; procedurat e njoftimit dhe bllokimit/
heqjes të MASHSF; detyrimet e raportimit të OSHNI-ve për MASHSF -të që 
qarkullojnë nëpërmjet tyre. 

Për shkak të objektit të tyre, as KDF-ja, as Protokolli Opsional i KDF-së, 
as Konventa e Budapestit dhe as Konventa e Lanzarotës nuk rregullojnë 
OSHNI-të. Në fakt, tre të parat janë konventat për mbrojtjen e fëmijëve, 
ndërsa Konventa e Budapestit rregullon krimin kibernetik dhe mbledhjen e 
provave, por jo OSHNI-të. Kjo është arsyeja pse identifikimi i standardeve 
të besueshme ndërkombëtare për këto çështje ishte e mundur për shkak 
të legjislacionit të BE-së dhe konkretisht Direktivës së BE-së 2001/31/EC 
(Direktiva e Tregtisë Elektronike) dhe Rekomandimin e Komisionit (BE) 
2018/334114. Të gjitha këto çështje janë adresuar pjesërisht në Shqipëri nga 
Ligji për komunikimet elektronike115 dhe Ligji për tregtinë elektronike116. 
Më poshtë do të jepet analiza e standardeve aktuale ndërkombëtare dhe 
përputhshmëria e legjislacionit shqiptar me to. 

117 DLA Piper, EU Study on the Legal Analysis of a Single Market for the Information Society, Liability of Intermediaries, Nëntor 2009, 
fq. 6.

118 Commission Proposal for a European Parliament and Council Directive on certain legal aspects of electronic commerce in the 
internal market, COM(1998) 586 final, 18 November 1998, p. 12.

Koncepti i ofruesve të shërbimeve fillimisht përcaktohet nga neni 1 (c) i 
Konventës së Budapestit si ‘çdo subjekt publik ose privat që u ofron përdoruesve 
të shërbimit të tij mundësinë për të komunikuar me anë të një sistemi 
kompjuterik dhe çdo njësie tjetër që përpunon ose ruan të dhëna kompjuterike 
për llogari të këtij shërbimi ose përdoruesve të këtij shërbimi’. Ky përkufizim 
është mjaft i gjerë dhe teknik. Ai përfshin një sërë operatorësh që ushtrojnë 
veprimtarinë e tyre në sektorin e TIK. Megjithatë, Konventa e Budapestit 
nuk shtjellon më tej konceptin e ofruesit të shërbimeve dhe nuk adreson 
drejtpërsëdrejti përgjegjësinë e tyre në lidhje me veprat penale të ASHSF-së 
online. Asnjë dispozitë tjetër e konventave të përmendura nuk ka të bëjë me 
përgjegjësinë, kriminale ose të ndonjë lloji tjetër, të ofruesve të shërbimeve.  

Kjo është arsyeja pse është e detyrueshme mbështetja në Direktivën e 
Tregtisë Elektronike. Direktiva lindi si domosdoshmëri e ngritur nga 
Komisioni Evropian (KE)117 për të rregulluar shoqërinë e informacionit dhe 
pasigurinë ligjore që ekzistonte brenda shteteve anëtare të BE-së në lidhje 
me regjimet e përgjegjësisë të ofruesve të shërbimeve të shoqërisë së 
informacionit kur ato veprojnë si “ndërmjetës” (OSHNI)118. 

PËRGJEGJËSIA E OFRUESVE TË SHËRBIMIT TË NDËRMJETËM

GJETJE KRYESORE 

	 Në përputhje me Direktivën për tregtinë elektronike, OSHNI-të i 
nënshtrohen regjimit të përgjegjësisë së kufizuar. Më konkretisht: 
- OSHNI-të Transmetues të Thjeshtë (Mere Conduit) janë përgjegjës 

vetëm  nëse provohet se kontrollojnë përmbajtjen e informacionit 
duke nisur transmetimin, përzgjedhur marrësin e transmetimit, ose 
duke përzgjedhur ose ndryshuar informacionin gjatë transmetimit; 

- OSHNI-të Ruajtësit (Caching) e përkohshëm të informacionit janë 
përgjegjës vetëm nëse provohet se kontrollojnë përmbajtjen e 
informacionit duke ndryshuar informacionin, duke ndërhyrë tek 
informacioni, duke mos hequr informacionin e hequr në burim, 
ose duke mos hequr informacionin pas urdhrit të një autoriteti 
kompetent;

- OSHNI-të Hosting janë përgjegjës vetëm nëse provohet se kanë 
dijeni mbi përmbajtjen e paligjshme të informacionit dhe nuk heqin 
këtë informacion ose nuk e bllokojnë aksesin në këtë informacion.

	 Duke qenë se Ligji për tregtinë elektronike ka përvetësuar parimet 
e Direktivës për tregtinë elektronike, Shqipëria është plotësisht në 
përputhje me regjimin e përgjegjësisë së kufizuar të OSHNI-ve. 

119 DLA Piper, EU study on the Legal analysis of a Single Market for the Information Society, Liability of Intermediaries, Nëntor 2009, 
fq. 7.

120 Po aty.

Në Shqipëri, Ligji për tregtinë elektronike, i përafruar me Direktivën e tregtisë 
elektronike, rregullon përgjegjësinë e OSHNI-ve. Ekzistojnë tre lloje OSHNI-sh 
që rregullohen sipas Direktivës së tregtisë elektronike dhe Ligjit për tregtinë 
elektronike: 1) transmetues i thjeshtë /rrjetet e komunikimit 2) Ruajtësit 
e përkohshëm të informacionit/caching, dhe 3) hosting. Secili nga këta 
operatorë ka veçantinë përkatëse dhe i nënshtrohet regjimit të mëposhtëm të 
përgjegjësisë: 

 Transmetues i thjeshtë (Mere Conduit) 

Neni 12 i Direktivës së tregtisë elektronike rregullon OSHNI-të që ofrojnë 
shërbimet e mëposhtme: transmetimin e informacionit të siguruar nga një 
person tjetër (marrësi i shërbimit) tek një rrjet komunikimi ose aksesin tek 
një rrjet komunikimi. Në përputhje me Nenin 12 të Direktivës për tregtinë 
elektronike, për operatorët e transmetimit të thjeshtë “mere conduit”, 
zbatohet një regjim përgjegjësie të kufizuar. Këto lloj OSHNI-sh nuk janë 
përgjegjës për informacionin e transmetuar kur:

i. transmetimi nuk është nisur nga OSHNI-ja;
ii. marrësi i transmetimit nuk zgjidhet nga OSHNI-ja;
iii. ose informacioni që përmban transmetimi nuk zgjidhet ose modifikohet 

gjatë transmetimit.

Neni 15 i Ligjit shqiptar për tregtinë elektronike gjithashtu rregullon ofruesit 
e shërbimeve të transmetimit të thjeshtë “mere conduit”. Në thelb, ky nen 
përmban tekstin e saktë të Nenit 12 të Direktivës për tregtinë elektronike 
në kuptimin e përkufizimit të operatorit dhe regjimit të përgjegjësisë të 
zbatueshëm për OSHNI-të e “transmetimit të thjeshtë”. 

 Ruajtësit e përkohshëm të informacionit / caching

Neni 13 i Direktivës për tregtinë elektronike rregullon OSHNI-të që ofrojnë 
shërbimin e “ruajtjes së përkohshme dhe automatike të të dhënave në 
mënyrë që transmetimi i mëtejshëm i informacionit të bëhet më efikas”119. 
OSHNI-ja tipike e llojit ‘caching’ është ‘serveri proxy’120. Në përputhje me 
Nenin 13 të Direktivës për tregtinë elektronike, OSHNI-të “caching” nuk do të 
mbajnë përgjegjësi kur:

i. nuk modifikojnë informacionin;
ii. respektojnë kushtet e aksesit në informacion;
iii. respektojnë rregullat që lidhen me përditësimin e informacionit;
iv. nuk ndërhyjnë në përdorimin e ligjshëm të teknologjisë;
v. veprojnë me shpejtësi për të hequr ose për të ç’aktivizuar aksesin në 

informacionin e ruajtur kur informacioni në burim është hequr ose është 
çaktivizuar;

vi. veprojnë me shpejtësi për të hequr ose për të ç’aktivizuar aksesin në 
informacionin e ruajtur kur një gjykatë ose një autoritet administrativ ka 
urdhëruar bllokimin ose çaktivizimin. 

Neni 16 i Ligjit shqiptar për tregtinë elektronike gjithashtu rregullon ‘caching’ 
ose ruajtjen e përkohshme të informacionit. Ky nen përmban tekstin e saktë 
të nenit 13 të Direktivës për tregtinë elektronike përveç paragrafit 2 të tij 
që lidhet me detyrimin e raportimit dhe trajtohet në një nen të posaçëm të 
përbashkët për të gjithë llojet e OSHNI-ve.

 Hosting

Neni 14 i Direktivës për tregtinë elektronike rregullon OSHNI-të që ofrojnë 
shërbimet e ruajtjes së informacionit të gjeneruar nga një marrës i shërbimit. 
Ruajtja e informacionit nga ana e OSHNI-ve “hosting” nuk është e kufizuar 
në kohë. Rregullimi i OSHNI-ve “hosting” është shumë i rëndësishëm, sepse 
mbulon disa platforma të mediave sociale që mund të përdoren në veprat 
penale të ASHSF-së online. Disa shembuj të njohur të OSHNI-ve ‘hosting’ 
janë: platformat e mediave sociale (Facebook, MySpace, Instagram etj.); 
motorët e kërkimit (p.sh. Google, Yahoo, Wikipedia etj.); platforma për 
shpërndarjen e videove si Youtube; platformat e faqeve të internetit dhe 
format e ngjashme në hapësirën kibernetike. 

Për sa i përket përgjegjësisë, neni 14 i Direktivës për tregtinë elektronike 
përcakton standardin që OSHNI-të hosting nuk do të jenë përgjegjëse 
për përmbajtjen e informacionit të ruajtur nga marrësit e shërbimeve në 
platformat e tyre kur:

i. nuk kanë njohuri aktuale për veprimtari ose informacione të paligjshme;
ii. nuk janë në dijeni të fakteve apo rrethanave nga të cilat është e 

dukshme veprimtaria e paligjshme;
iii. veprojnë shpejt menjëherë pas marrjes së dijenisë ose ndërgjegjësimit 

për të hequr ose për të ç’aktivizuar aksesin në informacion. 

 
Neni 17 i Ligjit për tregtinë elektronike rregullon OSHNI-të “hosting”. Në thelb 
ai përmban regjimin e përgjegjësisë së kufizuar të parashikuar nga Neni 14 i 
Direktivës për tregtinë elektronike. 
 
Megjithatë, Ligji për tregtinë elektronike, përkatësisht neni 18 i tij, përmban 
një dispozitë që nuk gjendet në Direktivën për tregtinë elektronike. Kjo 
dispozitë trajton atë që duket si një lloj tjetër OSHNI-je, e identifikuar si 
një ofrues shërbimi që përdor mjetet elektronike për të krijuar akses në 
informacion për palët e treta. Ky ofrues i shërbimeve është gjithashtu i 
përjashtuar nga përgjegjësia kur: nuk ka ose nuk mund të ketë njohuri për 
aktivitetin e paligjshëm; bllokon ose ç’aktivizon aksesin në informacion pas 
marrjes së njohurive për faktin e aktivitetit të paligjshëm ose të të dhënave të 
tilla.

	 Në Shqipëri nuk ka rregulla detyruese apo kode të vetë-rregullimit të 
cilat trajtojnë procedurat e njoftimit;

	 Procedurat e heqjes dhe bllokimit janë të rëndësishme për heqjen 
e MASHSF-ve dhe për parandalimin e veprave penale të ASHSF-së. 
Megjithatë kjo fushë është ende në zhvillim e sipër, si në arenën 
ndërkombëtare ashtu edhe në atë kombëtare; 

	 Sipas legjislacionit shqiptar në fuqi autoritetet kompetente për të 
kërkuar nga OSHNI-të bllokimin ose heqjen e MASHSF-ve janë Gjykata 
dhe Prokuroria të cilët veprojnë në përputhje me KPP; 

	 Legjislacioni shqiptar i cili trajton OSHNI-të është i paqartë në kuptimin 
e veshjes së autoriteteve administrative me kompetenca në lidhje 
me procedurat e heqjes ose bllokimit. Ky fakt i pengon autoritetet 
administrative të kuptojnë qartë rolet dhe funksione e tyre dhe nuk 
u vë në dispozicion mekanizmat e duhura zbatuese. Në këtë fushë 
është i nevojshëm legjislacioni i qartë që përcakton saktësisht 
kompetencat dhe procedurat e autoriteteve administrative; 

	 Neni 27 i Ligjit për mbrojtjen e fëmijës ka sjellë parimin e bllokimit të 
aksesit të materialeve të dëmshme dhe të paligjshme. Megjithatë ky nen 
nuk specifikon as procedurën e bllokimit dhe as autoritetin kompetent. 

 Procedura e njoftimit

Procedurat e njoftimit janë procedura specifike për të mundësuar njoftimin 
nga OSHNI-të për ekzistencën e materialeve dhe aktiviteteve të paligjshme 
të kryera me shërbimet e tyre. Pasja e procedurave zyrtare të njoftimit mund 
të ndihmojë për të thirrur në lojë përgjegjësinë e OSHNI-ve dhe detyrimin 
e tyre për të hequr ose çaktivizuar menjëherë materialet dhe aktivitetet e 
paligjshme. Procedurat e njoftimit janë të rëndësishme për veprimtaritë 
e ASHSF-së online dhe mund të përdoren si një mjet për heqjen e ose 
ç’aktivizimin e shpejtë të materialeve të ASHSF-sv online. 

Për fat të keq procedurat e njoftimit nuk rregullohen nga konventat ose nga 
legjislacioni detyrues i BE-së. Rekomandimi 2018/334 i Komisionit të BE-së 
ofron udhëzime të hollësishme mbi procedurat e njoftimit, të cilat mund të 
miratohen nga shtetet anëtare dhe OSHNI-të e interesuara për ta adresuar 
çështjen. Sidoqoftë, por ky rekomandim është një akt pa forcë ligjore (soft-
law) dhe nuk është i detyrueshëm për shtetet anëtare të BE-së. 

Rekomandimi i Komisionit të BE 2018/334 parashikon standardet e 
mëposhtme në lidhje me procedurat e njoftimit: 

PROCEDURA E NJOFTIMIT DHE BLLOKIMIT/HEQJEJE 

GJETJE KRYESORE

121 Commission Recommendation (EU) 2018/334 of 1 March 2018 ‘on measures to effectively tackle illegal content online’, Kapitull II, 
paragraf 22, 23.

122 Commission Recommendation (EU) 2018/334 of 1 March 2018 ‘on measures to effectively tackle illegal content online’, Kapitull II, 
paragraf 25.

123 Commission Recommendation (EU) 2018/334 of 1 March 2018 ‘on measures to effectively tackle illegal content online’, Kapitull II, 
paragraf 28.

124 Commission Recommendation (EU) 2018/334 of 1 March 2018 ‘on measures to effectively tackle illegal content online’, Kapitull II, 
paragraf 32-35.

125 Commission Recommendation (EU) 2018/334 of 1 March 2018 ‘on measures to effectively tackle illegal content online’, Kapitull II, 
paragraf 36, 37.

i. Mekanizmat e paraqitjes së njoftimit duhet të jenë të lehta për t’u 
aksesuar, lehtësisht të përdorshëm dhe të lejojnë njoftimin me mjete 
elektronike;

ii. Bashkëpunimi ndërmjet OSHNI-ve hosting dhe shteteve duhet të 
kryhet përmes pikave të përcaktuara të kontaktit dhe procedurave të 
shpejta për përpunimin e njoftimeve121; 

iii. Njoftuesit e besuar me ekspertizën e nevojshme dhe të përzgjedhur 
sipas kritereve objektive duhet të identifikohen dhe të bashkëpunojnë 
me OSHNI-të hosting për të paraqitur njoftime për përmbajtje të 
paligjshme në internet përmes procedurave të shpejta122.

iv. Bashkëpunimi midis OSHNI-ve hosting duke ndarë përvojat, 
zgjidhjet e TIK-ut dhe praktikat më të mira, zhvillimin e kodit të sjelljes, 
lidhjen e memorandumeve të mirëkuptimit dhe marrëveshjeve të tjera 
vullnetare123.

Vlen të përmendet se në fushën prioritare të luftës kundër terrorizmit 
ekzistojnë disa procedura shtesë dhe specifike njoftimi të cilat parashikojnë 
mekanizma më të sakta dhe të shpjeta. Ato përmenden nga Rekomandimi i 
Komisionit të BE-së 2018/334 dhe janë si më poshtë:

i. Identifikimi i përmbajtjes terroriste përmes burimeve të 
mjaftueshme të vendosura në dispozicion të autoriteteve shtetërore, 
për të zbuluar dhe identifikuar materiale me përmbajtje terroriste dhe 
për të dërguar referime tek OSHNI-të hosting; procedura të shpejta për 
përpunimin e referimeve; heqjen ose ç’aktivizimin e përmbajtjes brenda 
një ore nga marrja e njoftimit nga OSHNI-të hosting124.

ii. Masa proaktive të marra nga OSHNI-të hosting duke përfshirë mjetet 
e automatizuara për të zbuluar, identifikuar dhe shpejtuar heqjen ose 
bllokimin e aksesit ndaj përmbajtjes terroriste dhe duke parandaluar ri-
shpërndarjen e përmbajtjeve të tilla125.

iii. Bashkëpunimi i OSHNI-ve hosting përmes ndarjes dhe optimizimit 
të mjeteve efektive të TIK-ut, duke përfshirë mjetet automatike të 
zbulimit dhe mjetet për kapjen e të gjitha formave të shpërndarjes së 
përmbajtjes terroriste.

Duke marrë parasysh se, në mënyrë të ngjashme me terrorizmin online, 
ASHSF online po kthehet në një çështje urgjente, do të ishte e dobishme 
që procedurat e njoftimit të terrorizmit të zbatoheshin edhe për trajtimin 
e ASHSF-së online. Megjithatë në legjislacionin shqiptar, në akte të tjera 

rregullatore apo në kode sjelljeje të OSHNI-ve nuk parashikohen procedura 
njoftimi. Si rezultat, e gjithë kjo fushë është e pa mbuluar nga dispozita 
specifike ligjore.

 Procedura heqje / bllokimi 

Procedurat e heqjes / bllokimit i mundësojnë OSHNI-ve të heqin/bllokojnë 
materialin e paligjshëm nga rrjetet dhe / ose platformat e tyre. Legjislacioni 
ndërkombëtar për këto procedura është ende i paqartë dhe i përgjithshëm. 
Asnjë procedurë e qartë dhe teknike nuk përfshihet në konventat 
ndërkombëtare të lartpërmendura, në legjislacionin e BE-së dhe instrumentet 
jo detyruese (soft-law). Sidoqoftë, disa prej këtyre akteve japin parime të 
përgjithshme për procedurat e heqjes / bllokimit:

i. Konventa e Budapestit rregullon në nenin 19 (3) sekuestrimin e të 
dhënave kompjuterike. Ky nen parashikon se autoritetet shtetërore 
duhet të kenë kompetencë për të bërë të paaksesueshme / bllokuar 
të dhënat kompjuterike nga sistemi kompjuterik i aksesuar. Kjo 
kompetencë mund të përfshihet në konceptin e procedurave të heqjes 
/ bllokimit.

ii. Direktiva për tregtinë elektronike në nenin 14 rregullon përgjegjësinë 
e OSHNI-ve ‘hosting’ dhe përcakton se shtetet mund të miratojnë 
procedura që rregullojnë heqjen ose çaktivizimin e aksesit në 
informacion. Megjithatë ky nen nuk përpunon më tej karakteristikat e 
këtyre masave dhe nuk ofron ndonjë procedurë specifike. 

iii. Direktiva 2011/92/EU trajton abuzimin dhe shfrytëzimin seksual 
të fëmijës. Me anë të nenit 25 vendos për herë të parë në mënyrë 
të qartë detyrimin për të hequr / bllokuar materialet e paligjshme, 
duke parashikuar “masa kundër faqeve të internetit që përmbajnë 
ose shpërndajnë pornografinë e fëmijëve”. Direktiva i vesh autoritetet 
me kompetencën që: (a) të sigurojnë heqjen e menjëhershme të 
faqeve të internetit që përmbajnë ose shpërndajnë pornografinë e 
fëmijëve të organizuar në territorin e tyre; (b) të përpiqen të realizojnë 
heqjen e faqeve të tilla të ndodhura jashtë territorit të tyre; (c) të 
bllokojnë aksesin në faqet e internetit që përmbajnë ose shpërndajnë 
pornografinë e fëmijëve ndaj përdoruesve të internetit brenda territorit 
të tyre. Direktiva nuk jep më shumë detaje mbi natyrën e këtyre 
masave dhe procedurave. Megjithatë neni 25 i saj është mjaft i 
rëndësishëm pasi është hera e parë që procedurat e heqjes / bllokimit 
përmenden shprehimisht. 

Procedurat e heqjes / bllokimit nuk janë të rregulluara shprehimisht nga 
legjislacioni shqiptar, por detyrimi për të hequr / bllokuar materiale të 
paligjshme mund të rrjedhë indirekt nga dispozitat mbi përgjegjësinë e 
OSHNI-ve të përfshira në Ligjin për Tregtinë Elektronike. Më konkretisht për 
t’u përjashtuar nga përgjegjësia:

i. OSHNI-të Caching duhet të veprojnë me shpejtësi për të hequr 
ose bllokuar aksesin në informacion kur një gjykatë apo një autoritet 
administrativ kompetent lëshon një urdhër për heqjen apo bllokimin. 
Deri tani nuk ka asnjë autoritet administrativ që është veshur nga ligji 
me kompetencën të urdhërojë një heqje / bllokim të tillë në Shqipëri. 
Autoriteti kompetent që mund të kryejë këtë veprim është Gjykata e 
cila nxjerr një urdhër me kërkesë të prokurorit. 

ii. OSHNI-të Hosting duhet të veprojnë me shpejtësi, me inciativën e 
tyre, për të hequr ose bllokuar aksesin në informacion pas marrjes së 
informacionit mbi aktivitetin e paligjshëm ose përmbajtjen e paligjshme 
të informacionit. I njëjti detyrim qëndron edhe për një lloj tjetër 
OSHNI të përcaktuar në nenin 18 të Ligjit për Tregtinë Elektronike. 
Deri tani nuk ka asnjë autoritet administrativ që është veshur nga ligji 
me kompetencën të urdhërojë një heqje / bllokim të tillë në Shqipëri. 
Autoriteti kompetent që mund të kryejë këtë veprim është Gjykata e 
cila nxjerr një urdhër me kërkesë të prokurorit.

iii. OSHNI-të Transmetues të thjeshtë / mere conduit janë të detyruar 
të ndërpresin ose parandalojnë një shkelje nëse kjo kërkohet nga 
gjykata ose autoritetet kompetente. OSHNI-të e quajtura ‘mere conduit’ 
janë rrjetet e komunikimeve elektronike. Në përputhje me nenin 15 
(e) të Ligjit për Komunikimet Elektronike, rrjetet e komunikimeve 
elektronike kanë detyrimin që gjatë ushtrimit të veprimtarisë së 
tyre duhet të respektojnë kufizimet në lidhje me përmbajtjet e 
paligjshme ose të dëmshme. Dispozita ligjore është e paqartë 
përsa i përket identifikimit të kufizimeve. Gjithashtu zbatimi i 
saj pengohet edhe nga mangësitë ekzistuese në legjislacionin 
shqiptar në lidhje me përkufizimin e materialeve të dëmshme dhe 
të paligjshme. Është e nevojshme një dispozitë e qartë ligjore e 
cila të përcaktojë cilat janë detyrimet e rrjeteve të komunikimit 
elektronik në lidhje me MASHSF dhe kompetencat e qarta të 
AKEP-it. 

 Bllokimi i aksesit të MASHSF 

Neni 27 i Ligjit për të Drejtat dhe Mbrojtjen e Fëmijës parashikon mundësinë 
për të kërkuar bllokimin e aksesit në materiale me përmbajtje të dëmshme 
apo të paligjshme. Dispozita është e paqartë në lidhje me përcaktimin 
e procedures së bllokimit dhe të autoritetit administrativ kompetent 
për të realizuar bllokimin. Megjithatë duke ju referuar Ligjit për Sigurinë 
Kibernetike, përcaktohet se ASHDMF-ja ka kompetencën të kërkojë bllokimin 
nga një autoritet kompetent, por autoriteti kompetent mbetet i papërcaktuar. 

Ligji për Sigurinë Kibernetike nuk i jep autoritetit rregullues të tij – AKCESK-
ut – kompetencën për kryerjen e procedurave të bllokimit. Megjithatë VKM nr. 
141 datë 22.2.2017 - akt nënligjor për ngritjen e autoritetit - i cakton AKCESK-
ut detyrën për të krijuar, administruar dhe mirëmbajtur sistemin unik online 
për publikimin e faqeve me përmbajtje të paligjshme në internet. Këto faqe 
online identifikohen nga autoritetet publike - pa specifikuar cilat janë ato - dhe 

126 Neni 12/2 i Konventës së Lanzarotës.

i dërgohen zyrtarisht AKCESK-ut që u mundëson këtyre autoriteteve të hyjnë 
në sistem dhe të publikojnë faqet online me qëllim bllokimin e tyre. VKM-ja 
nuk e identifikon cili është autoriteti kompetent që konkretisht do të kryejë 
bllokimin e aksesit. Megjithatë ngritja e këtij sistemi është një hap pozitiv 
përpara dhe do të jetë një mjet i dobishëm. Për këtë arsye është shumë i 
nevojshëm sqarimi i sistemit nga ana ligjore duke identifikuar autoritetin 
kompetent i cili mund të kryejë teknikisht procedurën e bllokimit. Ky 
autoritet mund të jetë lehtësisht AKCESK-u i cili është institucioni i veshur 
tashmë me përgjegjësinë e administrimit të “Sistemit Unik”. 

DETYRIMET E RAPORTIMIT 

	 Shqipëria është në linjë me politikën e BE-së në lidhje me mos 
vendosjen e detyrimit të përgjithshëm të monitorimit por me 
vendosjen e detyrimit të OSHNI-ve që të raportojnë në mënyrë të 
menjëhershme tek autoritetet përgjegjëse mbi informacionet e 
paligjshme;

	 OSHNI-të janë gjithashtu të detyruara të dorëzojnë tek organet 
kompetente, pas kërkesës së këtyre të fundit, të gjithë informacionin 
që mundëson identifikimin e marrësit të shërbimeve. Duke qenë se 
ligji i posaçëm nuk e përcakton autoritetin kompetent për të bërë një 
kërkesë të tillë, sipas kuadrit ligjor aktual ky autoritet është Prokuroria 
/ Policia.  

 

Konventa e Lanzarotës trajton detyrimet e përgjithshme të raportimit të disa 
profesionistëve që punojnë në sektorët që merren me fëmijët. Industria 
online nuk u përfshi shprehimisht në atë nen por detyrimet e raportimit të 
publikut të gjerë126 janë gjithashtu të zbatueshme për zyrtarët e industrisë 
online. Megjithatë ky detyrim është shumë i përgjithshëm dhe nuk adreson 
specifikat e industrisë online. Në fakt, kjo industri duhet të ketë detyrime 
raportuese të hartuara në mënyrë specifike në përputhje me natyrën e 
veprimtarisë së tyre. 

E vetmja dispozitë që rregullon detyrimet e raportimit të ofruesve të 
shërbimeve është Neni 15 i Direktivës për tregtinë elektronike që parashikon 
standardet e mëposhtme:

i. Nuk ka detyrim të përgjithshëm monitorimi: shtetet janë të ndaluara 
t’u imponojnë OSHNI-ve një detyrim të përgjithshëm monitorimi dhe/
ose të kërkojnë në mënyrë aktive (të hetojnë) fakte ose rrethana, 
të dhënat e transmetuara ose të ruajtura prej tyre që dëshmojnë 
për aktivitete të paligjshme. Kjo mund të vijë për shkak të faktit se 

GJETJE KRYESORE

monitorimi i të dhënave është një çështje delikate që përfshin të drejta 
kushtetuese siç janë e drejta për privatësi, liria e shprehjes dhe parimet 
e sundimit të ligjit.

ii. Informim / raportim i menjëhershëm: lejohet që shtetet të detyrojnë 
ofruesit e shërbimeve që të informojnë menjëherë autoritetet 
kompetente për aktivitete ose përmbajtje të paligjshme të dyshuara. 

Përsa i përket Shqipërisë, neni 20 i Ligjit për Tregtinë Elektronike gjithashtu 
përmban parimin “asnjë detyrim të përgjithshëm për të monitoruar” të 
OSHNI-ve siç parashikohet në Nenin 15 të Direktivës për Tregtinë Elektronike. 
Në thelb dispozita shqiptare riprodhon formulimin e direktivës. 

Gjithashtu, neni 20 (2) i Ligjit për Tregtinë Elektronike përcakton detyrimin 
e OSHNI-ve për të njoftuar menjëherë autoritetet përgjegjëse nëse kanë 
dyshim të arsyeshëm se përdoruesit e shërbimeve janë duke kryer veprime 
të paligjshme ose kanë dorëzuar informacione të paligjshme. Si rezultat, 
Shqipëria përputhet plotësisht me standardin ndërkombëtare. Ky nen është 
gjithashtu dispozita e parë në legjislacionin shqiptar që parashikon detyrimin 
e OSHNI-ve për të raportuar. 

Neni 20 (3) i Ligjit për Tregtinë Elektronike përcakton se përveç detyrimit 
për raportim, OSHNI-të gjithashtu janë të detyruar të dorëzojnë tek organet 
kompetente, pas kërkesës së tyre, të gjithë informacionin që mundëson 
identifikimin e marrësit të shërbimeve. Ky nen nuk e përmend autoritetin 
kompetent i cili aktualisht është Policia / Prokuroria. 

6.1.4  MEDIA DHE KOMUNIKIMI
MKR-ja trajton në fushën e medias dhe komunikimit tema të tilla si raportimi 
i medias etike. Kjo përfshin detyrimin e medias për të mbrojtur privatësinë 
kur raportohen raste të ASHSF-së dhe të mbrojnë fëmijët nga raportime 
traumatike. Nën këtë kre legjislacioni shqiptar në lidhje me raportimin e 
medias do të analizohet dhe do të krahasohet me standardet e identifikuara 
ndërkombëtare me qëllim gjetjen e mangësive dhe mospërputhjeve. 

	 Disa ligje mbrojnë privatësinë e fëmijës në Shqipëri: Ligji për të Drejtat 
dhe Mbrojtjen e Fëmijës, KDPM-ja si dhe Ligji për Mediat Audio-Vizive. 
Për më tepër Kodi i Transmetimeve Audio-Vizive parashikon rregullat 
e hollësishme në lidhje me raportimin etik ndaj fëmijëve. Si rrjedhojë, 
në këndvështrimin e legjislacionit Shqipëria është në përputhje me 
standardet ndërkombëtare mbi raportimin etik të medias. 

GJETJE KRYESORE 

Mbrojtja e privatësisë së fëmijëve është shumë e rëndësishme dhe theksohet 
nga disa dispozita të konventave ndërkombëtare të sipërpërmendura. Neni 
17 (e) i KDF-së kërkon zhvillimin e udhëzimeve të përshtatshme për mbrojtjen 

127 Ligji nr.97/2013 “Mbi mediat audio-vizive në Republikën e Shqipërisë”.
128 Ligji nr. 7756, date 11.10.1993, ‘Për shtypin”. 
129 Neni 21 i Kodit të Drejtësisë Penale për të Mitur.

e fëmijës nga informacioni dhe materialet që dëmtojnë mirëqenien e tij 
/ saj. Neni 9 (3) i Konventës së Lanzarotës parashikon se mediat duhet të 
inkurajohen që të japin informacion të përshtatshëm në lidhje me të gjitha 
aspektet e ASHSF -së. Neni 31 (1) (e) i Konventës së Lanzarotës që trajton 
mbrojtjen e viktimave gjatë procesit penal përcakton që duhet të ekzistojnë 
masat e nevojshme ligjore dhe masa të tjera për të mbrojtur privatësinë, 
identitetin dhe imazhin e viktimave të ASHSF -së dhe për të parandaluar 
shpërndarjen në publik të informacionit që mund të çojë në identifikimin e 
tyre.

Mediat etike dhe mbrojtja e privatësisë trajtohen gjithashtu nga legjislacioni 
shqiptar. Ligji për Mediat Audio-Vizive127 është i vetmi ligj që rregullon mediat 
në Shqipëri. Kjo sepse ligji për shtypin128 tani përbëhet vetëm nga Neni 1 që 
përcakton se “shtypi është i lirë dhe liria e shtypit mbrohet me ligj”. 

Ligji për Mediat Audio-Vizive nuk zbatohet as për shtypin e shkruar, as për 
OSHNI-të hosting, siç janë platformat për ndarjen e videove (p.sh. Youtube, 
IG video etj.). Ky ligj nuk trajton gjerësisht të drejtat e fëmijës. Rregullimi 
i hollësishëm i mediave etike në lidhje me fëmijët realizohet në Kodin e 
Transmetimit për Median Audio-Vizive. Ky kod është i detyrueshëm për 
operatorët e medias audio-vizive dhe përmban disa dispozita të rëndësishme 
në lidhje me mbrojtjen e fëmijëve. Parimi i interesit më të mirë të fëmijës dhe 
rregullat shumë të detajuara për raportimin e kujdesshëm për të mbrojtur 
privatësinë e fëmijëve janë të përfshira në një seksion specifik të kodit, në 
Seksionin 5.

Në këtë kontekst, Neni 17 i Ligjit për të Drejtat dhe Mbrojtjen e Fëmijës mund 
të jetë plotësues për shkak të dispozitës së paragrafit (7) të tij, sipas të cilit 
“Transmetuesit audiovizivë mbajnë përgjegjësi për rastet e mosrespektimit të 
lirive dhe të drejtave të fëmijës gjatë transmetimit të programeve të tyre...”. 
Përveç kësaj, KDPM-ja129 vendos mbrojtjen e privatësisë së fëmijës në çdo 
fazë të procesit penal dhe ndalon shprehimisht publikimin e informacionit 
që mund të zbulojë identitetin e fëmijës dhe identifikimin ose publikimin, në 
çfarëdo forme, të të dhënave personale të fëmijës. Kjo dispozitë përforcon 
dispozitën ekzistuese të Ligjit për Mediat Audio-Vizive. 

Qëllimi i kësaj pjesë të vlerësimit ishte të vlerësonte se në çfarë mase 
sistemet institucionale, mekanizmat procedurale të ngritura dhe burimet 
njerëzore ekzistuese janë në gjendje të zbatojnë kuadrin ligjor dhe politikat e 
mbrojtjes së fëmijës që lidhen me ASHSF.

Në gjetjet në vijim, për secilin prej elementëve të vlerësuar të sistemit 
prezantohen së pari institucionet përgjegjëse me rolet dhe funksionet që 
kanë në përputhje me legjislacionin në fuqi dhe më pas prezantohet reagimi 

6.2 REAGIMI INSTITUCIONAL NDAJ ASHSF DHE BURIMET NJERËZORE

institucional dhe burimet njerëzore të identifikuara në praktikë. Vlerësimi i 
reagimit institucional vizualisht pasqyrohet në Shtojcën 6, e cila përmban 
grafikun e reagimit institucional.  

6. 2.1 POLITIKAT DHE QEVERISJA
Modeli i Reagimit Kombëtar i #WeProtect adreson në shtyllën e politikave 
dhe qeverisjes dy çështje kryesore: Lidershipi dhe Studimi, Analiza dhe 
Monitorimi. 

LIDERSHIPI130

Në shtyllën e Lidershipit, standardet ndërkombëtare131 kërkojnë krijimin e 
një njësie të veçantë në nivel të lartë qeveritar që raporton drejtpërdrejtë tek 
Kryeministri; President ose një Komitet për Fëmijët. Kjo njësi e veçantë duhet 
të marrë kompetencat e: zhvillimit të një strategjie gjithëpërfshirëse për 
fëmijët; monitorimin e zbatimit të strategjisë; koordinimin në të gjitha nivelet. 
Përveç kësaj, ngritjen e një institucioni të pavarur kombëtar ose lokal për 
promovimin dhe mbrojtjen e të drejtave të fëmijëve me burimet e nevojshme 
dhe kompetencat e kërkuara. 

130 Në lidhje me lidership-in, Modeli i Reagimit Kombëtar sugjeron ngritjen e një njësie kombëtare që të përfshijë përfaqësues 
të nivelit të lartë të: departamenteve qeveritare të linjës (të tilla si Ministria e Brendshme, Drejtësisë, Shërbimet e Mirëqenies 
Sociale/Fëmijëve, Arsimi, Shëndetësia, Telekomunikacioni); Policia; Gjyqësori, Organizatat joqeveritare, Industria e Teknologjisë/
OSHNI dhe sektorë të tjerë të industrisë që kanë lidhje me këtë çështje (siç është turizmi); organizatat fetare; dhe agjenci të tjera të 
specializuara që punojnë ndaj ASHSF dhe dhunën ndaj fëmijëve. Kjo njësi do të jetë përgjegjëse për mobilizimin dhe koordinimin e 
reagimit kombëtar ndaj ASHSF dhe për të identifikuar dhe promovuar veprime për të adresuar boshllëqet e identifikuara. 

131 Shih Shtojcën 4 të Raportit.

GJETJE KRYESORE

	 Legjislacioni dhe politikat në Shqipëri kanë përcaktuar institucionet 
që duhet të ushtrojnë funksionet e lidershipit: Ministri i Shëndetësisë 
dhe Mbrojtjes Sociale që ka detyrimin e koordinimit të çështjeve 
të mbrojtjes së fëmijës dhe Këshilli Kombëtar mbi të Drejtat dhe 
Mbrojtjen e Fëmijës, njësi konsultuese që gjithashtu ka detyrimin e 
koordinimit të politikave që kërkojnë ndërhyrje ndër-sektoriale. 

	 Megjithatë lidershipi nuk ushtrohet qartë. Në praktikë as Ministria 
dhe as Këshilli Kombëtar për të Drejtat dhe Mbrojtjen e Fëmijëve nuk 
po ushtrojnë një rol specifik koordinues për çështje të sigurisë së 
fëmijëve në hapësirën online. 

	 Nuk ka njësi funksionale kombëtare ndër-sektoriale që të bënte 
bashkë dhe të koordinonte aktivitetin e të gjithë atyre që kanë 
përgjegjësi për mbrojtjen e fëmijëve nga dhuna, abuzimi dhe 
shfrytëzimi në hapësirën online. Edhe pse është parashikuar në Planin 
Kombëtar të Veprimit për Sigurinë Online, nuk është ngritur ende 
Komiteti Teknik Koordinues në varësi të Këshillit Kombëtar. 

	 Bazuar tek intervistat e zhvilluara, institucionet nuk kuptojnë qartësisht 
detyrat dhe funksionet e njëra-tjetrës. Përgjithësisht ato njohin rolet 
dhe funksionet e atyre pak institucioneve me të cilat ndër veprojnë 
më shumë. 

 Institucionet përgjegjëse në kontekstin e legjislacionit   
 shqiptar

Në përputhje me Ligjin për Mbrojtjen dhe të Drejtat e Fëmijëve, institucionet 
në vijim janë të ngarkuara me përgjegjësi për të ushtruar këto funksione: 
(1) Ministri i Shëndetësisë dhe Mbrojtjes sociale që koordinon mbrojtjen e 
të drejtave të fëmijëve, është autoriteti drejtues mbi çështjet e mbrojtjes së 
fëmijëve. Ministri ka funksione të rëndësishme të formulimit të politikave, 
monitorimit dhe koordinimit mbi të drejtat e fëmijëve. (2) Ministrat e tjerë 
brenda fushës së tyre të përgjegjësisë kanë funksione të formulimit të 
politikave që lidhen me të drejtat e fëmijëve. (3) Këshilli Kombëtar për të 
Drejtat dhe Mbrojtjen e Fëmijëve (KKDMF) i konceptuar si njësi konsultative 
që ka si funksion kryesor këshillimin dhe koordinimin e politikave për të 
drejtat e fëmijëve dhe mbështetjen e ministrit që koordinon mbrojtjen e të 
drejtave të fëmijëve. 

 Lidershipi në praktikë

Agjenda Kombëtare për të Drejtat e Fëmijëve 2017-2020 (AKDF) ka përfshirë 
objektivin e mbrojtjes së fëmijëve në mjedisin elektronik dhe digjital në 
prioritetin strategjik të eliminimit të të gjitha formave të dhunës kundër 
fëmijëve. Është e rëndësishme të theksojmë se AKDF synon të krijojë një 
sistem të integruar dhe efektiv të mbrojtjes së fëmijëve përmes një kuadri 
ligjor dhe institucional të përmirësuar, i cili do të ndikojë gjithashtu mbi 
reagimin aktual ndaj sigurisë së fëmijëve në hapësirën online. Agjenda 
Kombëtare shpreh në thelb prioritetet e institucioneve shqiptare në fushën 
e të drejtave të fëmijëve dhe në të njëjtën kohë ka unifikuar monitorimin 
e progresit të qeverisë shqiptare në drejtim të respektimit të të drejtave të 
fëmijëve në të gjithë sektorët e linjës. Axhenda ofron një mundësi shumë të 
mirë për të koordinuar përpjekjet e institucioneve të ndryshme mbi çështjet 
e sigurisë së fëmijëve përmes masave konkrete. Qartësisht, Axhenda ka 
kombinuar veprimet e parashikuara në të me dokumente të tjera strategjike 
përfshirë Axhendën Dixhitale 2015-2020. Kjo e fundit, si pjesë të objektivit 
6, Sisteme dhe Rrjete të Sigurta të Informacionit, ka parashikuar: fushata 
ndërgjegjësimi kundër rreziqeve nga krimi kibernetik; ngritjen e një portali 
për ndërgjegjësim me fokus sigurinë kompjuterike, fëmijët në internet, 
biznesi dhe çështje të sigurisë kompjuterike; fushata ndërgjegjësimi në degët 
e teknologjisë kompjuterike dhe informacionit në Universitete, në formën e 
leksioneve të hapura dhe tryezave. 

Formulimi dhe zbatimi i legjislacionit dhe politikave në praktikë, sugjeron 
MRK, kërkon ekzistencën e një njësie koordinuese kombëtare. Në praktikë 
nuk u identifikua një njësi kombëtare ndër sektoriale aktive që të bënte 
bashkë e të koordinonte aktivitetin e të gjithë atyre institucioneve që kanë 

132 Pika 3, Kreu III “Mbledhjet e Këshillit”..
133 Ministria e Inovacionit, një nga ministritë që ka firmosur marrëveshjen e Shkurtit 2018, nuk ekziston më në qeverinë e krijuar pas 

zgjedhjeve të përgjithshme të vitit 2017.

përgjegjësi për mbrojtjen e fëmijëve nga dhuna, abuzimi dhe shfrytëzimi në 
hapësirën online. Ministria e Shëndetësisë dhe Mbrojtjes Sociale ka mandat 
koordinues, por në praktikë as Ministria dhe as Këshilli Kombëtar për të 
Drejtat dhe Mbrojtjen e Fëmijëve nuk po ushtrojnë aktualisht një rol specifik 
koordinues për çështjet e sigurisë të fëmijëve në hapësirën online. Vendimi 
i Këshillit të Ministrave nr.54, datë 31.01.2018 “Për rregullat e funksionimit 
të Këshillit Kombëtar për të Drejtat dhe Mbrojtjen e Fëmijës” rregullon 
funksionimin e Këshillit dhe bën të detyrueshëm diskutimin në Këshill132 të 
Raportit të zbatimit të Agjendës Kombëtare për të Drejtat e Fëmijëve 2017-
2020; planifikimin e aktiviteteve dhe të buxhetit për zbatimin e agjendës; 
financimin nga buxheti i shtetit dhe burime të tjera nga donatorët. Në 
praktikë, Këshilli Kombëtar për të Drejtat dhe Mbrojtjen e Fëmijëve nuk ka 
diskutuar ende komponentët e Agjendës që lidhen me sigurinë online të 
fëmijëve. Këshilli ka të drejtën të ngrejë Komitete Teknike Këshillimore mbi 
çështje specifike, por në praktikë nuk është ngritur një Komitet i tillë për 
çështjet e ASHSF online. 

Në vijim të marrëveshjes së bashkëpunimit të shkurtit 2016 mes katër 
ministrive “Mbi sigurinë e fëmijëve në hapësirën online në Shqipëri”, tre 
zëvendës Ministrat133 e Arsimit, Punëve të Brendshme, Shëndetësisë dhe 
mbrojtjes sociale, firmosën Planin e Veprimit 2018-2020 “Mbi internetin e 
sigurt për fëmijët në Shqipëri”. Plani parashikon veprime të koordinuara 
mes aktorëve publikë dhe jo-publikë në përmbushjen e katër objektivave 
strategjikë: 1) rritjen e sigurisë së fëmijëve në internet përmes forcimit të 
kapaciteteve kombëtare dhe lokale; 2) forcimin e kuadrit ligjor dhe politikave 
për mbrojtjen e fëmijëve në hapësirën online; 3) forcimin e partneritetit 
mes të gjithë aktorëve publikë dhe jo-publikë; dhe 4) ndërgjegjësim dhe 
informim mbi sigurinë online të fëmijëve. Në këndvështrimin e lidership-
it, kjo marrëveshje parashikon që tre Ministritë të propozojnë ngritjen e 
Komitetit Këshillimor Teknik mbi Sigurinë e Fëmijëve në Internet pranë 
Këshillit Kombëtar për të Drejtat dhe Mbrojtjen e Fëmijëve. Komiteti është 
propozuar që të përbëhet nga një përfaqësues i secilës Ministri që ka 
firmosur marrëveshjen, një pjesëtar nga Agjencia Shtetërore për Mbrojtjen 
e të Drejtave të Fëmijëve (ASHMDF), Policia e Shtetit, Autoriteti Kombëtar 
për Certifikimin dhe Sigurinë Kibernetike (AKCESK), Autoriteti i Komunikimit 
Elektronik dhe Postar (AKEP) etj. Anëtarë të komitetit mund të jenë organizata 
të shoqërisë civile, institucione publike, kompani të telekomunikacionit etj. 
Ngritja e Komitetit Teknik Këshillimor në parim mbush boshllëkun ekzistues 
në lidhje me njësinë që ka për qëllim të mobilizojë dhe koordinojë reagimin 
kombëtar ndaj ASHSF, si dhe identifikimin dhe promovimin e veprimeve për 
adresimin e boshllëqeve të identifikuara. Pavarësisht nga kjo, ky Komitet nuk 
është ngritur ende.

Punonjësit e institucioneve kombëtare të intervistuara dhanë përgjigje 
të ndryshme mbi ekzistencën e një njësie koordinuese kombëtare: disa 
identifikuan Agjencinë Shtetërore për Mbrojtjen e të Drejtave të Fëmijëve si 

134 Shtojca 6 e këtij Raporti përmban një grafik që demonstron ndërveprimin mes aktorëve të ndryshëm në lidhje me : (1) raportimin 
e ASHSF online; (2) hetimin dhe ndëshkimin e autorëve; (3) procedurat e bllokimit; (4) mbështetjen gjithëpërfshirëse për viktimat e 
ASHSF online. 

135 MRK sugjeron se “Zhvillimi i vazhdueshëm dhe përmirësimi i cilësisë së reagimit kombëtar ndaj shfrytëzimit dhe abuzimit seksual 
të fëmijëve mund të arrihet përmes kërkimit, monitorimit dhe vlerësimit të vazhdueshëm.”

136 Shih Shtojcën 4 të këtij Raporti.

njësi kombëtare me rol koordinues në këtë çështje dhe disa thanë se një njësi 
e tillë nuk ekziston. 

Bazuar në intervistat, institucionet nuk njohin qartësisht rolet dhe funksionet 
e njëra-tjetrës, por përgjithësisht njohin rolet dhe funksionet e atyre pak 
institucioneve me të cilat ndër veprojnë më shumë134. 

KËRKIMI, ANALIZA DHE MONITORIMI135

Si pjesë të kërkimit, analizës dhe monitorimit, standardet ndërkombëtare136 
kërkojnë ekzistencën e analizave kombëtare të situatës mbi rreziqet, reagimin 
dhe identifikimin e mjeteve të matjes e treguesve të shfrytëzimit dhe abuzimit 
me fëmijët. Ato përcaktojnë nevojën e kryerjes së proceseve të vazhdueshme 
të vlerësimit të ndikimit mbi fëmijët, mbledhjen e të dhënave të mjaftueshme 
dhe të besueshme të dizagreguara mbi fëmijët e moshës 0-18 vjeç; dhe 
bashkëpunimin me institucionet kërkimore dhe përdorimin e të dhënave 
sasiore dhe cilësore. 

	 Aktualisht nuk ka të dhëna specifike të mbledhura dhe për rrjedhojë 
as të botuara/bëra publike në lidhje me ASHSF online, kryesisht për 
shkak të pengesave të mëposhtme:

 - Deri më sot, nuk ka pasur diskutime teknike të dedikuara midis 
aktorëve përkatës për të dakordësuar matjen e rrezikut të ASHSF dhe 
reagimit ndaj tij, pasi kjo është një fushë e re pune. 

 - Në tërësi, sistemet/mekanizmat dhe kapacitetet e monitorimit të 
fëmijës në vend janë të dobëta, madje edhe kur bëhet fjalë për matjen 
dhe raportimin e komponentëve të tjerë që lidhen me mbrojtjen e 
fëmijëve. 

 Institucionet përgjegjëse në kontekstin e legjislacionit   
 shqiptar

Bazuar në akte të ndryshme ligjore, institucione të ndryshme kanë role dhe 
përgjegjësi në mbledhjen dhe publikimin e të dhënave/treguesve mbi ASHSF. 
Institucioni kombëtar që ka përgjegjësinë për mbledhjen, përpunimin, 
prodhimin dhe administrimin e të dhënave statistikore është Instituti i 
Statistikave (INSTAT). Në përputhje me ligjin për të Drejtat dhe Mbrojtjen 
e Fëmijëve, (a) Ministri që koordinon mbrojtjen e të drejtave të fëmijëve 
(Ministri i Shëndetësisë dhe Mbrojtjes Sociale) është përgjegjës për analizën 
e raporteve të treguesve statistikorë dhe raporteve të tjera, me qëllim 

GJETJE KRYESORE



77Vlerësimi i kuadrit ligjor dhe gatishmërisë institucionale për trajtimin e abuzimit dhe shfrytëzimit seksual të fëmijëve në hapësirën kibernetike në Shqipëri

137 http://femijet.gov.al/al/wp-content/uploads/2019/01/VKM-nr.-636-date-26.10.2018.pdf
138 Neni 137 i Kodit të Drejtësisë Penale për të Mitur.

përdorimin e këtyre të dhënave për të formuluar e përditësuar politikat mbi 
të drejtat e fëmijëve; dhe (b) Agjencia Shtetërore për Mbrojtjen e të Drejtave 
të Fëmijëve (ASHMDF) është përgjegjëse për mbledhjen dhe publikimin e 
të dhënave/treguesve për mbrojtjen e fëmijëve dhe fushave të tjera të të 
drejtave të fëmijëve në nivel kombëtar. Ministria e Drejtësisë në përputhje me 
nenet 136 dhe 137 të Kodit Penal të Drejtësisë për të Mitur është përgjegjëse 
për administrimin e bazës së të dhënave të procedimeve penale që përfshijnë 
të miturit. 

 Kërkimi, Analiza, Monitorimi në praktikë

Të dhënat zyrtare përpunohen nga INSTAT bazuar në dy kategori sipas 
burimit të të dhënave: studime (të menaxhuara nga INSTAT) dhe të dhëna 
administrative (të marra nga institucionet kombëtare, të cilët janë mbledhësit/
menaxhuesit parësorë të të dhënave). Të dhënat në lidhje me ASHSF aktualisht 
nuk janë pjesë e ndonjë studimi të INSTAT, sikurse të dhëna/indikatorë të tillë 
nuk i janë raportuar INSTAT-it nga institucione të tjera. Përveç kësaj, INSTAT 
nuk ka plane të qarta për ndryshime në të ardhmen. 

Analizat mbi gjendjen e fëmijëve në Shqipëri, të kryera nga MSHMS dhe 
ASHMDF nuk janë as të rregullta as gjithëpërfshirëse. Ato fokusohen 
kryesisht në raportimin e marrë nga aktorë të ndryshëm, se sa në prezantimin 
e gjendjes lidhur me çështje/komponentë të ndryshëm që lidhen me të 
drejtat e fëmijëve, të tilla si ASHSF. Kjo vjen kryesisht për shkak të burimeve 
të njerëzore dhe kapaciteteve të kufizuara teknike në të dy institucionet. 
Përveç kësaj, kjo çështje është e re dhe ndërmarrja e matjes ose qëllimi i çdo 
analize do të kërkonte bashkëpunimin e disa aktorëve. 

Edhe VKM-ja e fundit, (nr. 623, datë 26.10.2018)137 e cila përcakton 
monitorimin e statistikave që lidhen me të drejtat e fëmijëve nuk përfshin në 
mënyrë specifike ndonjë indikator në lidhje me ASHSF online. Megjithatë, 
ekziston mundësia për të nxjerrë në dritë të dhëna që aktualisht regjistrohen 
nga Njësitë e Mbrojtjes së Fëmijës, lidhur me rastet e fëmijëve që raportojnë 
dhunën online. Nën drejtimin e ASHMDF këto të dhëna mund të identifikohen 
nga secila njësi dhe të raportohen në nivel kombëtar.  

Sipas Nenit 136 të Kodit të Drejtësisë Penale për të Mitur duhet të ngrihet 
baza e të dhënave për drejtësinë penale për të miturit me qëllim krijimin 
e një sistemi të integruar të dhënash për ta. Sistemi duhet të menaxhohet 
nga Ministria e Drejtësisë138 dhe të gjithë zyrtarët që kanë rol në procedurat 
penale (p.sh. prokurorë, policia gjyqësore) duhet të kenë të drejtë aksesi 
në sistem dhe të hedhin në sistem të dhënat që disponojnë. Megjithatë, ky 
sistem ende nuk është ngritur dhe aktet nënligjore nuk janë miratuar ende. 

Për shkak të situatës së mësipërme të mbledhjes dhe përpunimit të të 
dhënave, nuk u gjet asnjë studim, analizë ose monitorim i kryer nga 
institucionet shtetërore në lidhje me ASHSF online. 

139 Modeli i Reagimit Kombëtar thekson nevojën që: punonjësit e policisë të kenë njohuritë, aftësisë, sistemet, mjetet dhe burimet e 
nevojshme për tu mundësuar ushtrimin e funksioneve të tyre, që çon në rezultatet pozitive të gjykimit; puna përmes një qasje ndër 
sektoriale, që nënkupton se punonjësit e policisë kuptojnë rolin e punonjësve të mbrojtjes së fëmijës dhe organizatave joqeveritare 
në rritjen e mbështetjes për viktimat përgjatë dhe pas hetimit. Ata përfshijnë profesionistët e mbrojtjes së fëmijës në hetim për 
të bërë të mundur që puna e tyre të mbetet e fokusuar tek interesi më i lartë i fëmijës dhe që hetimet që ndërmarrin të ndjekin 
praktikat më të mira të parimeve të mbrojtjes së fëmijës.

140 Shih shtojcën 4 të këtij Raporti.
141 Per konceptin e “agjent provokues” lutemi referojuni seksionit të Drejtësisë Penale, Teknikat e Hetimit. 

6.2.2  DREJTESIA PENALE
Modeli i Reagimit Kombëtar të # WeProtect adreson nën shtyllën e drejtësisë 
penale çështje të tilla si policia, gjyqësori dhe prokuroria, aksesi në bazën e të 
dhënave të imazhit.

POLICIA DHE PROKURORIA139

Në lidhje me policinë dhe prokurorinë, standardet ndërkombëtare140 kërkojnë: 
njësi ose personel të specializuar dhe të trajnuar për të luftuar shfrytëzimin dhe 
abuzimin seksual online të fëmijëve; burime financiare të përshtatshme për këto 
njësi dhe personelin e tyre; hetim me prioritet pa krijuar vonesa të pajustifikuara; 
hetim efektiv; operacione të fshehta; akses tek pornografia me fëmijë për të 
identifikuar viktimat; hetim dhe procedura të përshtatshme, si dhe shërbimet 
mbështetëse; intervistim të kujdesshëm të fëmijës; të drejta për tu dëgjuar dhe 
dhënë provat, mbrojtjen e privatësisë, ndihmës ligjore falas; mundësimin e 
trajnimeve specifike mbi teknologjinë e informacionit dhe mbledhjen e provave 
në rrugë elektronike; mundësimin e trajnimit psikologjik për ligj-zbatuesit. 

GJETJE KRYESORE

	 Sektori për Hetimin e Krimit Kompjuterik në Policinë e Shtetit është 
përfshirë në një numër programesh për ngritjen e kapaciteteve për 
të hetuar rastet e ASHSF onlime, kryesisht të mbështetura nga 
donatorët, por mungon sistemi i brendshëm për vijueshmërinë e 
specializimit në këtë fushë. 

	 Sektori për Hetimin e Krimit Kompjuterik raportoi mungesë të 
infrastrukturës së duhur dhe mungesë të mbikëqyrjes së websiteve 
që pengojnë aftësinë e saj për të nisur hetime ex officio dhe 
proactive. Operacionet e fshehta gjithashtu nuk ndërmerren nga 
policia, pasi mendojnë se në to ata mund të konsiderohen si “agjent 
provokues”141. Kjo pengesë që duhet adresuar përmes trajnimit të 
duhur, procedurave standarde dhe mjeteve teknike.

	 Mungesa e koordinimit mes Sektorit për Hetimin e Krimit Kompjuterik 
me pjesët e tjera të sistemit të mbrojtjes së fëmijës mund ta privojë 
viktimën nga marrja e shërbimeve të tjera të nevojshme. 

	 Prokurorët raportuan nevojën për tu trajnuar mbi teknologjinë e 
informacionit dhe mbledhjen e provave elektronike. 

	 Hetimet e ASHSF online pengohen gjithashtu nga mungesa e reagimit 
të shpejtë të OSHNI ndaj kërkesave të prokurorëve, vështirësive 
për të identifikuar adresën e IP të dyshuar, si dhe mungesës së 
infrastrukturës teknike në rastin e Prokurorisë. 

142 Grupi i vlerësuesve nuk arriti të marrë informacion për të verifikuar nëse ky tregues është përmbushur.
143 http://www.pp.gov.al/web/strategjia_pp_2018_2020_final_1357.pdf
144 Po aty, fq. 12.

 Institucionet përgjegjëse në kontekstin     
 e legjislacionit shqiptar

Policia dhe Prokuroria janë autoritetet hetimore në Republikën e Shqipërisë 
që kanë kompetenca specifike. Si policia dhe prokuroria kanë kompetencën 
për të marrë njoftim për vepra penale me iniciativën e tyre ose përmes 
raportimit/denoncimin nga një palë e tretë. Si policia ashtu dhe prokuroria 
kanë kompetencën për të nisur një hetim vetë për ato vepra penale për 
të cilat nuk kërkohet denoncim. Shumica e veprave penale të shfrytëzimit 
dhe abuzimit seksual me fëmijët-me përjashtim të nenit 106 të KP – kanë 
detyrimin për të ndërmarrë hetime pa pasur denoncim. Kur ushtrojnë 
funksionet e tyre hetimore, si policia dhe prokuroria janë të detyruara të 
zbatojnë standardet e drejtësisë sipas interesit më të lartë të fëmijës, sikurse 
përcaktohet në KPDM. Prokuroria dhe Policia, kur i delegohet kësaj të fundit, 
kanë gjithashtu disa kompetenca specifike në lidhje me mbledhjen e provave 
për rastet e shfrytëzimit dhe abuzimit seksual të fëmijëve në hapësirën 
online. 

 Policia dhe Prokuroria në praktikë

Rritja e efektivitetit të hetimit kundër krimit kompjuterik është pjesë e 
objektivave strategjike si të Policisë së Shtetit, ashtu edhe të Prokurorisë. 
Konkretisht: Dy nga objektivat e “Strategjisë ndër sektoriale për luftën kundër 
krimit të organizuar, trafiqeve të paligjshme dhe terrorizmit 2013-2020”, të 
Policisë së Shtetit janë të lidhura drejtpërdrejt me hetimin efektiv edhe të 
ASHSF online: (1) Përmirësimi i kapaciteteve të Policisë Shkencore për 
ekzaminimin e provave; (2) Rritja e efektivitetet të strukturave kundër krimit 
kompjuterik. Një nga indikatorët e përcaktuar nga strategjia për këtë objektiv 
është rritja me 2 % deri në vitin 2016 të numrit të hetimeve për abuzimin e të 
miturve në internet142. 

Strategjia afatmesme 2018-2020 e Prokurorisë së Përgjithshme143, në funksion 
të përmbushjes së objektivit të rritjes së efektivitetit të hetimit ka përcaktuar 
si një nga masat e saj forcimin e luftës kundër krimit kompjuterik. Në strategji 
nuk specifikohet siguria e fëmijëve në hapësirën online, por parashikohen 
masa që rrisin thellësisht efektivitetin e hetimit. Forcimi i kapaciteteve 
profesionale dhe logjistike të strukturave të hetimit të krimit kibernetik144, 
forcimi i bashkëpunimit me strukturat e tjera shtetërore dhe ato private, 
të cilat operojnë në fushën e teknologjisë së informacionit, janë dy nga 
masat e parashikuara ne strategji në funksion të përmbushjes së objektivit 
të lartpërmendur. Strategjia parashikon gjithashtu edhe përmirësimin e 
infrastrukturës elektronike të prokurorive.

145 We Protect Global Alliance “Parandalimi dhe Adresimi i Abuzimit dhe Shfrytëzimit Seksual të fëmijëve Online” Modeli i Reagimit 
Kombëtar”, Nëntor 2016, faqe 9.

Mundësi: 
Ministria e Brendshme ka rritur me 
30% buxhetin për teknologjinë e 
informacioni dhe ka vullnetin për ta 
rritur këtë buxhet për tu përballur me 
sfidën e krimit kibernetik. 

Ministria po vlerëson me përparësi 
reformën e Akademisë së Sigurisë 
si një mënyrë për të rritur 
kapacitetet përmes trajnimit dhe do 
të bëj të detyrueshëm trajnimin e 
vazhdueshëm të profesionistëve mbi 
sigurinë online.

i.  Njësi ose personel të trajnuar dhe specializuar për të 
luftuar ASHSF 

Bazuar në MRK, njësitë dhe personeli profesional i 
përkushtuar, janë të rëndësishme për të bërë të mundur 
që denoncimet e ASHSF të regjistrohen, hetohen dhe 
ndëshkohen. 

Drejtoria e Përgjithshme e Policisë ka ngritur njësinë 
e krimit kibernetik e cila funksionon dhe përbëhet nga 
10 specialistë. Me përjashtim të Drejtorisë së Policisë 
Tiranë, që ka dy specialistë të trajnuar dhe që punojnë me 
rastet e krimit kibernetik, në strukturat e tjera të policisë 
ose komisariatet e policisë në rrethe, nuk ka personel të 
specializuar për krimin kibernetik. 

Qytetarët mund të denoncojnë përmes internetit (në faqen e internetit të 
Drejtorisë së Përgjithshme të Policisë “Raporto krimin kibernetik online”) 
në Drejtoritë e Policisë /Komisariate ose drejtpërdrejtë në njësinë e krimit 
kibernetik në Drejtorinë e Përgjithshme të Policisë për rastet që nuk i përkasin 
Qarkut të Tiranës. Kur rasti denoncohet në komisariatin e policisë, ky i fundit 
regjistron denoncimin dhe ia përcjell atë njësisë së krimit kibernetik në 
Drejtorinë e Përgjithshme të Policisë, dhe në vijim viktimës mund ti duhet të 
paraqitet vetë në njësinë e krimit kibernetik në Tiranë. Nëse raportohet një 
rast i pornografisë me fëmijë hetimi kryhet nga Njësia e Krimit Kibernetik 
në Drejtorinë e Përgjithshme të Policisë. U identifikua mungesë koordinimi 
si brenda policisë mes njësisë së krimit kibernetik dhe njësisë së mbrojtjes 
së fëmijës, ashtu edhe mes punonjësve të mbrojtjes së fëmijës dhe 
punonjësve të policisë në nivelin lokal. Kjo mungesë koordinimi mes njësisë 
së krimit kibernetik dhe pjesëve të tjera të sistemit të mbrojtjes së fëmijës 
mund ta privojnë viktimën nga marrja e shërbimeve të nevojshme. Nuk u 
identifikua bashkëpunim konkret mes kësaj njësie dhe sektorit të mbrojtjes 
së fëmijës në Drejtorinë e Përgjithshme të Policisë. Mungesa e ndërveprimit 
manifestohet në procedurat për hetimin e rasteve. Njësia është e specializuar 
për hetimin e krimit kibernetik, përfshirë rastet e ASHSF online dhe zbaton 
procedura të brendshme për hetimin e rasteve. Megjithatë, bazuar në 
intervistat e zhvilluara, njësia nuk ka procedura që mundësojnë përfshirjen e 
profesionistëve të mbrojtjes së fëmijës në hetim. Bazuan në MRK, procedura 
të tilla bëjnë të mundur që puna e policisë të ruajë fokusin tek fëmija dhe 
hetimet të ndërmerren duke përdorur parimet e mbrojtjes së fëmijës145. 

Personeli i njësisë raportoi se është trajnuar dhe specializuar mbi Median 
Sociale, krimin kibernetik, pornografinë me fëmijë, mesazhet seksuale, 
bullizmin, ndjelljen dhe lojërat online. Këto trajnime janë zhvilluar kryesisht 
nga ICITAP, PAMECA, OSBE, KE, FBI. Megjithatë, shumë prej trajnimeve 
të specializuara në këtë fushë kanë qenë episodike dhe të mbështetura 
nga donatorët dhe mungon sistemi i brendshëm për vijueshmërinë e 

specializimit në këtë fushë. Akademia e Policisë zhvillon 6 leksione mbi 
krimin kibernetik për punonjësit e policisë që marrin denoncimet dhe 
përcjellin në strukturat përkatëse. Lajm i mire është fakti që këto leksione do 
të jenë pjesë e programit të detyrueshëm mësimor të Akademisë së Policisë, 
por është i nevojshëm vlerësimi i përmbajtjes dhe i ndikimit së tyre në 
këndvështrimin e rritjes së njohurive të atyre që përfshihen në këto programe 
në këtë fushë. 

Që prej vitit 2014, në Prokurorinë e Përgjithshme është ngritur dhe 
funksionon Sektori i Krimit Kibernetik që përbëhet nga shefi i sektorit, 
prokuror dhe një punonjës i policisë gjyqësore. Në Prokuroritë e rretheve 
ku u zhvilluan intervista, ishin ngritur njësitë e të miturve dhe numri i 
prokurorëve varionte, në Durrës 3 prokurorë, në Fier 2 prokurorë dhe në 
Lushnje 3 prokurorë. Asnjë prej prokurorëve të intervistuar nuk kishte pasur 
raste të ASHSF online dhe ata shpjeguan se “nuk ka Manuale apo procedura 
të shkruara në lidhje me hetimin e këtyre rasteve të ASHSF online.” Gjatë 
hetimeve Prokurorët i referohen kodit penal të drejtësisë për të miturit dhe 
kodit të procedurave penale. Ata raportuan se janë trajnuar për çështje që 
lidhen me kodin e ri të drejtësisë për të miturit, por nuk janë trajnuar mbi 
ASHSF online. 

ii.  Burime të përshtatshme për personelin/njësitë e specializuara të ASHSF 
online

Provat e mbledhura nga strukturat e policisë për krimin kibernetik analizohen 
nga Laboratori i Policisë Shkencore dhe nga intervistat e zhvilluara rezultoi 
se ky laborator është i pajisur me infrastrukturën e nevojshme për të kryer 
ekzaminime cilësore. 

Bazuar në nenin 280 të KPP, policia ka kompetencën për të vepruar me 
iniciativën e vet /ex officio për të ndërmarrë një hetim, por në praktikë kjo 
nuk ndodh për shkak të mungesës së infrastrukturës së nevojshme. Policia 
e Shtetit nuk ka një qendër survejimi të faqeve të internetit me përmbajtje 
pornografike me të mitur, pasi i mungon infrastruktura e nevojshme teknike. 

Nga intervistat me prokurorët u vlerësua se Kodi i Drejtësisë për të Mitur 
është shumë i mirë për sa i përket mbrojtjes së të miturve, por i vështirë për 
tu zbatuar në praktikë. Ka nevojë për shumë buxhet dhe mjaft rregullime 
strukturore. Mjediset e përshtatshme për të miturit në Prokurori nuk janë 
ngritur ende për mungesë fondesh. Nuk ka pajisje të mjaftueshme në 
prokurori që të realizohen intervistat me fëmijë sipas parashikimeve të kodit 
të ri. 

iii.  Mbledhja e provave/teknikat e hetimit
Mbledhja e provave është thelbësore për hetimin dhe mund të jetë tejet 
sfiduese veçanërisht për krimin kibernetik që ka tendencën të lerë pak 
gjurmë. Veprat penale te ASHSF online paraqesin vështirësi serioze në 
mbledhjen e të dhënave. 

Gjatë intervistës, 
njësia e krimit 
kibernetik theksoi 
se gjatë gjashtë 
viteve të fundit 
ka hetuar 61 raste 
të denoncuara të 
pornografisë më 
fëmijë, por proceset 
e hetimit arritën 
në përfundimin se 
asnjë prej tyre nuk 
ishte rast i pastër 
i pornografisë me 
fëmijë dhe nuk 
përbënin vepër 
penale.

Gjatë intervistës, njësia e krimit kibernetik theksoi se gjatë gjashtë viteve 
të fundit ka hetuar 61 raste të denoncuara të pornografisë më fëmijë, por 
proceset e hetimit arritën në përfundimin se asnjë prej tyre nuk ishte rast 
i pastër i pornografisë me fëmijë dhe nuk përbënin vepër penale. Çdo rast 
i denoncuar është hetuar nga policia. Policia bashkëpunon me AKEP dhe 
OSHNI për hetimin e rasteve. Përgjigjet nga OSHNI përgjithësisht vonohen 
më shumë se një javë, që krijon kushtet që policia të humbasë gjurmët e 
abuzuesit nën hetim.

Njësia e krimit kibernetik ka marrë një numër trajnimesh në lidhje me hetimin 
e rasteve. Dy rastet më të fundit të hetuara nga sektori i krimit kibernetik 
gjatë muajve të parë të vitit 2018 u referuan nga partnerë ndërkombëtare të 
policisë. Në njërin rast personi në hetim zotëronte materiale pornografike me 
fëmijë dhe në një rast tjetër personi madhor komunikonte me të mitur dhe 
shkëmbente foto. Të dyja rastet u hetuan me sukses nga ky sektor dhe u bë 
i mundur arrestimi i autorëve të veprës penale. Në asnjërin prej rasteve nuk 
përfshihej i mitur shqiptar. 

Kodi i Procedurës Penale parashikon disa teknika investigimi. Specifikisht 
neni 294/a- parashikon veprime të simuluara të ndërmarra pas marrjes së 
autorizimit të nevojshëm dhe nën mbikqyrjen e prokurorit. Ky nen thekson 
se duhet treguar kujdes që veprimet të mos provokojnë vepër penale, pasi 
kur provohet provokimi rezultatet e veprimeve të ndërmarra në mënyrë 
të fshehtë nuk mund të përdoren. Ky element i fundit u vlerësua nga të 
intervistuarit si kufizues për policinë që të ndërmarrë veprime të simuluara. 
Megjithatë të intervistuarit nuk sollën ndonjë rast konkret që e mbështeste 
këtë, pra rast që të kishin përdorur si teknikë hetimi veprime të fshehta në 
rastet e ASHSF online dhe që të ishin kundërshtuar në Gjykatë për shkak të 
mos përmbushjes së parimit të mos provokimit.

Intervistat me prokurorët theksuan nevojën për bashkëpunim me sektorin 
privat si një element shumë të rëndësishëm për hetimin e krimit kibernetik 
dhe mbledhjen e provave. Nuk ka marrëveshje mes agjencive ligj zbatuese 
dhe OSHNI dhe vonesat në përgjigje nga këto të fundit mund të ndikojnë 
në cilësinë e hetimit. Identifikimi i IP u raportua të jetë një proces shumë i 
vështirë. Në Shqipëri ka mungesë bashkëpunimi lidhur me masat urgjente: 
për shembull, nuk është e mundur që një oficer i policisë gjyqësore të 
urdhërojë bllokimin/fshirjen e materialit pa zhvilluar procedurën formale të 
marrjes së urdhrit nga Gjykata, gjë që kërkon kohë dhe vetëm pas urdhrit 
të Gjykatës Prokurori ka fuqinë të urdhërojë bllokimin/fshirjen e materialit. 
Një tjetër sfidë në lidhje me cilësinë e kryerjes së hetimeve u raportua në 
Lushnjë dhe Fier, ku Gjykatat nuk kanë ngritur ende seksionet për të miturit. 
Prokurorët e Lushnjës dhe Fierit kryejnë vetëm veprimet paraprake dhe më 
pas i kalojnë ato në Vlorë. Kjo krijon problem me cilësinë e hetimit, pasi 
marrja e provave dhe vlefshmëria e tyre mund të vihen në pikëpyetje nga 
Gjykata, pasi prokurorët që paraqesin çështjen në Gjykatë nuk janë po ata që 
kanë mbledhur provat. 

iv.  Masa të kujdesit për fëmijën gjatë hetimit
Struktura e policisë së njësisë së krimit kibernetik raportoi se nuk ka pasur 
raste të fëmijëve shqiptarë viktima të ASHSF, prandaj nuk mundën të 
prezantonin as masat që marrin për t’u kujdesur për fëmijën gjatë hetimit. 
Në Drejtorinë e Policisë Tiranë u raportua se pjesëmarrja e psikologut në 
intervistimin e të miturit zbatohet në çdo rast. 

Nga strukturat e prokurorisë të intervistuara nuk u referuan raste të fëmijëve 
të shfrytëzuar në hapësirën online, megjithatë prokurorët e intervistuar i 
përkisnin njësive për të miturit dhe në rastet që përfshinin të miturit ata 
respektonin parashikimet e Kodit të drejtësisë për të miturit dhe specifikisht: 
1) prokurorët trajtojnë menjëherë dhe më prioritet rastet kur viktima është 

fëmijë, duke garantuar që asnjë fazë e procesit të hetimit të mos thellojë 
traumën e shkaktuar; 

2) është praktikë e zakonshme tashmë që intervistimi i fëmijëve të kryhet në 
praninë e psikologut, megjithatë, u raportua nevoja për trajnimin më të mirë 
të psikologëve, edhe pse këta të fundit zgjidhen nga listat e gjykatës; 

3) Prokurorët e intervistuar theksuan se ata bëjnë të mundur që në të gjitha 
fazat e hetimit të krimit të respektohet privatësia e fëmijës dhe se nuk bëhet 
publik asnjë e dhënë që mund të çojë në identifikimin e fëmijës viktimë; 

4) Në varësi të rrethanave, prokurorët raportuan se janë përdorur masat e mbrojtjes. 

GJYQËSOR I FOKUSUAR TEK FËMIJA 

Në lidhje me gjyqësorin standardet ndërkombëtare146 kërkojnë: mundësimin 
e trajnimit të gjyqtarëve mbi ASHSF; mundësimin e trajnimit të gjyqtarëve në 
fushën e psikologjisë; seancat dëgjimore të mbyllura për publikun; dëshmitë 
e fëmijës viktimë të regjistruara në video; viktima dëgjohet në seancën 
gjyqësore përmes mjeteve teknologjike pa qenë vetë prezent; e drejta për t’u 
dëgjuar, paraqitur provat, nevojat dhe shqetësimet; shërbime mbështetëse 
gjatë procesit penal; informimi mbi të drejtat, procedurat gjyqësore; 
ekzistenca e shërbimeve; e drejta për sigurinë dhe mbrojtjen e privatësisë; e 
drejta për ndihmë ligjore falas; raste të trajtuara me prioritet duke shmangur 
vonesat në paraqitjen e rasteve dhe ekzekutimin e urdhrave ose urdhra që 
lidhen me dhënien e kompensimit.

	 Zbatimi me efektivitet i Kodit të Drejtësisë Penale për të Mitur kërkon 
një numër masash shtesë, sikurse burime njerëzore dhe financiare. 
Seksionet e të miturve janë ngritur në vetëm gjashtë Gjykatat më të 
mëdha. 

	 Është i nevojshëm përmirësimi i infrastrukturës fizike që do të 
mundësonte përmbushjen e kërkesave ligjore për standardet e 
drejtësisë për të mitur. 

GJETJE KRYESORE

146 Shih shtojcën 4 në këtë Raport.

	 Lista e profesionistëve që do të merren me rastet e fëmijëve 
është përgatitur vetëm nga Policia dhe Urdhëri i Psikologut. Lista e 
profesioneve të tjera ende mungon. 

	 U raportua nevoja për trajnimin më të mirë të psikologëve dhe 
avokatëve të ndihmës ligjore falas. Edhe pse Shkolla e Magjistraturës 
ofron një numër trajnimesh mbi dhunën ndaj fëmijëve dhe ASHSF 
online, gjyqtarët dhe prokurorët përgjithësisht nuk i zgjedhin këto 
tema specifike. Trajnimet mbi dhunën ndaj fëmijëve dhe ASHSF online 
nuk janë pjesë e kurrikulës së detyrueshme. 

 Institucionet përgjegjëse në kontekstin e legjislacionit 
shqiptar

Gjyqtarët ushtrojnë autoritetin gjyqësor në Republikën e Shqipërisë. Përveç 
kompetencave në lidhje me lëshimin e urdhrave të ekzekutimit dhe urdhrave 
të tjerë gjatë proceseve të hetimit, gjyqtarët janë përgjegjës për të drejtuar 
seancat gjyqësore dhe për të dhënë vendimin e Gjykatës në një çështje të 
caktuar. KDPM parashikon gjithashtu ngritjen në Gjykata të seksioneve të 
veçanta për të miturit. Gjyqtarët e këtyre seksioneve duhet të trajnohen për të 
trajtuar rastet e fëmijëve. 

 Autoriteti Gjyqësor në praktikë

KDPM është ligj bashkëkohor që përputhet me standardet më të mira ndër-
kombëtare në çështjet që lidhen me mbrojtjen e viktimave të ASHSF. Meg-
jithatë, zbatimi aktual i tij kërkon një numër masash shtesë, si dhe burime 
njerëzore dhe financiare. Neni 140 i KPDM parashikon rregulla në lidhje me 
zbatimin, specifikisht Ministra e Drejtësisë dhe Ministria e Brednshme duhet 
të përshtasin dhe pajisin mjediset e intervistimit të fëmijës brenda 6 muajve 
nga hyrja në fuqi e ligjit. Edhe pse ka kaluar shumë kohë ky parashikim ligjor 
nuk është zbatuar ende. Po kështu, neni 5 parashikon që brenda 6 muajve 
pas hyrjes në fuqi të KPDM duhet të jetë përgatitur lista e profesionistëve që 
merren me rastet e fëmijëve. Urdhri i Psikologut ka përgatitur tashmë listën 
e psikologëve të trajnuar për të trajtuar rastet e fëmijëve. Policia ka përcaktu-
ar tashmë punonjësit e policisë që do të trajtojnë rastet penale ndaj fëmijëve 
dhe ata janë trajnuar nga Akademia e Policisë. Pjesa tjetër e profesioneve 
nuk ka përcaktuar ende listën e profesionistëve të specializuar. 

Neni 27 i KPDM parashikon ngritjen në gjykatat e rretheve të seksioneve 
të veçanta që trajtojnë rastet e të miturve/fëmijëve viktima. Këto seksione 
do të shqyrtojnë gjithashtu rastet penale të të rriturve ndaj të miturve /
fëmijëve viktima. Këto seksione nuk janë ngritur ende në të gjitha Gjykatat. 
Gjyqtarët e seksioneve të fëmijëve ishin të limituar vetëm në gjashtë Gjykata 
të rretheve gjyqësore, pavarësisht faktit se ata duhet të ngrihen në të 
shtata rrethet gjyqësore. Gjykatat nuk kanë statistika të dizagreguara që të 
mundësonin identifikimin e rasteve të fëmijëve viktima të ASHSF online. 

Gjyqtari i intervistuar, pjesë e seksionit për të mitur, nuk kishte pasur raste që 
lidhen me dhunën ndaj fëmijëve në hapësirën online. Bazuar në intervistën 
e zhvilluar Gjykata e Tiranës ka ngritur seksionin e të miturve të përbërë nga 
gjashtë gjyqtarë. Nuk janë ngritur mjediset e intervistimit. Sipas gjyqtarit 
të intervistuar në marrjen e dëshmisë së të miturit, gjithçka regjistrohet 
në audio dhe video. Zbatohen masa sigurie për të mos lejuar kontaktin e 
të miturit me të akuzuarin, edhe pse infrastruktura fizike e bën të vështirë 
garantimin e masave të plota të sigurisë. Vështirësia kryesore e raportuar 
ishte provueshmëria e veprës penale, që lidhet me cilësinë e hetimit. Gjyqtari 
theksoi se nga një anë puna për mbledhjen e provave nga ana e policisë 
duhet përmirësuar dhe nga ana tjetër krimi kibernetik është i vështirë për tu 
kapur dhe provuar. Nuk u identifikua bashkëpunim më NJMF-të. 

Në lidhje me burimet njerëzore dhe kapacitetet, theksojmë se gjyqtarët 
janë të ndërgjegjshëm për rëndësinë e psikologut në procesin e gjykimit 
të rasteve të fëmijëve; ky rol është përcaktuar qartësisht në kodin penal të 
drejtësisë për të mitur. Gjatë intervistës u identifikua shqetësimi i gjyqtarëve 
në lidhje me zhvillimin e specializuar profesional të psikologëve. Punonjës të 
tillë të specializuar mungojnë. U theksua gjithashtu nevoja për trajnim dhe 
përgatitje më të mirë të avokatëve të ndihmës ligjore falas. Gjyqtari theksoi 
se kanë përfituar trajnime mbi kodin e ri të drejtësisë për të miturit përmes 
një partneriteti me Qeverinë Suedeze. Shkolla e Magjistraturës ofron një 
numër trajnimesh profesionale për prokurorët dhe gjyqtarët. Modulet aktuale 
të trajnimit kanë tema mbi dhunën ndaj fëmijëve dhe atë në hapësirën 
online. Megjithatë, gjyqtarët dhe prokurorët jo gjithmonë i zgjedhin këto 
tema specifike, pasi ato nuk janë pjesë e kurrikulës së detyrueshme. 

BAZA E TË DHËNAVE TË IMAZHIT147

Standardi ndërkombëtar148 kërkon: ngritjen e një baze të dhënash me 
identitetin e të dënuarve për ASHSF; ngritjen e një baze të dhënash me ADN 
e të dënuarve për ASHSF; mundësimin e shkëmbimit ndërkombëtar të të 
dhënave.

GJETJE KRYESORE

	 Legjislacioni shqiptar nuk parashikon ngritjen e bazës së të dhënave 
të imazhit me identitetin e të dënuarve për ASHSF, apo ndonjë bazë të 
dhënash me ADN. 

147 Në lidhje me data bazë imazhi Modeli i Reagimit Kombëtar parashikon: Policia përdor bazën e të dhënave ndërkombëtare të 
shfrytëzimit seksual të fëmijëve të Interpol-it për të përmirësuar efektivitetin e përpjekjeve të tyre për të identifikuar viktimat dhe 
abuzuesit; Kur është e mundur ngrihet një bazë të dhënash kombëtare të abuzimit seksual të fëmijëve dhe policia e përdor për të 
përmirësuar efektivitetin e përpjekjeve të saj për të identifikuar viktimën dhe abuzuesit.  

148 Shih shtojcën 4 të këtij Raporti.

Legjislacioni shqiptar nuk parashikon ngritjen e bazës së të dhënave të 
imazhit dhe për rrjedhojë, as institucione përgjegjëse për ngritjen e tij. 

 Baza e të dhënave të imazhit në praktikë

Në praktikë Policia e shtetit ka një bazë të dhënash që ndihmon në hetimin 
e të gjitha rasteve, por në përputhje me standardin ndërkombëtar, nuk u 
identifikua asnjë bazë të dhënash me identitetin e të dënuarve për krimin e 
ASHSF, apo ndonjë bazë të dhënash me ADN e të dënuarve për ASHSF. 

6.2.3  VIKTIMA
Nën shtyllën e Viktimës, Modeli i Reagimit Kombëtar të #WeProtect adreson 
Mbështetjen Gjithëpërfshirëse, e cila në thelb përfshin shërbime të integruara 
gjatë hetimit, gjykimit dhe përkujdesjen në vijim, si dhe parashikon Linjën e 
Ndihmës për Fëmijë që mundëson raportimin dhe mbështetjen, referimin tek 
shërbimet për mbështetjen e vazhdueshme. 

MBËSHTETJA GJITHËPËRFSHIRËSE

Në lidhje me mbështetjen gjithëpërfshirëse standardi ndërkombëtar149 kërkon: 
Koordinimin në nivel kombëtar dhe lokal të agjencive dhe sektorëve të ndryshëm: 
arsim, shëndetësi, shërbime sociale, polici, prokurori, gjyqësor; Bashkëpunim 
mes autoriteteve publike-OJF-sektorit privat; Ngritjen e programeve sociale 
dhe strukturave multi-disiplinore për të asistuar viktimat dhe kujdestarët e tyre; 
Mbështetje të viktimës për rikuperimin fizik dhe psiko-social afatshkurtër dhe 
afatgjatë; Reagimi i drejtësisë penale duhet të pasohet me asistencë.

GJETJE KRYESORE

	 Bashkëpunimi dhe koordinimi mes aktorëve që kanë role dhe 
përgjegjësi për mbrojtjen e fëmijëve duhet forcuar. Në nivelin lokal jo të 
gjitha institucionet marrin pjesë aktivisht në Grupin Teknik Ndër sektorial 
dhe përfshihen në menaxhimin e rasteve të fëmijëve në nevojë për 
mbrojtje, pavarësisht nga përpjekjet e NJMF për t’i përfshirë. 

	 Punonjësit e mbrojtjes së fëmijës ndeshin sfida për shkak të mungesës 
së njohurive mbi sigurinë online të fëmijëve, mjedisit të punës që nuk 
është i përshtatur sipas nevojave të fëmijëve dhe mungesës së buxhetit 
për menaxhimin e rasteve. Numri shumë i vogël i PMF e bën punën e 
tyre akoma më sfiduese. 

	 Ka mungesë të shërbimeve rehabilituese të specializuara për viktimat e 
abuzimit dhe shfrytëzimit seksual, apo të procedurave për mbështetje 
emocionale dhe psikologjike për viktimat dhe dëshmitarët. 

149 Shih Shtojcën 4 të këtij Raporti.

150 Ligji nr. 18/2017 date 23.02.2017 “Për të drejtat dhe mbrojtjen e fëmijës”. Neni 40.
151 Neni 52, (2), Po aty.

	 Nuk ka sistem mbështetës për menaxhimin dhe rehabilitimin e 
abuzuesve të fëmijëve, përfshirë atyre që abuzojnë përmes internetit që 
ti ndalonte ata që të përsërisnin shkeljen e ligjit.

 Institucionet përgjegjëse në kontekstin e legjislacionit 
shqiptar

Bazuar në Ligjin për të Drejtat dhe Mbrojtjen e Fëmijës autoritetet 
përgjegjëse që ushtrojnë funksione të ndryshme në nivel qendror dhe lokal 
dhe në koordinim me njëra-tjetrën janë: 
1) Agjencia Shtetërore për të Drejtat dhe Mbrojtjen e Fëmijës (ASHMDF)150, 
që koordinon dhe organizon sistemin e integruar të mbrojtjes së fëmijës në 
përputhje me politikat kombëtare të mbrojtjes së fëmijëve;
2) Bashkitë kanë përgjegjësinë për të krijuar sistemin e integruar të mbrojtjes 
së fëmijës në nivel lokal. Ligji parashikon krijimin e Njësisë së Mbrojtjes së 
Fëmijës, që vepron si pjesë e strukturës së shërbimit social të Bashkisë dhe 
përgjegjësia kryesore e saj është menaxhimi i rasteve individuale. Grupi 
Teknik Ndër sektorial në përputhje me ligjin është një grup që mblidhet sa 
herë është nevoja dhe merret me rastet e fëmijëve në nevojë për mbrojtje. 
Ai përbëhet nga përfaqësues të policisë së shtetit, strukturave të shërbimeve 
shoqërore, arsimit, shëndetësisë, strukturave të drejtësisë, OJF si dhe çdo 
specialisti që ka dijeni për rastin specifik të një fëmije të abuzuar151;
3) Shërbimi Social Shtetëror: ushtron disa funksione, të tilla si monitorimi 
i zbatimit të legjislacionit të shërbimeve të kujdesit shoqëror, sikurse dhe 
vlerësimi i nevojave për shërbime të kujdesit shoqëror. 

 Mbështetja gjithëpërfshirëse në praktikë

1. Koordinimi në nivel kombëtar dhe lokal i agjencive të ndryshme: arsimi; 
shëndetësia; shërbimet shoqërore; ligj zbatuesit; gjyqësori; bashkëpunimi 
mes autoriteteve publike-OJF-sektorit privat.

Vendimi i Këshillit të Ministrave nr. 578 datë 3.10.2018 “Mbi 
procedurat për referimin dhe menaxhimin e rastit, përgatitjen 
dhe përmbajtjen e planit individual të mbrojtjes, financimin 
e shpenzimeve për zbatimin e tij, si dhe zbatimin e masave 
të mbrojtjes” kanë krijuar bazën e nevojshme për të bërë 
të mundur një reagim të koordinuar ndërinstitucional për 
menaxhimin e rasteve të fëmijëve në nevojë për mbrojtje. 
Kjo VKM përcakton qartë rregullat dhe procedurat për 
referimin dhe menaxhimin e rasteve të fëmijëve në nevojë 
për mbrojtje, përcakton rolet dhe përgjegjësitë e agjencive 
të ndryshme të sektorëve të ndryshëm dhe për herë të parë 
parashikon financimin e menaxhimit të rasteve të fëmijëve, si 
dhe zbatimin e masave të mbrojtjes. 

Mundësi: 

Detyrimi ligjor për të ngritur njësitë 
e mbrojtjes së fëmijës në çdo Bashki 
dhe punonjësin e mbrojtjes së fëmijës 
për çdo tre mijë fëmijë, së bashku me 
VKM që përcakton jo vetëm rolet dhe 
përgjegjësitë e çdo institucioni, por 
edhe procedurat për menaxhimin e 
rastit, janë thelbësore për të krijuar 
një sistem funksional të mbrojtjes 
së fëmijës në çdo njësi vendore në 
Shqipëri, si dhe adresimin efektiv të 
ASHSF online.

Mundësi: 

Një nga shërbimet e parashikuara 
në këtë shportë është shërbimi i 
rehabilitimit për viktimat e abuzimit 
seksual, i parashikuar në pikën 12.b të 
këtij vendimi, që kryesisht ka formën 
e shërbimit rehabilitues, terapitë për 
rehabilitim shëndetësor e psikologjik 
dhe çdo nevojë tjetër të identifikuar për 
viktimën. Ky shërbim mund të ngrihet në 
nivel kombëtar, rajonal ose nivel Bashkie 
sipas nevojave të identifikuara për këtë 
shërbim në planet sociale.

Është shumë e rëndësishme që përpjekjet për të patur një qasje të integruar 
multi sektoriale për menaxhimin e rasteve të fëmijëve në nivel lokal kanë 
nisur prej disa vitesh dhe punonjësit e mbrojtjes së fëmijëve kanë marrë një 
numër trajnimesh për menaxhimin e rasteve përmes qasjes ndër sektoriale. 

Në praktikë, punonjësit e mbrojtjes së fëmijës të intervistuar për qëllime 
të këtij vlerësimi theksuan se në rastet e fëmijëve në nevojë për mbrojtje, 
ndeshen sfida në këndvështrimin e ndërveprimit mes institucioneve të 
ndryshme. Disa institucione nuk marrin pjesë në mbledhjet e Grupit Teknik 
Ndër sektorial. Asnjë nga punonjësit e mbrojtjes së fëmijës të intervistuar 
dhe ata që u bënë pjesë e fokus grupit nuk kishin menaxhuar raste të 
fëmijëve të shfrytëzuar apo abuzuar në hapësirën online, edhe pse intervistat 
targetuan Bashkitë në të cilat sipas Prokurorisë së Përgjithshme ishin 
raportuar raste të tilla një vit më parë. Punonjësit e mbrojtjes së fëmijës të 
intervistuar kanë punuar në atë pozicion prej disa vitesh dhe mungesa e 
informacionit që kishin për raste të tilla është tregues i mungesës së referimit 
të rasteve tek NJMF. 

Mjediset e punës së NJMF nuk ishin të përshtatura për nevojat e fëmijës, 
ndërkohë që mungesat në buxhet për menaxhimin e rasteve shtonin sfidën 
në punën e NJMF. Pavarësisht se ligji parashikon ngritjen e NJMF në Bashki 
dhe një PMF për çdo tre mijë fëmijë, në praktikë edhe në pak Bashki ku ka 
NJMF ka mungesa të PMF në nivelin e njësive administrative. Në Bashkitë e 
intervistuara kishte vetëm një punonjës të mbrojtjes së fëmijës që mbulonte 
të gjithë territorin e Bashkisë. Punonjësit e intervistuar dhe ata atë fokus 
grup nuk ishin në dijeni të ekzistencës së udhëzimeve apo manualeve që 
lidhen me ASHSF online, por theksuan se nëse do të kishin raste të tilla do 
të ndiqnin procedurat standarde të menaxhimit të rastit. Siç specifikuam, 
NJMF janë të ndërgjegjësuara për procedurat dhe hapat që duhet të ndiqen 
kur raportohet një rast dhune, por asnjë prej tyre nuk kishte marrë pjesë në 
ndonjë trajnim specifik në lidhje me ASHSF online. 

2. Mbështetja e viktimave për rimëkëmbjen fizike dhe psikologjike 
afatshkurtër dhe afatgjatë

Ligji nr.121, datë 21.11.2016 “Për Shërbimet e Kujdesit 
Shoqëror në Republikën e Shqipërisë” dhe aktet nënligjore 
që rrjedhin prej tij rregullojnë funksionimin e sistemit 
të shërbimeve të kujdesit shoqëror dhe në mënyrë të 
posaçme procesin e ofrimit të shërbimeve nga organet 
publike në nivel vendor të ngarkuara sipas Ligjit. Shporta 
e shërbimeve të kujdesit shoqëror, e rregulluar me 
VKM nr.518, datë 4.9.2018 përmban shumëllojshmëri 
shërbimesh në të cilat përfshihen: shërbimet para 
shoqërore, shërbimet në familje, shërbimet në komunitet, 
shërbimet rezidenciale dhe shërbimet e specializuara. 
Rregullimi i shportës së shërbimeve dhe krijimi i 
mekanizmit financiar për shërbimet e kujdesit shoqëror në 
nivel komunitar janë një mundësi për të zgjeruar hartën 
aktuale të limituar me shërbime të kujdesit shoqëror.

152 Shih shtojcën 4 në këtë Raport.

Në praktikë u identifikua mungesë e shërbimit të specializuar për viktimat e 
abuzimit seksual, si në nivel kombëtar ashtu edhe atë lokal. Edhe pse NJMF 
e intervistuara dhe PMF pjesë e fokus grupit nuk kishin menaxhuar raste 
të fëmijëve të shfrytëzuar në hapësirën online, ata kishin menaxhuar raste 
ku fëmijët kishin nevojë për shërbime psikologjike dhe mos ekzistenca e 
shërbimeve të tilla kish bërë të pamundur mbështetjen e viktimave. Në 
përgjithësi, vihet në dukje se mungon punonjës të specializuar për fëmijët 
viktima të abuzimit seksual. Nuk u identifikua ekzistenca e dëmshpërblimit 
për viktimat e dhunës online dhe kujdestarët e tyre. 

LINJA E KËSHILLIMIT PËR FËMIJË DHE PLATFORMAT E RAPORTIMIT

Standardet ndërkombëtare152 në lidhje më Linjën e Këshillimit për Fëmijë 
kërkojnë: nxitje dhe mbështetje për ngritjen e shërbimit të informimit dhe 
këshillimit për telefonuesit; linja të këshillimit përmes telefonit ose internetit; 
miratim të legjislacionit ose procedurave që balancojnë detyrimin për të 
respektuar privatësinë dhe anonimitetin me nevojën për të raportuar ASHSF 
tek autoritetet që mbrojnë fëmijët; ngritjen e linjës së këshillimit për fëmijë 
pa pagesë e cila të jetë e aksesueshme, të ketë mbulim kombëtar, të ketë 
profesionistë dhe vullnetarë të mirë trajnuar, funksionin 24 orë në 7 ditë të 
javës; bashkëpunim me shërbimet dhe hotline të OJF për fëmijë; zhvillimin 
e mekanizmave të ndjeshëm ndaj fëmijës për të raportuar abuzimin seksual 
për fëmijët që nuk janë përdorues të telefonit. 

GJETJE KRYESORE

	 Linja Kombëtare e Këshillimit për Fëmijët në Shqipëri ALO 116 111 
funksionon edhe si linjë ndihme, për mbështetjen psikologjike të 
menjëhershme të viktimave, edhe si hotline për raportimin e rasteve të 
dhunimit të të drejtave të fëmijëve, përfshirë rastet e ASHSF online, tek 
agjencitë përgjegjëse qeveritare.

	 Platforma e raportimit në web është një iniciativë që e ka bazën tek 
projekti e për rrjedhojë është më e ndjeshme ndaj ndryshimeve të 
vazhdueshme të mjedisit të financimeve. 

	 Që prej ngritjes në vitin 2009 Linja Kombëtare e Këshillimit për Fëmijët 
në Shqipëri ALO 116 mbështetet vetëm nga UNICEF, megjithatë që 
prej vitit 2017 Ligji “Për të drejtat dhe mbrojtjen e fëmijës” ngarkon 
Agjencinë Shtetërore për të Drejtat dhe Mbrojtjen e Fëmijëve që të 
garantojë një linjë telefonike këshillimi pa pagesë për fëmijët.  

Në përputhje me nenin 68 të Ligjit për të Drejtat dhe Mbrojtjen e Fëmijëve, 
Agjencia Shtetërore për të Drejtat dhe Mbrojtjen e Fëmijëve, vetë ose në 
bashkëpunim me një organizatë jofitimprurëse ngre një linjë telefonike pa 
pagesë, të publikuar gjerësisht, që ka detyrimin për të verifikuar çdo raportim 
dhe referuar rastet tek Njësia e Mbrojtjes së Fëmijës ose strukturë tjetër 
përgjegjëse. 

 Linja e Këshillimit për Fëmijët dhe platformat e raportimit në 
praktikë

Linja ekzistuese e këshillimit për fëmijët, e ngritur në vitin 2009 me 
mbështetjen e UNICEF, është një linjë telefonike që ofron ndihmë pa pagesë, 
e aksesueshme nga të gjithë, ka mbulim kombëtar dhe funksionon 24 orë në 
shtatë ditë të javës. ALO 116 111 ofron raportim dhe mbështetje për viktimat, 
si dhe referim të rasteve tek shërbimet përkatëse për të marrë shërbimin e 
mëtejshëm, duke shërbyer kështu edhe si linjë ndihme dhe si linjë raportimi.

Përveçse vepron si linjë telefonike ALO 116 111 krijon mundësinë për 
të raportuar ose kërkuar mbështetje përmes rrugëve të tjera si postës 
elektronike (e-mail) dhe shërbimit të mesazheve në facebook. Statistikat e 
vitit 2017 të ALO 116 111 tregojnë se ky shërbim ka pritur 845 telefonata që 
lidhen me sigurinë online të fëmijëve, nga të cilat 38 ishin raste që kishin 
nevojë të referoheshin tek institucione të tjera dhe për këshillim psiko-
social, ndërsa 807 telefonata ishin informuese në lidhje me sigurinë online 
për çështje specifike të tilla si bullizmi në internet, ndjellja në internet, 
postime dhe mesazhe ofenduese, pornografi me fëmijë etj. Të gjitha rastet e 
raportuara tek ALO 116 111 kanë marrë këshillim. 

   29%

42%

5%

2%

16%

3%

3%

Ekspozimi i fëmijëve tek
imazhet e papërshtatshme 
(11)

Bullizmi kiberne�k (16)

Ekspozim në lojra
të papërshtatshme (2) 

Varësi nga interne� (1)

Pornografi e fëmijës (1)

Ndjekja / Grooming (1)

SMS dhe mesazhe
fyese (6)

Që prej vitit 2016 me mbështetjen 
e UNICEF Shqipëri dhe zbatuar nga 
organizata joqeveritare CRCA, u ngrit një 
platformë për raportimin e materialeve të 
dyshuara si të paligjshme, të dëmshme në 
internet, përfshirë materiale të abuzimit 
seksual të fëmijëve. isigurt.al është 
një platformë për sigurinë e fëmijëve 
në internet. Përmes formateve të tij ai 
mundëson raportimin mbi (Grafiku 1): 
ekspozimin tek imazhet ose materialet me 
përmbajtje seksuale, bullizmin kibernetik, 
bullizmin përmes celularit, pornografisë 
më të mitur në internet, sms dhe 
mesazheve të tjera fyese. 

Grafiku 1: Raportime të ASHSF të marra    
    nga ALO 116 111 në 2017

153 Rasti i pornografisë më fëmijë i specifikuar më lart, jepet me detaje në faqen 87 të këtij Raporti.

Kërkesa për largimin e përmbajtjes së paligjshme /
papërshtatshme

Instagram

You Tube

Facebook

Google

Kjo platformë i krijon mundësi çdo individi që të raportojë mbi ASHSF. Në 
http://www.isigurt.al ka një buton “Raporto! Përmbajtje të paligjshme” që 
jep mundësinë e raportimit të mënjëhershëm. Ndërkohë raportimi mund 
të kryhet edhe me celular përmes aplikacionit të krijuar për këtë qëllim për 
Isigurt.al. Aktualisht, të gjitha raportimet transferohen tek personeli i ALO 116 
111 që i vlerëson ato dhe ndërmerr veprimet e nevojshme për ndjekje dhe 
referim. 

1. Funksioni i referimit
ALO 116 111 ka marrëveshje bashkëpunimi me Agjencinë Shtetërore për 
Mbrojtjen dhe të Drejtat e Fëmijëve dhe me Shërbimin Social Shtetëror, 
sikurse bashkëpunon edhe me Policinë e Shtetit dhe Prokurorinë. Pasi 
referon rastet tek institucionet përkatëse në shumë pak raste ALO 116 111 
merr informacion prej tyre se si ka vijuar menaxhimi i rastit. Rastet që ka 
referuar në polici janë vlerësuar si raste që përbëjnë vepër penale, por në 
disa raste ata janë informuar nga njësia përkatëse në polici se në fakt vijimi 
i hetimeve ka qenë i pamundur sepse rastet nuk kishin elementët për tu 
klasifikuar për ndjekje penale153. 

Në vitin 2017, ALO 116111 referoi 23 raste të ASHSF online tek institucionet 
specifike: hetim (15 raste të referuara tek policia e shtetit); referim tek NJMF 
dhe shërbimet rehabilituese (4 raste të referuara tek Agjencia Shtetërore për 
Mbrojtjen dhe të Drejtat e Fëmijëve); heqjen e materialit nga internet (4 raste 
të referuara tek AKCESK dhe AKEP). 

Linja është aktive në raportimin e rasteve 
dhe ka arritur të punojë ngushtësisht me 
Facebook dhe Google për largimin e faqeve 
të papërshtatshme. Gjatë vitit 2017, ALO 
116 111 ka kërkuar largimin e materialeve të 
papërshtatshme nga interneti në 82 raste nga 
You Tube, Facebook, Instagram and Google. 
Anëtarësimi i CRCA, organizatës partnere të 
saj, në Global Missing Children Network ka 
lehtësuar komunikimin me to. 

Materialet janë hequr, por mundësia e ri hedhjes së tyre në internet ekziston. 
ALO 116 111 raporton vështirësi në komunikimin me portale shqiptare 
dhe rezistencë nga këto të fundit për heqjen e menjëhershme prej tyre të 
materialeve të papërshtatshme/të dëmshme.

2. Burimet dhe kapacitetet njerëzore ekzistuese
Linja ka 6 profesionistë, një nga të cilët është punonjës social dhe të tjerët 
janë psikologë. Përveç kësaj, ka një menaxher rasti që merr formularin e 
vlerësimit nga këshilluesi/t dhe referon rastin tek agjencitë dhe institucionet 
përkatëse. Menaxheri i rastit i Linjës së Këshillimit për fëmijët ka marrë pjesë 
vazhdimisht në trajnime dhe konferenca ndërkombëtare që trajtojnë çështjet 

154 Në Shqipëri funksionet e Linjës Kombëtare të Këshillimit për Fëmijë dhe Hotline ushtrohen nga ALO 116 111.
155 Shtojca 4 e këtij Raporti.

e dhunës në hapësirën online përfshirë ASHSF online. Profesionistët e Linjës 
punojnë prej shumë vitesh në këtë shërbim. Intensiteti i telefonatave është 
mesatarisht 4 raste në 25 minuta. 

Linja ka një manual për menaxhimin e rasteve specifikisht për mbrojtjen 
e fëmijës në hapësirën online që bazohet në eksperiencën ndërkombëtare 
të linjave të këshillimit për fëmijë me të cilat bashkëpunon. Të dhënat e 
mbledhura nga telefonatat regjistrohen në programin Excel ku përshkruhet 
i gjithë procesi që ndiqet për rastin specifik si dhe statusi i tij. Këto të dhëna 
qëndrojnë vetëm në një kompjuter dhe vetëm të dhënat bazë regjistrohen 
në formë elektronike. Linja nuk ka patur kurrë probleme me ekspozimin e 
të dhënave sensitive, por ka patur probleme në një rast me një institucion 
arsimor. Bëhej fjalë për një rast dhune dhe emri i menaxherit të rastit iu 
bë i njohur dhunuesit që më pas kërcënoi punonjësin e linjës. Viktima nuk 
u mbrojt siç duhet dhe menaxheri i rastit u ekspozua ndaj një rreziku të 
panevojshëm. Profesionistët që punojnë tek Linja nuk ndihen të sigurt kur 
i referojnë rastet tek një strukturë tjetër pasi jo të gjithë zyrtarët kuptojnë 
rëndësinë e mbrojtjes së të dhënave. 

Në këndvështrimin e financimit, linja mbështetet tek donacionet. Edhe pse 
ligji për mbrojtjen e të drejtave të fëmijës ngarkon Agjencinë Shtetërore të 
Mbrojtjes dhe Drejtave të Fëmijës për të ngritur një linjë zyrtare për fëmijët, 
ende nuk janë parashikuar fonde në buxhetin e Agjencisë për të përmbushur 
këtë detyrim ligjor. 

6.2.4  SHOQËRIA
Modeli i Reagimit Kombëtar i #WeProtect adreson në këtë shtyllë hotline154, 
programet edukuese dhe pjesëmarrjen e fëmijëve. 

PROGRAMET EDUKUESE DHE PJESËMARRJA E FËMIJËVE

Në lidhje me programet edukuese standardet ndërkombëtare kërkojnë155: 
Rritje të ndërgjegjësimit të profesionistëve që punojnë më fëmijët në arsim, 
shëndetësi, mbrojtje sociale, sport dhe kohë e lirë, gjyqësor dhe struktura 
të hetimit, mbi mbrojtjen e fëmijëve; Njohuri të mjaftueshme për ASHSF 
dhe mjete për profesionistët që punojnë me fëmijët në arsim, shëndetësi, 
mbrojtjen sociale, sport dhe kohën e lirë, sektorët e drejtësisë dhe zbatimit 
të ligjit; Informacione në lidhje me rreziqet e ASHSF dhe mjetet mbrojtëse 
për fëmijët gjatë arsimit fillor dhe të mesëm të siguruar në bashkëpunim me 
prindërit; Fushatat e ndërgjegjësimit për publikun e gjerë me informacion 
mbi ASHSF dhe masat parandaluese në dispozicion.

156 http://digitalplatform.al/

	 Është vënë në zbatim një program i ri arsimor për fëmijët në shkollë 
dhe janë bërë përpjekje për përfshirjen e mësuesve dhe nxënësve në 
aktivitete ndërgjegjësimi, por këto aktivitete nuk u drejtohen prindërve, 
kujdestarëve, profesionistëve. Ekziston nevoja për të pajisur prindërit 
dhe mësuesit me njohuri dhe aftësi më të mira në lidhje me botën 
virtuale.

	 Aktivitetet e ndërgjegjësimit nuk përfshijnë të gjithë aktorët, në mënyrë 
të veçantë asnjë prej PMF të përfshirë në këtë vlerësim nuk kanë 
qenë pjesë e këtyre aktiviteteve. Platforma digjitale156 e zhvilluar nga 
IZHA krijon gjithashtu një mundësi të mirë edhe në këndvështrimin e 
informimit të fëmijëve dhe prindërve se si dhe ku të raportojnë rastet 
dhe të kërkojnë mbështetje. Programi i ri që ka nisur të zbatohet 
i Këshilluesve të vegjël për Sigurinë Online është gjithashtu një 
mundësi e mirë për të rritur ndërgjegjësimin tek fëmijët, prindërit dhe 
kujdestarët.

 Institucionet përgjegjëse në kontekstin e legjislacionit 
shqiptar

Bazuar në legjislacionin shqiptar, institucionet e mëposhtme kanë përgjegjësi 
specifike në lidhje me programet arsimore dhe aktivitetet e ndërgjegjësimit: 

1) Ministria e Arsimit ka për mision të hartojë dhe zbatojë politikat që synojnë 
të sigurojnë një sistem arsimor cilësor, zhvillim të vazhdueshëm të arsimit, 
respektim të të të drejtave të individit, të komunitetit dhe të shoqërisë; 

2) Instituti i Zhvillimit të Arsimit është përgjegjës për përpilimin e kurrikulave 
shkollore para universitare, zhvillimin e politikave të arsimit të lartë, për 
të kryer kërkime shkencore në fushën e didaktikës dhe përdorimin e 
teknologjive moderne në mësimdhënie dhe mësim. 

3) ASHMDF ka funksione të ndërgjegjësimit dhe trajnimit; 
4) AKCESK ka detyrimin të zhvillojë veprimtari ndërgjegjësimi dhe edukimi 

në fushën e sigurisë kibernetike.

 Programet edukuese

Instituti i Zhvillimit të Arsimit ka rishikuar tashmë kurrikulën e lëndës TIK për 
klasat 4, 6,7,8 dhe 9. Do të ketë ndryshim të kurrikulës dhe për këtë lëndë 
në klasën e pestë. Në kurrikulën e rishikuar janë përfshirë tema të veçanta 
që trajtojnë çështjet e internetit të sigurt. Mësuesit e TIK janë trajnuar mbi 
kurrikulën e re. Mësuesit arrijnë një nivel të mirë gjatë trajnimit, por trajnimi 
zgjat vetëm një ditë. 

GJETJE KRYESORE

Për mësuesit që morën pjesë në fokus grupin e zhvilluar për qëllime të këtij 
vlerësimi, lënda e  TIK është lëndë shtesë. Ata jepnin mësim për lëndë bazë 
si matematika, fizika, kimia etj. Gjatë diskutimit në fokus grup u theksua se 
mësuesit ndjejnë nevojën të marrin më shumë informacion të përditësuar që 
lidhet me mbrojtjen e fëmijëve në hapësirën online. Edhe pse ata raportuan 
se punojnë vazhdimisht me fëmijët ata nuk ndihen mjaftueshëm të përgatitur 
për të trajtuar rastet e dhunën ndaj fëmijëve në hapësirën online, dhe nuk 
dinë se si të mbështesin fëmijët nëse janë të ekspozuar ndaj materialeve të 
papërshtatshme në internet ose se ku t’i raportojnë raste të tilla. Një tjetër 
sfidë që ata raportuan është bashkëpunimi me prindërit. “Pata një rast kur 
një nxënës krijoi një profil të rremë në facebook me të dhënat personale të 
shokut të tij”-raportoi një mësuese. “Na u desh të kërkonim mbështetjen 
e prindërve që ta hiqnin materialin nga kompjuteri ku ishte krijuar profili, 
por prindërit e tij reaguan në mënyrë agresive dhe nuk bashkëpunuan”. 
Mësuesit pranuan se nxënësit janë më të avancuar në njohjen e teknologjisë 
se sa prindërit dhe mësuesit. Nxënësit e shkollës “Emin Duraku” kanë 
përgatitur materiale informuese mbi sigurinë në hapësirën online dhe 
krijuan një faqe të shkollës në internet ku fëmijët mund të komunikonin 
me bashkëmoshatarët e tyre mbi çështje të sigurinë në hapësirën online. 
Mësuesit pranuan se ishte iniciativë shumë e mirë por që nuk u mbështet në 
vijim. 

 Aktivitetet e ndërgjegjësimit

Në kuadrin e “Agjenda Digjitale e Shqipërisë 2015-2020” çdo muaj shkurt, 
AKCESK në bashkëpunim me Ministrinë e Arsimit, ASHMDF, OSHNI dhe 
ALO 116 111, kanë ndërmarrë fushata ndërgjegjësimi mbi sigurinë e fëmijëve 
në hapësirën online, por deri më sot këto fushata kanë synuar më së 
shumti fëmijët. Fushatat kanë ofruar këshilla mbi mbrojtjen në internet, 
kanë mundësuar diskutim aktiv me fëmijët mbi internetin e sigurt dhe kanë 
informuar fëmijët se t’i të raportojnë rastet. Një numër i vogël i OSHNI 
raportuan se kanë ndërmarrë fushata ndërgjegjësimi për internetin e sigurt 
për fëmijë duke synuar edhe prindërit. AKCESK po shqyrton një strategji për 
fushatat e ndërgjegjësimit që synojnë edhe prindërit. 

“Këshilluesit e vegjël për sigurinë online” është programi i fundit për fëmijët 
dhe adoleshentët në Shqipëri i ndërmarrë gjatë vitit akademik 2018-2019 nga 
AKCESK dhe Ministria e Arsimit të mbështetur nga UNICEF. Treqind fëmijë 
u trajnuan si edukatorë të bashkëmoshatarëve të tyre në vitin 2018 për 
çështje si bullizmi në internet, sjellja e sigurt në internet, takimi me të huajt 
ose ndarja e informacionit privat, mesazhet seksuale dhe shantazhi seksual 
etj. Ata do të zhvillojnë aktivitete edukuese me bashkëmoshatarët e tyre në 
shkollat   dhe komunitetet përkatëse. Ky program po zbatohet në 14 shkolla 
në 7 rajone dhe pritet të rrisë ndërgjegjësimin e 15,000 fëmijëve, mësuesve 
të TIK-ut, prindërve dhe kujdestarëve. Ministria e Arsimit synon formalisht 
t’i përfshijë mjetet dhe metodologjinë e zhvilluar në kuadër të programit 
“Këshilluesit e Vegjël për sigurinë online” si pjesë të programit ekstra-
kurrikular për fëmijët e moshës 11-13 vjeç.

Gjatë katër viteve të fundit Ministria e Arsimit, në fillim të vitit shkollor, 
përmes Drejtorive Rajonale Arsimore, ka zhvilluar një plan kombëtar kundër 
dhunës në shkolla. Megjithatë, ende nuk mblidhen të dhëna që lidhen me 
ASHSF online dhe për rrjedhojë planet nuk kanë referencë specifike në 
lidhje me dhunën në hapësirën online. IZHA ka punuar për të krijuar një 
platformë digjitale që do t’i informojë mësuesit dhe nxënësit mbi sigurinë 
në internet. Si fillim platforma do të ketë 380 përdorues të regjistruar dhe do 
t’u japë mësuesve mundësinë për të krijuar forume që përfshijnë jo vetëm 
fëmijët, por edhe prindërit. Platforma do të pasurohet jo vetëm me materiale 
informuese por edhe me video të përgatitura nga vetë fëmijët. Platforma do 
të përmbajë gjithashtu një test standard për të vlerësuar nivelin e njohurive 
të mësuesve. Nevojitet personel IT për ta zgjeruar këtë platformë, por 
mungojnë fondet.

6.2.5  INDUSTRIA
Procedurat e Njoftimit dhe Bllokimit dhe përgjegjësia e ofruesve të shërbimit 
mbulohen nga Modeli i Reagimit Kombëtar të #WeProtect në shtyllën e 
industrisë.  

INDUSTRIA

Standardi ndërkombëtar157 lidhur me proceduarat e njoftimit dhe bllokimit 
kërkon: Zbatimin e mekanizmave të dërgimit të njoftimit, të lehta për tu 
aksesuar, të lehta në përdorim – dhe që lejojnë dërgimin përmes mjeteve 
elektronike; masa të efektshme për parandalimin e dërgimit të njoftimeve 
apo kundër-njoftimeve në mënyra dashakeqëse dhe abuzive; Ekzistenca e 
pikave të kontaktit për shtetet dhe ofruesit e shërbimeve, si edhe procedura 
të shpejta të gjurmimit për përpunimin e njoftimeve të marra nga autoritetet 
kompetente; Bashkëpunimi midis ofruesve të shërbimit hosting, shkëmbimin 
e eksperiencave, zgjidhjet e TIK dhe praktikat më të mira; zhvillimi i kodit të 
sjelljes, përfshirja në Marrëveshje bashkëpunimi dhe marrëveshje të tjera 
vullnetare; detyrimi për të përfunduar ose parandaluar shkeljet me urdhër të 
një gjykate kompetente apo autoriteti administrativ; Procedurat për heqjen 
ose çaktivizimin e aksesit ndaj informacionit me përmbajtje të jashtëligjshme; 
Largimin e menjëhershëm të faqeve të internetit që përmbajnë ose 
shpërndajnë pornografi me fëmijë në territorin e vendit të tyre; Të sigurojë 
heqjen e faqeve të tilla jashtë territorit të vendit të tyre; Të bllokojë aksesin 
ndaj faqeve të internetit që përmbajnë ose shpërndajnë pornografi me fëmijë 
në drejtim të përdoruesve të internetit brenda territorit të tyre. 

GJETJE KRYESORE

	 Detyrimi ligjor i ofruesit të shërbimit të internetit për të përshtatur mjete 
të tilla si kontrolli prindëror ose pajisje të ngjashme që përdoren nga 
fëmijët për të hyrë në internet ende nuk është monitoruar nga asnjë 
institucion publik. Ky detyrim ligjor aktualisht zbatohet nga vetëm disa 

nga ofruesit e shërbimeve të internetit, por këta të fundit nuk kanë një 
sistem për të informuar prindërit mbi ekzistencën e mjeteve të tilla. 

	 OSHNI-ja nuk raportuan për ekzistencën e ndonjë procedure që do të 
mundësonte: (1) heqjen e menjëhershme të materialit që përmban 
abuzim seksual të fëmijëve në momentin që kompania konfirmon praninë 
e këtij materiali në shërbimin e saj; (2) raportimin në kohë të autoriteteve 
për abuzimin dhe shfrytëzimin seksual të fëmijëve në internet.

	 Nuk u raportua ekzistenca e ndonjë njësie të të veçantë që merret me 
çështjet e ASHSF online, si edhe as ndonjë trajnim specifik të kryer 
mbi këtë çështje nga intervistat me OSHNI. Nuk ka bashkëpunim midis 
institucioneve publike dhe industrisë së TIK lidhur me zgjidhjet novatore. 

 

 Institucionet përgjegjëse në kontekstin e legjislacionit 
shqiptar

Disa institucione kanë përgjegjësi mbi industrinë e teknologjisë së 
informacionit dhe kompjuterike. Përkatësisht: 

1) Autoriteti i Komunikimeve Elektronike dhe Postare (AKEP), ushtron 
kompetencat e veta mbi rrjetet e komunikimeve elektronike dhe mbi 
shërbimet e komunikimeve elektronike. AKEP nuk ka kompetencë 
mbi ofruesit e shërbimeve “catching” dhe “hosting”. Bazuar 
në Ligjin për Komunikimet Elektronike, rrjetet e komunikimeve 
elektronike kanë përgjegjësinë të ruajnë të dhënat me qëllim 
hetimin e veprave penale, detyrimin për të bashkëpunuar me 
Autoritetet Hetimore në këndvështrimin e ruajtjes së të dhënave, 
kërkimit, dhe interceptimit në përputhje me parashikimet në Kodin 
e Procedurës Penale të Republikës së Shqipërisë. AKEP, duke 
qenë autoriteti mbikëqyrës i rrjeteve të komunikimeve elektronike 
ka kompetencën për të marrë masat e nevojshme ndaj këtyre 
operatorëve kur ata nuk i përmbushin këto detyrime.

2) ASHMDF, ka kompetencën t’i kërkojë autoritetit përgjegjës për të 
bllokuar aksesin në rrjetet ose faqet që qarkullojnë materiale me 
përmbajtje të dëmshme për fëmijët. 

3) AKCESK e ka të rregulluar aktivitetin e tij me ligjin nr.2/2017 “Mbi 
sigurinë kibernetike”. AKCESK ka detyrimin të ngrejë, administrojë 
dhe mirëmbajë sistemin unik online për publikimin e faqeve në 
internet me përmbajtje të paligjshme. 

4) Komisioneri për Mbrojtjen e të Dhënave Personale në përputhje 
me Nenin 30 të Ligjit për mbrojtjen e të dhënave personale ka këto 
kompetenca kryesore: kryerjen e hetimeve administrative, të ketë 
akses tek përpunimi i të dhënave personale dhe të mbledhë të gjithë 
informacionin e nevojshëm me qëllim përmbushjen e detyrimeve 
të veta ligjore; të urdhërojë bllokimin, fshirje, shkatërrimin ose 
pezullimin e përpunimit të paligjshëm të të dhënave personale. Këto 
kompetenca janë të zbatueshme vetëm mbi subjekte që ushtrojnë 
kontroll mbi të dhënat personale dhe përpunimin e tyre. 

Mundësi:  

Në zbatim të ligjit mbi të drejtat e fëmijës 
pritet miratimi i një Vendimi të Këshillit të 
Ministrave që do të qartësojë procedurat 
që do të ndiqen për bllokimin e materialit 
të paligjshëm në internet.

 Reagimi i ekosistemit të TIK në praktikë

            1. Procedurat e bllokimit
Procedurat e bllokimit janë të rëndësishme për dy arsye: (1) 
fëmija ri-viktimizohet sa herë materiali shihet; (2) ekzistenca 
e materialeve të dëmshme në internet rrit nivelin e veprave 
penale pasi u jep mundësi personave të tjerë të shohin 
material të paligjshëm. 

Materiali i dëmshëm apo i paligjshëm mund të raportohet në Polici, ALO 
116 111, ASHMDF, Komisioneri për Mbrojtjen e të dhënave personale. Në 
rastin kur raportohet në Polici, heqja e materialit nga interneti bëhet me 
urdhër gjykate. Kur raportimi bëhet në ALO 116 111 kjo e fundit njofton 
ASHMDF dhe kjo e fundit i drejtohet me kërkesë AKCESK, bazuar në 
nenin 27 të Ligjit për të Drejtat dhe Mbrojtjen e Fëmijës. AKCESK nuk ka 
të drejtë të kërkojë bllokimin e këtyre materialeve në hapësirën online. 
Për rrjedhojë në kuadër të marrëveshjes së bashkëpunimit që ka me 
AKEP, edhe pse në të nuk specifikohet bashkëpunimi për bllokimin e 
materialeve që lidhen me fushën e këtij vlerësimi, i kërkon këtij të fundit 
të veprojë për bllokimin e materialit të raportuar. 

Me marrjen e kërkesës për bllokim, AKEP u kërkon ofruesve të komunikimeve 
elektronike bllokimin e menjëhershëm të materialit. AKEP ka përmirësuar 
shpejtësinë e komunikimit me këta ofrues, pasi tashmë njoftimi për bllokim 
dërgohet tek ta përmes postës elektronike (email). Në rast të mos respektimit 
të kërkesës së AKEP ndaj ofruesve të komunikimeve elektronike aplikohen 
masa administrative. Gjatë intervistave u raportua se në rastet që përfshijnë 
fëmijë, reagimi i ofruesve të shërbimeve ishte i menjëhershëm dhe nuk 
ka qenë i nevojshëm zbatimi i masave administrative, megjithatë numri i 
rasteve të raportuara ka qenë shumë i vogël. 

Nëse ne u referohemi rasteve të raportuara të materialeve të dëmshme në 
internet, pjesa më e madhe e tyre janë të publikuara nga ofruesit e shërbimit 
caching and hosting. Rregjimi i përgjegjësisë së kufizuar i ofruesve të 
ndërmjetëm të shërbimit së bashku me fushën e parregulluar të procedurave 
të njoftimit dhe bllokimit manifestohet në faktin që nuk ka procedura të 
qarta se si institucione të ndryshme ndër veprojnë në lidhje me bllokimin e 
materialeve të paligjshme ose të papërshtatshme në hapësirën online. Siç 
shpjegohet në gjetjet ligjore, për shkak të regjimit të përgjegjësisë të kufizuar 
që imponohet nga Ligji i Tregtisë Elektronike, fusha e ofruesve të ndërmjetëm 
të shërbimeve mbetet e pazgjidhur/papërcaktuar. As AKEP dhe asnjë autoritet 
tjetër administrative nuk mund të urdhërojnë YouTube, Instagram ose portale 
për të bllokuar e larguar materiale e papërshtatshme nga faqet e tyre. Rastet 
e raportuara nga ALO 116 111 ose ASHMDF janë publikuar në këto rrjete. Në 
këto kushte, njësia që ka marrë raportimin, ka komunikuar drejtpërdrejt me 
ofruesit carching ose hosting për largimin e materialit. Largimi dhe bllokimi 
i këtyre materialeve, në këto kushte, mbetet sfidë. Megjithatë, duke përdorur 

158 Në seksionin Industri, Institucionet përgjegjëse në kontekstin e legjislacionit shqiptar.
159 We Protect, MRK, faqe 30.

mekanizmin e përgjegjësisë autoritetet publike të listuara më sipër158 mund 
tu dërgojnë ofruesve të ndërmjetëm të shërbimeve njoftim mbi aktivitetet e 
jashtëligjshme të cilat i detyrojnë ofruesit e shërbimeve të vihen në lëvizje 
për largimin e përmbajtjes ose aksesit ndaj saj me qëllim që të shmanget 
përgjegjësia. 

Komisioneri për mbrojtjen e të dhënave personale ka ndeshur disa raste të 
abuzimit në hapësirën online. Komisioneri ka një faqe në web ku regjistrohen 
ankesat. Komisioneri u drejtohet drejtpërdrejt OSHNI duke u kërkuar 
bllokimin/largimin e materialit. Nëse ka elementë të veprës penale, i drejtohet 
policisë së shtetit me të cilën nuk ka një marrëveshje specifike por ka pika 
kontakti. Zyra e Komisionerit ka komunikuar me Facebook dhe Google dhe ka 
arritur largimin e faqeve të raportuara.

Të gjithë aktorët e përfshirë në procedurat e bllokimit theksuan se pasi faqet 
bllokohen nga reagimi i Facebook, YouTube, Google, ekziston mundësia që 
ato të rishfaqen në internet pasi nuk është gjetur burimi që i ka krijuar ato. 

Kur materiali i abuzimit me fëmijë është publikuar në një shtet tjetër, 
sugjeron MRK, por nuk është hequr burimi i tij, ofruesit e shërbimit 
të internetit përdorim mjete teknike të tilla si bllokimi ose filtrat për të 
parandaluar aksesin tek ai material159. 

Në përputhje me nenin 27 të Ligjit për të Drejtat dhe Mbrojtjen e Fëmijëve, 
ofruesit e shërbimit të internetit kanë detyrimin për të marrë masa të tilla 
si kontrolli prindëror ose të ngjashme me to për pajisjet që përdoren nga 
fëmijët për të aksesor internetin. AKEP duke qenë autoriteti mbikëqyrës 
për rrjetet e komunikimeve elektronike ka kompetencën për të marrë masat 
e nevojshme mbi këta operatorë që nuk zbatojnë këtë detyrim ligjor. Kjo 
kërkesë e ligjit nuk ka nisur ende të zbatohet. 

Ekziston një kod etike të OSHNI por zbatimi i tij nuk është monitoruar. Disa 
kompani të tilla si Abcom ose Tring kanë krijuar Shërbime të Mbrojtura 
në Internet. Ata kanë tre nivele sigurie në serverët e tyre që filtrojnë faqet 
e internetit mbi bazën e disa fjalëve kyçe të përzgjedhura, por prindërit 
nuk janë të informuar mbi masat e sigurisë që ka zhvilluar kompania. Për 
shembull, në rastin e Abcom, shumë pak nga 50.000 klientët që ka kjo 
kompani kanë kërkuar të instalojnë mjetet e sigurisë në pajisjet e tyre që 
aksesohen nga fëmijët. Nuk u raportua bashkëpunim me institucionet 
shtetërore në këtë këndvështrim. Duket se kompanitë e telefonisë janë më 
të avancuara në lidhje me sigurinë e fëmijëve në internet. Për shembull 
Vodafone ja zhvilluar shërbime specifike për këtë qëllim. Më shumë se 
100,000 klientë janë aktivë në Vodafone Secure Net të ofruar prej tij. Ata 
nuk kanë personel vetëm për sigurinë e fëmijëve në internet po janë tejet 
sensitivë ndaj kësaj çështje. Personeli i pikave të shitjes së Vodafone është 
trajnuar mbi produktet e reja që adresojnë sigurinë në hapësirën e internetit, 
por ata nuk i informojnë blerësit se si t’i përdorin masat e sigurisë. 

160 https://www.microsoft.com/en-us/photodna; https://hourofcode.com/us/sq/learn; https://account.microsoft.com/account/
ManageMyAccount?destrt=FamilyLandingPage

Mundësi: 

Ekzistojnë aplikacione dhe makina 
kërkimi të zhvilluara nga Microsoft ose 
kompanitë telefonisë që mund të përdoren 
për qëllime të sigurisë së fëmijëve në 
internet. 
Microsoft ka një marrëveshje 
bashkëpunimi me Qeverinë Shqiptare 
dhe është e gatshme të përfshijë në të edhe 
çështjet e sigurisë së fëmijëve në internet.

2. Raportimi i ASHSF 
Në lidhje me raportimin e ASHSF, MRK thekson nevojën që industria të 
zbatojë procese dhe alokojë burime për të mundësuar identifikimin në kohë 
dhe raportimin tek autoritetet të shfrytëzimit dhe abuzimit të fëmijëve në 
hapësirën online. Në praktikë, nuk u identifikuan masa të tilla të marra nga 
OSHNI. Ato nuk kanë njësi të specializuara për të trajtuar rastet e ASHSF 
online dhe as nuk kanë zhvilluar trajnime specifike për këtë qëllim. 

3. Zgjidhjet novatore
Industria ka njohuri unike mbi zgjidhje teknologjike dhe 
ndarja e këtyre njohurive me vendimmarrësit përkatës 
mund të rrisë përpjekjet kolektive për të reduktuar 
ASHSF online. 

Microsoft ka një marrëveshje bashkëpunimi me 
Qeverinë për të përmirësuar kapacitetet e saj mbi 
sigurinë në internet. Ata zbatojnë standardet globale 
në punën e tyre, duke mbajtur në konsideratë edhe 
komponentët e sigurisë në hapësirën online. Microsoft 

RAST STUDIMOR

Disa sfida që lidhen me reagimin aktual ndaj ASHSF online paraqitur përmes një 
ngjarjeje të vërtetë. 

Ky rast ilustron disa nga mangësitë e prezantuara në gjetjet lidhur me mbështetjen 
gjithëpërfshirëse dhe largimin e materialeve të papërshtatshme nga hapësira online. 

Një vajzë 15 vjeçare, banore në një qytet larg Tiranës, ka një profil të saj në facebook. 
Pa autorizim persona të paidentifikuar kanë marrë nga profili i saj foto, të cilat më 
pas i kanë montuar dhe me to kanë krijuar një video me etiketime poshtëruese të 
shoqëruara nga një muzike po aq poshtëruese. Video ishte publikuar në YouTube.

Raportimi: Vajza raportoi tek isigurt.al i cili verifikoi raportimin e bërë dhe vlerësoi se 
rasti përbënte vepër penale dhe i referoi rastin ALO 116 111. Kjo e fundit raportoi rastin 
në Polici. Vajza gjithashtu bëri kallëzim në komisariatin lokal të policisë. 

ka prodhuar software dhe mbrojtja në internet është komponenti kryesor 
që mban në konsideratë gjatë zhvillimit të tyre. Në shumë produkte që 
targetojnë fëmijët,160 Microsoft ka zhvilluar sigurinë në internet, të tilla si 
kontrolli prindëror, filtrimi i përmbajtjes. Microsoft ka zhvilluar një makinë 
kërkimi në internet, “foto ADN” për identifikimin e fotove në internet. 
Për shembull nëse një foto është keqpërdorur, kjo makinë kërkimi mund 
ta gjejë foton edhe nëse ajo është përpunuar. Megjithatë, bashkëpunimi 
me institucionet shqiptare ka qenë vetëm në kuadër të fushatave të 
ndërgjegjësimit. 

161 Bazuar në MRK medias i kërkohet të përdorë gjuhën etike në raportim, një gjuhë që nuk shqetëson ndjeshmërinë e fëmijës dhe që 
mbron privatësinë e viktimave të ASHSF. 

162 Shtojca 4 e këtij Raporti.

Shërbim psikologjik për vajzën: ALO 116 111 ofroi këshillim të menjëhershëm 
psikologjik përmes telefonit në mënyrë të menjëhershme për vajzën, sikurse referoi 
rastin tek Agjencia Shtetërore për të Drejtat dhe Mbrojtjen e Fëmijës. Kjo e fundit 
njoftoi menjëherë NJMF e Bashkisë ku banonte vajza. NJMF kreu disa vizita vlerësuese 
në familje, por pa mundur të sigurojë shërbim psikologjik për shkak të mungesës 
së këtij shërbimi në territorin e Bashkisë. ALO 116 111 vijoi me këshillim psikologjik 
përmes telefonit. 

Bllokimi dhe largimi i materialit nga hapësira online: ALO 116 111 komunikoi menjëherë 
me you tube për heqjen e materialit. Materiali u hoq pas verifikimit nga ana e you tube 
të materialit. Megjithatë materiali mund të rihidhet në internet nga personi/personat 
autorë të videos. 

Hetimi: Policia reagoi pas raportimit të rastit, por nga hetimi konkludoi që nuk mund 
ta klasifikonte në elementë të veprës penale e në këto kushte nuk mund të vijonte 
me procedurën. ALO 116 111 e referoi dhe në prokurori, por nuk ka përgjigje nëse nisi 
hetimi apo jo, pavarësisht nga vullneti i mirë i shprehur nga ana e prokurorit për t’i 
shkuar rastit deri në fund.

6.2.6  MEDIA DHE KOMUNIKIMI 
Çështjet që përfshihen nga Modeli Kombëtar i Reagimit të #WeProtect në 
shtyllën e Medias dhe Komunikimit janë ato të raportimit etik dhe informues 
nga media. 

RAPORTIM ETIK DHE INFORMUES I MEDIAS161 

Standardet ndërkombëtare162 në lidhje me etikën dhe median informuese 
kërkojnë: nxitjen e zhvillimit të udhëzuesve të duhur për mbrojtjen e fëmijës 
nga materiale dhe informacione të dëmshme për mirëqenien e tij/saj; nxitjen 
e medias për të dhënë informacion të përshtatshëm për ASHSF online; 
rregulla mbi mbrojtjen e privatësisë përfshirë identitetin dhe imazhet dhe 
parandalimin e përhapjes në publik të informacionit që mund të çojë në 
identifikimin e viktimave të ASHSF. 

GJETJE KRYESORE

	 Gazetarët e informuar mbi sigurinë online të fëmijëve ofrojnë mundësi 
të mira për të promovuar ndërgjegjësimin e publikut për këtë çështje. 
Vëzhgimi periodik i AMA-s për mediat audio-vizuale në lidhje me 
respektimin e të drejtave të fëmijëve ofron një mundësi të mirë për të 
identifikuar raportimin joprofesional të gazetarëve. Megjithatë AMA nuk 
ka kompetencë mbi ASHSF-në online ndaj raste të ASHSF online nuk 

163 Kodi i Transmetimit të Medias Audiovizive, fq.4, aksesuar:  http://ama.gov.al/wp-content/uploads/2018/05/Kodi-i-Transmetimit-
p%C3%ABr-Median-Audiovizive.pdf

kanë qenë deri tani objekt monitorimi. Edhe pse çdo vit AMA mbështet 
trajnimet për gazetarët, për arsyen e mësipërme, deri më tani këto 
trajnime nuk kanë përfshirë raportimin profesional të gazetarëve në 
lidhje me ASHSF online. 

 Institucionet përgjegjëse në kontekstin e legjislacionit 
shqiptar

Autoriteti rregullator i medias audio vizive është AMA dhe ka kompetencën 
për të monitoruar operatorët e mediave audio-vizive në zbatimin e raportimit 
etik dhe për të marrë sanksione të ndryshme – nga gjobat tek heqja e 
licencës- për shkeljen e tyre gjatë raportimit. AMA nuk ka kompetencë mbi 
ofruesit e shërbimeve të tilla si platformat ku publikohen video (YouTube; IG 
video etj.)

 Media dhe komunikimi në praktikë

Në fushën e saj të përgjegjësisë AMA ka përcaktuar rregulla për 
transmetuesit audio-vizivë që përfshijnë edhe mbrojtjen e fëmijëve. Parimet, 
rregullat, kërkesat dhe praktikat e transmetimeve audio-vizive në Republikën 
e Shqipërisë përcaktohen në Kodin e Transmetimit për Median Audio-vizive. 
Një nga parimet themelore që përbëjnë bazën e veprimtarisë audio-vizive 
lidhet me të drejtat e fëmijëve. Konkretisht pika 1.4 e parimeve specifikon se 
veprimtaria e transmetimeve audio-vizive respekton në mënyrë të veçantë të 
drejtat, interesin më të lartë të fëmijës, si dhe kërkesat morale e ligjore për 
mbrojtjen e të drejtave të fëmijëve. 

Kodi i transmetimit në seksionin 4 të tij detyron operatorët e shërbimit 
mediatik që në transmetimin e programeve informative të jenë veçanërisht 
të kujdesshëm në respektimin e të drejtave të fëmijëve në rastet e raportimit 
të rasteve kur fëmijët janë viktima apo autorë të ngjarjeve të dhunshme, 
bulizmit, dhunës seksuale, krimeve të rënda, etj. Ndërkohë seksioni 5 “fëmijët 
në transmetimet audiovizive” përcakton një numër rregullash të detajuara 
për zbatim nga ofruesit e shërbimit mediatik audioviziv që kanë të bëjnë 
me identifikimin e fëmijës, intervistimin, reklamat dhe fëmijët, programet 
argëtuese, filmat dhe fëmijët, shenjat paralajmëruese për mbrojtjen e 
fëmijëve në programet audiovizive.

AMA monitoron zbatim e Kodit nga operatori i shërbimit mediatik audioviziv 
përmes monitorimeve tematike që kryen sikurse dhe ka një sistem të ngritur 
të ankesave. Mbikëqyrja e zbatimit të Kodit të Transmetimit, të miratuar nga 
AMA, është kompetencë e Këshillit të Ankesave, sa i përket respektimit të 
dinjitetit e të drejtave të tjera themelore të njeriut, në mënyrë të veçantë 
mbrojtjes së të drejtave të fëmijëve, të së drejtës për informacion dhe 
sensibilizimit të opinionit publik, lidhur me respektimin e normave morale 

dhe etike në programet audiovizive. Në vijim të monitorimeve, apo kur 
ka pasur kërkesë, AMA ka vendosur gjoba kur ka konstatuar shkeljen e të 
drejtave të fëmijëve. 

Çdo vit AMA mbështet trajnimin e gazetarëve, me fokus raportimin 
profesional të lajmeve për fëmijët, por për shkak të mungesës së 
kompetencës, siguria online nuk është pjesë e trajnimeve të zhvilluara deri 
tani. 

Pasojat e fushës së parregulluar të ofruesve të ndërmjetëm të shërbimit dhe raportimit 
joprofesional të gazetarit, 2016

Në you tube dhe “JetaOshQef” gjendet e publikuar videoja e një djali gjimnazist ndaj 
të cilit tre vajza dhe dy djem ushtrojnë dhune. Fillimisht djali goditet me shkelma nga 
djemtë dhe pastaj afrohet edhe një vajzë tjetër që e godet me shkop. Videoja është 
filmuar nga një person tjetër dhe është hedhur në rrjet. Djali raportonte gjendje të 
rënduar psikologjike dhe kërkonte heqjen e menjëhershme të materialit nga interneti. 
Me të marrë raportimin ALO 116 i referoi rastin policisë që arriti të identifikojë autorët 
dhe të nisë procedimin penal ndaj tyre për veprën penale “dëmtime me dashje”, 
“fyerje” dhe “heqje e paligjshme e lirisë”. 

Rasti u raportua gjithashtu tek YouTube. Materiali u hoq nga portali “JetaOshQef” dhe 
nga YouTube. Edhe pse kanë kaluar dy vjet nga publikimi i videos në portalin e njërës 
nga mediat e shkruara shqiptare, bashkë me lajmin për ndëshkimin e autorëve është e 
publikuar një foto nga videoja në momentin kur ndaj djalit ushtrohej dhunë.

Lajmi është i shoqëruar me një foto degraduese për djalin dhe çon indirekt në 
identifikimin e tij. Miratimi i tij apo i prindërve të tij nuk është marrë kur është publikuar 
kjo foto bashkë me lajmin. 

Media and 
Komu-         
   nikimi

Angazhim për 
parandalimin 
dhe marrjen e 
masave ndaj 
ASHSF-së 
nga nivelet 
më të larta 

Njohje e plotë e ASHSF-së në nivelet më të 
larta të qeverisjes dhe forcave ligjzbatuese. 
Vullnet për të punuar sëbashku dhe për të 
koordinuar përpjekjet me aktorë  të 
shumëllojshëm,  me qëllim garantimin e 
mbrojtjes më intensive të viktimave  dhe 
përgjigjes më intensive ndaj veprave 
penale të ASHSF-së. 

Forcat e zbatimit të ligjit dhe gjyqësori 
kanë njohurinë, aftësitë, sistemet dhe 
mjetet e kërkuara që u mundësojnë të 
kryejnë hetime me fokusin tek viktima 
dhe të sigurojnë rezultate gjyqësore 
pozitive. Abuzuesit që kanë kryer 
vepra penale të ASHSF-sv menaxhihen 
duke parandaluar përsëritjen e veprës 
penale 

Fëmijët dhe të rinjtë kanë akses tek 
shërbimet të cilat i mbështesin 
përgjatë hetimit dhe procedimit të 
krimeve të kryera kundër tyre. Ata 
kanë akses tek strehëzat, tek 
shërbimet e specializuara mjekësore 
dhe psikologjike, dhe tek rehabilitimi, 
riatdhesimi, dhe tek shërbimet e 
ri-socializimit. 

Fëmijët dhe të rinjtë janë të informuar 
dhe fuqizohen për tu vetëmbrojtur nga 
ASHSF. Prindërit, kujdestarët, 
mësuesit dhe profesinistët e kujdesit 
ndaj fëmijës janë më të përgatitur për 
të ruajtur fëmijët nga ASHSF, duke 
përfshirë trajtimin e tabuve që 
rrethojnë abuzimin seksual. 

Industria ka fuqinë dhe vullnetin për të 
bllokuar dhe hequr materialet e 
ASHSF-së online dhe trajton në 
mënyrë pro-aktive problemet e 
ASHSF-së në nivel vendor. Industria 
raporton në mënyrë pro-aktive 
ASHSF-në online. 

Parandalimi i abuzuesve të ardhshëm 
potencial. Reduktimi i kryerjes së 
veprave të ASHSF dhe ripërsëritjes së 
këtyre veprave. 

Hetime 
efektive dhe 
të suksessh-
me të veprave 
penale të 
ASHSF-së, 
dënime dhe 
menaxhim të 
abuzuesve 

Shërbime 
mbështetëse 
të përshtat- 
shme për 
fëmijët dhe të 
rinjtë 

Parandalim i 
ASHSF-së 

Industria 
angazhohet 
në zhvillimin 
e zgjidhjeve 
për  para-
ndalimin 
dhe trajtimin 
e ASHSF-së

Rritje e 
ndërgjegjësimit 
mes publikut, 
profesionistëve 
dhe politikë 
bërësve 

Mundësuesit   Aftësitë Rezultatet

Bashkëpunim 
ndërsektorial, 

multi-
dispilinor 

Vullnet për të 
nisur 

procedimin 
penal, system 

gjyqësor 
funksional, 

sundimi i ligjit 

Mjedis 
mbështetës

për raportimin 

Profesionistë 
publik të 

ndërgjegjësuar 
dhe mbë-

 shtetës, të cilët 
punojnë me 

dhe për fëmijët  

Burime të 
mjaftueshme 
financiare dhe 

njerëzore 

Kuadër ligjor 
dhe politikash 
në përputhje 

me KDF-në dhe 
standarde të 

tjera ndërkom-
bëtare dhe 
rajonale.

Industria

Shoqëria 

Viktima

Drejtësia 
penale 

Politikat dhe
Qeverisja

Leadershipi:
1

2

3

4

5

6

7

8

9

10

11

12

13

14

15

16

17

18

19 

20

21

Kërkim, Analizë, Monitorim 

Qeveri qendrore llogaridhënëse dhe komitet mbikëqyrës

Analiza e situatës kombëtare të rrezikut të ASHSF dhe 
përgjigjes ndaj saj/ njësi matëse, indikatorë, 

Forca të posaçme ligj zbatuese
Mandat kombëtar , oficerë të trajnuar; hetim aktiv dhe 
proaktiv; fokusi tek viktima; bashkëpunim ndërkombëtar

Procesi i menaxhimit të abuzuesit 
Parandalimi i përsëritjes së veprës penale në nivel kombëtar 
dhe ndërkombëtar të personave brenda sistemit të drejtësisë 
penale 

Mbështetje nga fillimi në fund
Shërbimet e integruara gjatë hetimit; procesit penal dhe 
kujdesi i mëtejshëm 

Linja këshillimi për fëmijën
Raportimi dhe mbështetja e viktimave; referimi ndaj 
shërbimeve për ndihmë të vazhdueshme

Hotline ASHSF 
Mekanizma për raportimin e materialit t ë ASHSF-së online; 
lidhje me forcat e zbatimit të ligjit dhe me OSHNI-të

Programi Edukimit
Për fëmijët / të rinjtë; prindërit / kujdestarët; mësuesit; 
praktikuesit; përfaqësuesit e besimit

Pjesëmarrja e fëmijës 
Fëmijët dhe të rinjtë kanë zërin e tyre në zhvillimin e 
politikave dhe praktikave 

Gjyqësori dhe Prokuroria 
Trajnime, fokus tek viktima

Akses tek data-baza e imazheve
Data-bazë kombëtare, link tek databza e INTERPOL-it ICSE 

Punonjësit e mbrojtjes së fëmijës
Të trajnuar, të koordinuar, të gatshëm për të dhënë 
mbështetje për viktimën 

Kompensime, ankime dhe mjete të tjera 
Akses në procedura

Sisteme mbështetëse për abuzuesit 
Mjekësore, psikologjike, ndihmë vetjake, ndërgjegjësim 

Procedura Heqje 
Bllokimi në nivel kombëtar i përmbajtjes së ASHSF online 

Zhvillimi i zgjidhjeve të reja 
Angazhimi i industrisë për të ndihmuar trajtimin e problemeve 
të ASHSF-së në nivel lokal

Përgjegjësia sociale e kompanive 
Programe efektive me fokus tek fëmija 

Raportimi etik dhe i informuar i mediave 
Ndërgjegjësimi dhe kuptimin e saktë i problemit

Terminologji universale 
Udhëzim dhe zbatimi

Raportim i ASHSF / Kompetencat e  autoriteteve mbi industrinë OSHNI 
Mbrojtje ligjore që do të lejonte industrinë që të raportonte 
plotësisht dhe në mënyrë efektive ASHSF -në, duke përfshirë 
trnasmetimin e përmbajtjes, tek forcat e zbatimit të ligjit ose 
agjencisë tjetër e përcaktuar

Legjislacioni
Kuadër ligjor gjithëpërfshirës dhe efektiv për të hetuar 
abuzuesit dhe për të siguruar mbrojtjen e viktimave

Të dhëna dhe 
prova mbi 
ASHSF-në

SHTOJCAT

SHTOJCA 2: STANDARDET E VLERËSIMIT

Modeli Kombëtar i Reagimit të WeProtect identifikon gjashtë shtylla ndërhyrjesh 
me 21 kapacitete/komponentë që çojnë në rezultate të rëndësishme për 
mbrojtjen e fëmijëve dhe për të luftuar ASHSF. Këto 21 kapacitete u përdorën 
si standarde për të vlerësuar reagimin aktual në Shqipëri në lidhje me dhunën 
ndaj fëmijëve online dhe për të identifikuar boshllëqet e mundshme ligjore, 
institucionale dhe burimeve njerëzore. Për secilin nga standardet u përcaktuan 
pyetjet e vlerësimit dhe u zhvillua metodologjia dhe kuadri i detajuar i vlerësimit. 
Në vijim shpjegohet secili prej kritereve të vlerësimit/fokusit të kërkimit dhe 
analizës që do të aplikohet gjatë vlerësimit. 

1. Standardet e Legjislacionit dhe Politikave

Standardi 1: Legjislacioni mbi politikat dhe qeverisjen
Ekziston legjislacion që përcakton qartësisht institucionet përgjegjëse për politikat dhe 
qeverisjen e çështjeve të dhunës ndaj fëmijëve online. Legjislacioni ka parashikuar 
ndarje të qartë të funksioneve mes institucioneve dhe në rast të mbivendosjes 
së politikave dhe funksioneve të qeverisjes ai parashikon mekanizma koordinues. 
Legjislacioni është në përputhje me praktikat më të mira ndërkombëtare. 

Standardi 2: Legjislacioni mbi studimin dhe monitorimin 
Ekziston legjislacion që parashikon detyrimin e kryerjes së studimeve për dhunën ndaj 
fëmijëve online dhe monitorimin e zbatimit të politikave dhe legjislacionit për dhunën 
online. Ky legjislacion duhet të përcaktojë institucionet përgjegjëse të angazhuara me 
studimin, metodologjitë specifike të studimit, në mënyrë që të garantohet cilësia, 
si dhe institucionet përgjegjëse dhe mjetet përkatëse për kryerjen e monitorimit. 
Legjislacioni është në përputhje me standardet më të mira ndërkombëtare. 

Standardi 3: E drejta penale
Legjislacioni për drejtësinë penale duhet të hartohet në mënyrë të tillë që të lejojë 
hetimin, ndjekjen penale dhe dënimin e veprave penale të dhunës ndaj fëmijëve 
përmes internetit. Përkufizimet e veprave penale ndaj fëmijëve dhe të dhunës ndaj 
fëmijëve përmes internetit duhet të jenë në përputhje me standardet ndërkombëtare. 
Legjislacioni duhet të parashikojë mjetet specifike të hetimit të TIK-ut për forcat e 
policisë dhe prokurorisë për hetimin dhe ndjekjen penale të dhunës ndaj fëmijëve 
përmes internetit. Legjislacioni për drejtësinë penale duhet të jetë në përputhje me 
standardet më të mira ndërkombëtare.

Standardi 4: Legjislacioni për mbështetjen e viktimës  
Legjislacioni për mbështetjen e viktimës duhet të mundësojë një sistem të integruar 
të mbrojtjes të përbërë nga mekanizma të mirë-parashikuara koordinues midis 
institucioneve që ofrojnë mbështetje gjithëpërfshirëse. Duhet të parashikohen 
masat parandaluese, mbështetëse dhe mbrojtëse, së bashku me ato të parashikuara 
nga legjislacioni i drejtësisë penale, me qëllim zbatimin e ndërhyrjes së hershme. 
Legjislacioni për mbështetjen e viktimave duhet të jetë në përputhje me standardet 
më të mira ndërkombëtare.

Standardi 5: Legjislacioni mbi edukimin dhe rritjen e ndërgjegjësimit 
Ekziston legjislacion që cili parashikon edukimin dhe aktivitetet e ndërgjegjësimit 
drejtuar prindërve, kujdestarëve, edukatorëve të fëmijëve dhe shoqërisë civile. Duhet 
të parashikohet detyrimi veçanërisht për institucionet arsimore që të zhvillojnë 
programe edukimi dhe ndërgjegjësimi. Legjislacioni për edukimin dhe ndërgjegjësimin 
duhet të jetë në përputhje me standardet më të mira ndërkombëtare.

Standardi 6: Legjislacion rregullator për industrinë 
Duhet të ekzistojë legjislacion që rregullon në mënyrë të qartë detyrimet e industrisë 
online. Legjislacioni duhet të përcaktojë qartë përgjegjësitë e industrisë në lidhje 
me materialet e publikuara në rrjetet e tyre të kontrolluara dhe përdorimin e mjeteve 
të TIK-ut; detyrimin për të vendosur procedura efektive të bllokimit të materialeve 
të dëmshme; detyrimin për të raportuar tek autoritetet; detyrimin për të zbatuar 
procedura parandaluese. Legjislacioni rregullator i industrisë duhet të jetë në 
përputhje me standardet më të mira ndërkombëtare.

Standardi 7: Legjislacioni rregullator për median 
Duhet të ketë legjislacion që detyron mediat, median e shkruar, audio-vizuale dhe ato 
online, që të marrin masat e nevojshme për publikimin e lajmeve në lidhje me dhunën 
ndaj fëmijëve në internet dhe respektimin e privatësisë së viktimave. Legjislacioni i 
medias duhet të jetë në përputhje me standardet më të mira ndërkombëtare.

Standardi 8: Legjislacioni mbi mbledhjen e të dhënave 
Duhet të ekzistojë legjislacion që rregullon mbledhjen dhe përpunimin e të dhënave 
në lidhje me fëmijët viktima të dhunës online. Legjislacioni duhet të rregullojë bazën 
e të dhënave të imazhit, aksesin në të dhënat dhe ndarjen e të dhënave ndërmjet 
palëve të interesuara, teknikat e reja për grumbullimin dhe përpunimin e të dhënave. 
Legjislacioni i mbledhjes së të dhënave duhet të jetë në përputhje me standardet dhe 
teknologjitë më të mira ndërkombëtare.

2. Standardet Institucionale

Standardi 1: Udhëheqja dhe koordinimi 
Adresimi efektiv i dhunë ndaj fëmijëve online kërkon përfshirjen e të gjithë aktorëve 
qeveritarë dhe joqeveritarë që kanë role dhe përgjegjësi në mbrojtjen e fëmijëve nga 
abuzimi seksual në internet. Bashkërendimi dhe ndërveprimi midis tyre, së bashku 
me hartimin e programeve kombëtare të bazuara në legjislacion dhe politika, zbatimin 
e planit kombëtar dhe procesin e monitorimit dhe raportimit të zbatimit të tij, janë të 
rëndësishme për të mundësuar adresimin efektiv të dhunës ndaj fëmijëve në internet.

Standardi 2: Studimi, analiza dhe monitorimi
Veprimi për parandalimin dhe trajtimin e dhunës ndaj fëmijëve në internet duhet të 
bazohet në të dhëna dhe informacione të ofruara nga të gjithë aktorët përgjegjës. 
Hulumtimet dhe analizat e vazhdueshme mund të identifikojnë qartë kërcënimin, 
ndjeshmërinë, rrezikun dhe reagimin ndaj dhunës ndaj fëmijëve në internet. Të dhënat 
duhet të mblidhen jo vetëm nga palët e përfshira drejtpërdrejt në parandalimin dhe 
trajtimin e dhunës ndaj fëmijëve në internet, por edhe nga burime të tjera si fëmijët, 
prindërit, edukatorët, ofruesit e shërbimeve.



109Vlerësimi i kuadrit ligjor dhe gatishmërisë institucionale për trajtimin e abuzimit dhe shfrytëzimit seksual të fëmijëve në hapësirën kibernetike në Shqipëri

Standardi 3: Mbështetja gjithëpërfshirëse
Viktimat e shfrytëzimit dhe abuzimit seksual duhet të mbështeten me një plan 
mbështetës të menjëhershëm dhe afatgjatë bazuar në nevojat e tyre të vlerësuara, 
me qëllim që të përballojnë ndikimin e menjëhershëm të abuzimit dhe të rimëkëmben 
nga dëmi. Mbështetje duhet të sigurohet gjatë hetimit, procedurave ligjore dhe 
në vijim. Shërbimet e rehabilitimit dhe riintegrimit janë gjithashtu një pjesë e 
rëndësishme e mbështetjes gjithëpërfshirëse.

Standardi 4: Procesi i menaxhimit të dhunuesve dhe sistemi mbështetës
Menaxhimi dhe rehabilitimi i dhunuesve është i rëndësishëm për të parandaluar 
përsëritjen e veprës penale. Duhet të ekzistojnë shërbime specifike për ta si pjesë 
e rehabilitimit të tyre. Kjo përfshin: mbikëqyrjen e tyre të drejtpërdrejtë kur janë në 
paraburgim dhe menaxhimin e tyre në komunitet pas lirimit, përmes programeve 
të veçanta të rehabilitimit dhe ri-edukimit. Sugjerohet gjithashtu që të krijohet një 
regjistër i abuzuesve seksual. Rregjistri duhet të ndahet me agjencitë përkatëse 
në mënyrë që të menaxhojnë rrezikun që mund të paraqesin këta individë brenda 
komunitetit.

Standardi 5: Masa për kompensim, dëmshpërblim dhe ankimim
Përfshin sigurimin e mjeteve juridike efektive dhe dëmshpërblimin për fëmijët viktima 
të dhunës online dhe kujdestarëve të tyre. Më konkretisht: shërbime për të ndihmuar 
në rimëkëmbjen e fëmijëve viktima (kujdes mjekësor, psikologjik, social, ligjor, 
strehim, shërbime arsimore, kompensim, shërbime advokimi të aksesueshme).

Standardi 6: Linja e këshillimit për fëmijë
Linja e këshillimit për fëmijë është një nga shërbimet mbështetëse dhe ndërhyrëse 
që kanë për qëllim mbështetjen e fëmijëve për të raportuar abuzimin dhe për të ofruar 
ndihmë të drejtpërdrejtë në largimin fëmijës nga një situatë e rrezikshme. Është një 
shërbim 24 orësh, 7 ditë në javë dhe mund të ofrohet përmes linjës telefonike ose një 
kombinim të mesazheve tekst, internet, e-mail etj. Linja bashkëpunon me një rrjet të 
zbatimit të ligjit, njësive të mbrojtjes së fëmijëve, ofruesit e shërbimeve sociale etj. 
Linja e këshillimit për fëmijë duhet të promovohet tek publiku.

Standardi 7: Hotline
Hotline/Linja telefonike është një platformë për të raportuar materiale abuzimi 
seksual të fëmijëve në internet. Ajo punon në partneritet me industrinë për të hequr 
përmbajtjen e publikuar në internet dhe raporton rastet në agjencinë e zbatimit të ligjit 
për të hetuar më tej dhe për të identifikuar viktimën. Duhet të zbatohen procese të 
standardizuara dhe të dakortësuara mes linjës telefonike dhe strukturave ligjzbatuese. 
Linja telefonike/Hotline duhet të promovohet tek publiku.

Standardi 8: Akses në bazën e të dhënave të imazhit
Policia duhet të bashkëpunojë në nivel kombëtar dhe ndërkombëtar për të shkëmbyer 
informacione me qëllim për të zvogëluar rrezikun e përsëritjes së rasteve me material 
abuziv seksual të fëmijëve. Përdorimi i bazës së të dhënave ndërkombëtare të Interpol 
për shfrytëzimin seksual të fëmijëve nga policia mund të përmirësojë përpjekjet e saj 
në identifikimin e viktimave dhe shkelësve të ligjit. Gjithashtu, sugjerohet krijimi i një 
baze kombëtare me imazhe të abuzuesve të fëmijëve, me qëllim që të rritet aftësia 
operacionale e policisë për të identifikuar viktimën dhe dhunuesin.

Standardi 9: Programe edukuese
Rritja e ndërgjegjësimit mbi ASHSF është një komponent kyç i masave parandaluese. 
Programet e arsimit krijojnë mundësi për të diskutuar mbi ASHSF në shkolla 
dhe komunitet dhe për të fuqizuar fëmijët, prindërit, kujdestarët me informacion 
mbi ASHSF, të drejtat e tyre, ku të gjejnë mbështetje dhe të raportojnë rastet e 
shfrytëzimit dhe abuzimit seksual. Këto programe mund të përfshihen në kurrikulat 
e arsimit kombëtar në mënyrë që të sigurohet shtrirja kombëtare. Mësuesit duhet të 
trajnohen me qëllim që t’i përcjellin mesazhet në mënyrë efektive.

Standardi 10: Pjesëmarrja e fëmijës
Bazuar në Konventën e OKB-së për të Drejtat e Fëmijës, fëmijëve duhet t’u krijohen 
kushtet të japin idetë e tyre dhe të ndikojnë në politikat dhe praktikat. Duhet të 
ndërmerren procese specifike për të siguruar që fëmijët në përgjithësi dhe viktimat 
në veçanti të dëgjohen në zhvillimin e politikave dhe praktikave të ASHSF -së.
 
Standardi 11:  Procedurat e bllokimit
Këto janë procedura që përdoren nga kompanitë që të pengojnë aftësinë për të 
përdorur internetin për të shfrytëzuar seksualisht fëmijët apo për të shpërndarë 
materiale abuzimi seksual të fëmijëve. Konsumatorët, publiku, agjencitë e zbatimit 
të ligjit ose linjat e këshillimit mund të raportojnë raste. Duhet të jetë ngritur 
infrastruktura e duhur e IT për të mundësuar marrjen e sigurt të informacionit nga 
ofruesit e industrisë.

Standardi 12: Raportimi i dhunës ndaj fëmijëve në internet
Industria duhet të krijojë procese dhe procedura për të siguruar identifikimin dhe 
raportimin e shfrytëzimit dhe abuzimit seksual të fëmijëve tek ligjzbatuesit. Stafi 
i kompanisë duhet të ketë njohuritë dhe aftësitë e nevojshme për të raportuar në 
mënyrë efektive dhunën ndaj fëmijëve në internet tek zbatuesit e ligjit.

Standardi 13: Zhvillimi i zgjidhjeve inovative
Është e rëndësishme për të përmirësuar qasjet ekzistuese dhe për të identifikuar 
mënyra të reja për të parandaluar dhe trajtuar dhunën ndaj fëmijëve në internet. 
Kompanitë mund të përfitojnë nga mjetet dhe teknikat inovative të përbashkëta dhe 
nga mësimet e nxjerra. Një pjesë e rëndësishme e mundësimit të shërbimeve më të 
mira në internet për të parandaluar dhunën ndaj fëmijëve në internet në shërbimet e 
tyre është krijimi i politikave harmonizuese ndërmjet kompanive.

Standardi 14: Përgjegjësia sociale e korporatës
Politikat, procedurat dhe proceset e kompanisë duhet të mbajnë në konsideratë 
sigurinë e fëmijëve dhe të ndiqen masa konkrete për të identifikuar, parandaluar dhe 
raportuar dhunën ndaj fëmijëve në internet. Kompanitë duhet të luajnë një rol aktiv në 
zhvillimin, nxitjen dhe dërgimin e mesazheve për të parandaluar ASHSF-në dhe për të 
penguar dhunuesit.
 
Standardi 15: Raportimi etik dhe Informues i medias 
Media luan një rol të rëndësishëm në informimin e publikut dhe tejkalimin e miteve 
dhe stereotipave mbi ASHSF. Raportimi etik, i balancuar dhe informues i medias është 
kritik në sigurimin e rezultateve më të mira për parandalimin e ASHSF dhe mbrojtjen e 
viktimave.

Standardi 16: Terminologjia
Përdorimi i terminologjisë universale të dakorduar në lidhje me ASHSF është e 
rëndësishme për të mundësuar që informacioni dhe idetë të komunikohen në 
mënyrë të lexueshme mes të gjithë palëve të interesuara. Përdorimi i terminologjisë 
universale është gjithashtu i rëndësishëm për një bashkëpunim efektiv ndërkufitar.

3. Standardet e Kapaciteteve

Standardi 1: Policia
Punonjësit e policisë duhet të kenë njohuri, shkathtësi, mjete dhe infrastrukturë dhe 
burime të nevojshme për të kryer në mënyrë efektive detyrat e tyre. Ata gjithashtu 
duhet të punojnë ngushtë me profesionistë të tjerë (punonjësit e mbrojtjes së 
fëmijëve, organizatat joqeveritare, ofruesit e shërbimeve online etj.) në mënyrë që të 
jenë efektive në mbrojtjen e viktimave dhe hetimin e dhunuesve.

Standardi 2: Gjyqësori dhe Prokuroria
Prokurorët dhe gjyqtarët duhet të kenë shkathtësi dhe njohuri të përshtatshme jo 
vetëm për të siguruar procesin ligjor të duhur, por edhe për të kuptuar plotësisht 
nevojat e viktimës dhe për të shmangur çdo dëm negativ emocional ose psikologjik 
të këtij të fundit gjatë procesit gjyqësor. Ata duhet të dinë dhe të përdorin masa 
specifike gjatë dhe pas gjyqit me qëllim që të mbështesin viktimat.

Standardi 3: Punonjësit e Mbrojtjes së Fëmijës
Punonjës të aftë dhe të trajnuar për mbrojtjen e fëmijëve sigurojnë ofrimin e 
shërbimeve të cilësisë së lartë për viktimat. Punonjësit socialë duhet të trajnohen për 
të mbështetur fëmijët gjatë hetimeve, si dhe për të përgatitur dhe menaxhuar një plan 
efektiv me qëllim rehabilitimin dhe riintegrimin e viktimës. Ata gjithashtu duhet të 
mbështeten në procedura zyrtare të punës.

Standardi 4: Edukimi dhe rritja e ndërgjegjësimit 
Ngritja e ndërgjegjësimit mbi ASHSF është një komponent kyç i masave 
parandaluese. Programet e arsimit krijojnë mundësi për të diskutuar mbi ASHSF 
në shkolla dhe komunitet dhe për të fuqizuar fëmijët, prindërit, kujdestarët me 
informacion mbi ASHSF, të drejtat e tyre, ku të gjejnë mbështetje dhe të raportojnë 
rastet e shfrytëzimit dhe abuzimit seksual. Këto programe mund të përfshihen në 
kurrikulat e arsimit kombëtar në mënyrë që të sigurohet shtrirja kombëtare. Mësuesit 
duhet të trajnohen me qëllim që t’i përcjellin mesazhet në mënyrë efektive.

Standardi 5: Mbështetja gjithëpërfshirëse
Viktimat e shfrytëzimit dhe abuzimit seksual duhet të mbështeten me një plan 
mbështetës të menjëhershëm dhe afatgjatë bazuar në nevojat e tyre të vlerësuara, 
me qëllim që të përballojnë ndikimin e menjëhershëm të abuzimit dhe të rimëkëmben 
nga dëmi. Mbështetje duhet të sigurohet gjatë hetimit, procedurave ligjore dhe 
në vijim. Shërbimet e rehabilitimit dhe riintegrimit janë gjithashtu një pjesë e 
rëndësishme e mbështetjes gjithëpërfshirëse.

Standardi 6: Linja e Këshillimit për fëmijët
Linja e këshillimit për fëmijë është një nga shërbimet mbështetëse dhe ndërhyrëse 
që kanë për qëllim mbështetjen e fëmijëve për të raportuar abuzimin dhe për të ofruar 
ndihmë të drejtpërdrejtë në largimin fëmijës nga një situatë e rrezikshme. Është një 

shërbim 24 orësh, 7 ditë në javë dhe mund të ofrohet përmes linjës telefonike ose një 
kombinim të mesazheve tekst, internet, e-mail etj. Linja bashkëpunon me një rrjet të 
zbatimit të ligjit, njësive të mbrojtjes së fëmijëve, ofruesit e shërbimeve sociale etj. 
Linja duhet të promovohet tek publiku.

Standardi 7: Pjesëmarrja e fëmijës
Bazuar në Konventën e OKB-së për të Drejtat e Fëmijës, fëmijëve duhet t’u krijohen 
kushtet të japin idetë e tyre dhe të ndikojnë në politikat dhe praktikat. Duhet të 
ndërmerren procese specifike për të siguruar që fëmijët në përgjithësi dhe viktimat 
në veçanti të dëgjohen në zhvillimin e politikave dhe praktikave të ASHSF -së.

Standardi 8: Raportimi i dhunës ndaj fëmijëve online 
Industria duhet të krijojë procese dhe procedura për të siguruar identifikimin dhe 
raportimin e shfrytëzimit dhe abuzimit seksual të fëmijëve tek zbatuesit e ligjit. Stafi 
i kompanisë duhet të ketë njohuritë dhe aftësitë e nevojshme për të raportuar në 
mënyrë efektive të dhunës ndaj fëmijëve në internet tek zbatimin e ligjit.

Standardi 9: Raportim etik dhe informues i medias
Media luan një rol të rëndësishëm në informimin e publikut dhe tejkalimin e miteve 
dhe stereotipave mbi ASHSF. Raportimi etik, i balancuar dhe informues i medias është 
kritik në sigurimin e rezultateve më të mira për parandalimin e ASHSF dhe mbrojtjen e 
viktimave.

 p

 f

p
ër

 q
ël

lim
e 

të
 t

ill
a;

 
c)

 t
ë 

p
ër

d
o

ri
n

 p
ro

st
it

u
ci

o
n

in
 e

 f
ëm

ijë
ve

.

M
ik

s,
 

P
ro

to
ko

lli
 

O
p

si
o

n

SHTOJCA 6: GRAFIKU I REAGIMIT INSTITUCIONAL

RAPORTIMI I ASHSF ONLINE

KMDHP

AKCESK

AKEP

Transmetuesit e 
thjeshtë/ ruajtësit e 

përkohshëm, hosting

ALO116 111 Sektori për hetimin 
e krimit kompjuterik 

(Policia e Shtetit)

PROKURORIASHMDF

NJMF

GTNS

SHËRBIMET SOCIALE

HETIM-NDËSHKIMSHËRBIME 
REHABILITUESE

BLLOKIM/LARGIM I MATERIALEVE TË 
PAPËRSHTATSHME/PALIGJSHME

GJYKATË

Tabela është ndërtuar në përputhje me gjetjet mbi reagimin institucional ndaj 
ASHSF online. Ajo paraqet ndërveprimin midis aktorëve të ndryshëm lidhur me: 
(1) raportimin e ASHSF online; (2) hetimin dhe ndëshkimin e shkelësve të ligjit; 
(3) procedurat e bllokimit; (4) mbështetjen gjithëpërfshirëse për viktimat e ASHSF 
online. Grafiku paraqet mënyrën se si institucionet duhet të ndër veprojnë me 
njëra-tjetrën për të mundësuar raportimin e rasteve të ASHSF online, hetimin 
dhe ndëshkimin e autorëve, ofrimin e shërbimeve rehabilituese dhe largimin e 
materialit të papërshtatshëm nga hapësira online. Vijat                  janë përdorur në 
grafik për të treguar mungesën e identifikuar të ndërveprimit mes institucioneve, 
ndërsa vijat  janë përdorur për të treguar ndërveprimin e identifikuar 
mes institucioneve.  

Bazuar tek vlerësimi dhe siç shihet në tabelë, ka mangësi në mënyrën se si 
reagon sistemi aktual në trajtimin e rasteve të raportuara të ASHSF online. Disa 
mangësi vijnë për shkak të kuadrit ligjor, ndërsa disa të tjera vijnë kryesisht nga 
mungesa e një mekanizmi ndërsektorial që mundëson një veprim të përbashkët 
të koordinuar të të gjithë aktorëve publikë dhe jo publikë për të trajtuar në mënyrë 
efektive ASHSF online. Në këtë mekanizëm secili aktor duhet të ketë role dhe 
përgjegjësi të qarta dhe ti ushtrojë ato vazhdimisht si pjesë e një sistemi të 
unifikuar.

Legjenda:

Procesi aktualisht në zbatim 

Proces për tu vënë në zbatim, por jo i identifikuar në praktikë. 

164 Shqipëria është një shtet kandidat ndaj ende nuk ka detyrimin të transpozojë direktivat e BE-së brenda afateve të caktuara dhe të 
zbatojë në mënyrë të drejtpërdrejtë legjislacionin e BE-së (rregulloret etj.). Megjithatë për  shkak të angazhimeve që rrjedhin nga 
Neni 70 i MSA-së, Shqipëria ka detyrimin që të përafrojë në mënyrë progresive legjislacionin e saj me Acquis e BE-së. 

165 Directive 2000/31/EC of the European Parliament and of the Council of 8 June 2000 “On certain legal aspects of information society 
services, in particular electronic commerce, in the Internal Market” 

166 Directive 2011/92/EU of the European parliament and of the Council, of 13 December 2011 “On combating the sexual abuse and 
sexual exploitation of children and child pornography, and replacing Council Framework Decision 2004/68/JHA”

167 Commission Recommendation (EU) 2018/334 of 1 March 2018 ‘On measures to effectively tackle illegal content online’.  

SHTOJCA 7: METODOLOGJIA
A 7  -   METODOLOGJIA
Korniza e Vlerësimit
Korniza e vlerësimit është ndërthurje e Modelit të Reagimit Kombëtar (MRK) 
të #WePROTECT Global Alliance dhe të standardeve ligjore ndërkombëtare që 
rrjedhin nga Konventat dhe legjislacioni i BE-së në lidhje me çështjen e ASHSF. 

MRK përbëhet nga gjashtë shtylla kryesore ndërhyrjeje: 
	 Politikat dhe Qeverisja; 
	 Drejtësia Penale; 
	 Viktima;
	 Shoqëria; 
	 Industria; 
	 Media dhe Komunikimi. 

Për secilën prej shtyllave MRK-ja identifikon njëzet e një kapacitete që janë 
elementët e nevojshëm që sistemi të funksionojë në mënyrë efektive. MRK 
-ja prezantohet në Shtojcën 1 të këtij raporti. Disa prej kapaciteteve të MRK -së 
u përdorën si kritere vlerësimi në këtë raport, siç paraqiten në Shtojcën 2 të tij. 
Përveç kësaj, kriteret e vlerësimit u shoqëruan me një listë të gjerë të detajuar 
të pyetjeve të vlerësimit të përgatitura gjatë fazës fillestare, si udhërrëfyes të 
vlerësimit dhe që jepen në mënyrë të detajuar në Shtojcën 3 të Raportit.  

Legjislacioni është një nga elementët e MKR -së që përfshihet në shtyllën e 
Politikave dhe Qeverisjes. Ai është gjithashtu një nga objektivat specifike të këtij 
vlerësimi me fokus identifikimin e standardeve ligjore ndërkombëtare mbi ASHSF 
-në dhe vlerësimin se në çfarë mase reflektohen ato në legjislacionin shqiptar. 
Ndërkohë që MRK -ja jep disa udhëzime të përgjithshme mbi legjislacionin, ai nuk 
është një instrument detyrues. Standardet ligjore specifike me fuqi detyruese janë 
të përfshira në disa instrumente ndërkombëtare, të cilat u analizuan me qëllim 
që të identifikoheshin standardet ligjore ndërkombëtare me fuqi detyruese për 
secilin prej gjashtë shtyllave të MRK -së. Për këtë arsye u analizuan konventat 
ndërkombëtare që rregullojnë ASHSF -në që janë ratifikuar nga Shqipëria duke 
u bërë pjesë e legjislacionit vendas. Këto janë KDF -ja, POKDF -ja, Konventa e 
Budapestit dhe Konventa e Lanzarotës. Disa aspekte specifike të ASHSF online 
nuk trajtoheshin nga këto Konventa ndërkombëtare por përmes akteve ligjore 
të BE-së. Duke qenë se aktet ligjore të BE-së kanë autoritet në vendosjen e 
standardeve në një fushë të caktuar, dhe për shkak të detyrimeve të Shqipërisë 
në kontekstin e procesit të integrimit Evropian164  këto akte u analizuan dhe u 
përdorën për të identifikuar standardet ndërkombëtare për shtyllat e parregulluara 
të MRK -së, që lidheshin kryesisht me Industrinë. Këto janë Direktiva 2000/31/
KE165 (Direktiva për Tregtinë Elektronike); Direktiva 2011/92/BE166 dhe Rekomandimi 
i Komisionit (BE) 2018/334167 i cili është një instrument udhëzues që nuk ka forcë 

ligjore detyruese (soft law). Analiza e këtyre akteve ligjore ndërkombëtare u pasua 
me identifikimin e paketës së standardeve ndërkombëtare ligjore për të gjashtë 
shtyllat e MRK -së (Politikat dhe Qeverisja; Drejtësia Penale; Viktima; Shoqëria; 
Industria; Media dhe Komunikimi). Këto standarde pasqyrohen në Shtojcën 4 të 
Raportit dhe u përdorën për të vlerësuar kornizën ligjore dhe institucionale në 
Shqipëri si dhe burimet njerëzore ekzistuese. Ato plotësojnë kriteret e vlerësimit 
të MRK -së, duke i detajuar më shumë dhe duke shtuar vlerën e tyre, pasi janë 
norma ndërkombëtare të detyrueshme për tu zbatuar dhe jo thjesht udhëzues të 
praktikave më të mira.   

Qasja Metodologjike 
Ky vlerësim u realizua nëpërmjet një analize dytësore dhe parësore të të dhënave. 
Për këtë të fundit u përdor metoda cilësore. Kjo qasje mundësoi mbledhjen e një 
larmie opinionesh të palëve të përfshira në këtë vlerësim. Përmes kryqëzimit të 
informacionit, u përdor  kombinimi i disa instrumenteve cilësorë të mbledhjes së 
informacionit: 

	 Analiza e të dhënave dytësore– analiza e dokumentacionit ligjor  
Kjo teknikë u përdor gjatë analizës së kuadrit ligjor ndërkombëtar dhe kombëtar për 
mbrojtjen e fëmijëve nga ASHSF online me qëllim për të identifikuar standardet 
ndërkombëtare në të gjashtë shtyllat e MNR (Politika dhe Qeverisja, Drejtësia 
Penale, Viktima, Shoqëria, Industria; Media dhe Komunikimi) dhe përputhshmërinë 
e ligjit shqiptar me këto standarde. Shqyrtimi krahasues i legjislacionit shqiptar në 
të gjashtë shtyllat MNR ndaj standardeve të identifikuara ndërkombëtare çoi në 
identifikimin e mangësive legjislative në Shqipëri.

Kjo teknikë u përdor gjithashtu për identifikimin e roleve dhe përgjegjësive të 
aktorëve kryesorë që merren me çështjet në lidhje me dhunën kundër fëmijëve 
dhe ASHSF në internet në të gjashtë shtyllat e MRK, si dhe për të identifikuar dhe 
analizuar politikat, strategjitë dhe planet e veprimit në Shqipëri mbi ASHSF online.

	 Të dhënat parësore
Të dhënat parësore u mblodhën falë teknikave të kombinuara, që përfshijnë: 
a) intervista me informuesit kryesorë dhe b) fokus-grupe. Përzgjedhja e 
pjesëmarrësve në Fokus Grup ishte e përshtatshme. U përzgjodhën katër shkolla 
në qendër dhe 4 shkolla në periferi. PMF-të u përzgjodhën në bazë të rasteve të 
raportuara të dhunës kundër fëmijëve. Ndërsa në Tiranë u ftuan të merrnin pjesë 
në Fokus Grup të gjithë punonjësit e mbrojtjes së fëmijës.

a. Intervistat me informuesit kryesorë (“IIK”): 
Katër pjesëtarë të ekipit të ekspertëve zhvilluan intervista me informuesit kryesorë 
me qëllim mundësimin e një pamje më të mirë të infrastrukturës aktuale që trajton 
ASHSF  online dhe kapitalit njerëzor e trajnimeve të nevojshme. Të intervistuarit 
ndihmuan për të kuptuar më thellë reagimin e vendit ndaj çështjeve të ASHSF -së 
dhe të kapaciteteve për të adresuar boshllëqet dhe për të identifikuar nevojat për 
burime njerëzore të specializuara mbi çështjet e ASHSF  online. Intervistat zgjatën 
përafërsisht 45-60 minuta. Gjatë intervistës u përdor një listë e detajuar e pyetjeve 
gjysmë të strukturuara (shih Shtojcën 3 të Raportit). Siç prezantohet në mënyrë të 
detajuar në Shtojcën 3, si pjesë e këtij vlerësimi u intervistuan 31 persona.



129Vlerësimi i kuadrit ligjor dhe gatishmërisë institucionale për trajtimin e abuzimit dhe shfrytëzimit seksual të fëmijëve në hapësirën kibernetike në Shqipëri

Gjatë IIK u identifikuan dy raste studimore që synuan të vlerësonin boshllëqet në 
kapacitete. Rastet studimore ndihmuan në të kuptuarin më të mirë të mekanizmit 
të reagimit ndaj çështjeve të ASHSF. 

b. Diskutimet në grup (DG)
Për këtë vlerësim u realizuan dy diskutime në grupe. Diskutimi në grup me 
mësues u organizua për të kuptuar boshllëqet në kapacitete specifike në sistemin 
e mjedisit shkollor. Diskutimi në grup me mësuesit u përqendrua kryesisht në 
të kuptuarin e nivelit të ndërgjegjësimit mbi ASHSF online dhe nëse kurrikula 
arsimore ofron mundësinë për të diskutuar këtë çështje në shkolla. Në diskutim u 
përfshinë 12 mësues. Ai u mbajt në shkollën “Vasil Shanto” dhe zgjati 90 minuta.  

Diskutimi në grup me punonjësit social të NJMF pati si qëllim që të kuptonte 
nëse punonjësit e mbrojtjes së fëmijës janë mjaftueshëm të trajnuar për të ofruar 
shërbime të një cilësie të lartë për viktimat. Organizatorët mbikëqyrën kapacitetet 
e punonjësve socialë për t’u dhënë mbështetje fëmijëve gjatë procesit të 
hetimeve dhe përgatitjen e tyre në menaxhimin e një plani efikas për rehabilitimin 
dhe riintegrimin e viktimave, si dhe për të kuptuar nëse kanë procedura pune të 
qarta.  U ndoq udhërrëfyesi me pyetje për diskutimin në grup. Në diskutim morën 
pjesë 18 punonjës për mbrojtjen e fëmijëve. Diskutimi në grup u mbajt në qendrën 
“Gonxhe Bojaxhi” dhe zgjati 80 minuta.

